«Абай облысы мемлекеттік архиві» КММ

ҒАА және құжаттарды пайдалану бөлімі 

Абай облысы 
Семей аймағында 2026 жылы
аталып өтілетін және еске алынатын күндер тізбегі
Семей – 2026 ж.

  Құрастырушылардан 
Семей қаласы тарихи мұраға бай, мұнда белгілі қазақ ағартушылары: Абай, Шәкәрім, Мұхтар дүниеге келді. Бұл-Әлихан Бөкейханов, Ахмет Байтұрсынов, Міржақып Дулатов, Халел Ғаббасов, Райымжан Марсеков, Ахметжан Қозбағаров, Мұхамеджан Тынышпаев және басқа да көптеген танымал адамдар із қалдырған қасиетті жер.
Біз  бүкіл әлемге бірнеше рет Семей есімін танытып жүрген,  өз қаласына даңқ сыйлаған әйгілі тарихи тұлғалар мен қарапайым азаматтарды мақтан тұтамыз. Естелік күндер, Ұлы есімдер, маңызды қалалық оқиғалар-мұның бәрі Семей өңірінің 2026 жылға арналған атаулы және естелік күндерінің күнтізбесінде көрсетілген. 2026 жылы  аталып өтетін мерейтой иелері жазушы, «Құрмет», «Парасат» ордендерінің иегері Медеу Сәрсекенің туғанына 90 жыл, Жазушы, абайтанушы, ғалым, аудармашы, текстолог, Қайым Мұхамедханов туғанына 110 жыл, Қазақстанның халық әртісі, әнші Мәдениет Ешекеевтің туғанына 90 жыл т.б танымал тұлғалардың мерейтойлары енгізілді.
Бұл басылымның мақсаты-аймақ туралы ақпараттандыру, аймақтың саяси, қоғамдық, ғылыми және мәдени өміріндегі маңызды оқиғаларды, сондай-ақ Семей өңірінің көрнекті тарихи қайраткерлерінің, өнер, әдебиет және мәдениет өкілдерінің атаулы күндерін көрсету. Семей өңірінің атаулы және атаулы күндерінің күнтізбесін  "Абай облысы мемлекеттік архивы" КММ  ҒАА және құжаттарды пайдалану  бөлімі дайындады.
Күнтізбе үш бөлімнен тұрады. Негізгі бөлімдегі көрсеткіште жұлдызшамен белгіленген айтулы күндер тізбегіне анықтама жазылып, әдебиеттер тізімі берілген.

«Айы мен күні белгісіз атаулы  күндер» бөлімінде анықтамалар мен әдебиеттер хронология  ретімен берілген.  «Анықтамалар мен әдебиеттері берілмеген, еске алынып өтілетін оқиғалар» және Семейлік  Кеңес Одағы  батырларының мерейтойы тізбегі енгізілді.

«Әдебиеттері мен анықтамалары берілмеген, аталып өтілетін күндер» тізбегінде аталып өтілетін оқиғалар хронология тәртібімен берілген.
Құралдың мазмұны бойынша  айтпақ пікірлеріңіз болса, мына мекен-жайға хабарласуларыңызға болады:
       Мекен-жайымыз:
       Семей қаласы  Абай көшесі, 84
       071400
       Тел: 52-06-07
       веб-сайт:http://www.abaioblarhiv.kz
Негізгі бөлім
	2  қаңтар                
	Жазушы Медеу Сәрсекенің туғанына 90 жыл  (1936)                                                            



	5 қаңтар
	Жазушы, абайтанушы, ғалым, аудармашы, текстолог Қайым Мұхамедхановтың туғанына 110 жыл (1916-2004)

	5 қаңтар
	Сазгер, ақын Арғынбек Ахметжановтың туғанына  90 жыл (1936)

	8 қаңтар 
	Қазақстан халқы Ассамблеясының мүшесі, еңбек ардагері Хафиз Матаевтың туғанына 95 жыл (1931)

	13 қаңтар
	Кеңес Одағының спорт шебері, балуан Василий Ярковтің туғанына 115 жыл (1911-1995)

	21 қаңтар 
	Әнші Роза Байдалинаның туғанына 90 жыл (1936-2012)

	30 қаңтар
	Қалалық мәдениет сарайының ашылғанына 75 жыл (1951)

	22 ақпан
	Семейде «Білім» қоғамының құрылғанына 75 жыл (1951)

	29 ақпан                      


	Ғалым Ерлан Сыдықовтың туғанына  70 жыл     (1956)

	9 наурыз
	Семейде мәдени және тарихи ескерткіштерді қорғау қоғамының  құрылғанына  55 жыл (1971)

	12 наурыз
	Қазақ композиторы, күйші, домбырашы Қазақстанның еңбек сіңірген әртісі Секен Тұрысбековтың  туғанына 65 жыл (1961)

	14-15 наурыз
	Семей қаласында әйелдердің 1-губерниялық съезінің ашылғанына 105 жыл (1921)

	16 наурыз
	Суретші Ғұмар Ескендірұлының туғанына 75 жыл (1951)

	17 наурыз
	Сазгер Бекен Жамақаевтың туғанына 95 жыл (1931-1972)

	25 наурыз
	Қалалық денсаулық сақтау бөліміне 100 жыл (1926)

	1 сәуір 
	Орталық кітапхананың құрылғанына 50 жыл (1976)

	8 сәуір
	Ақын, публицист, аудармашы Кенжебек Байгужиновтың туғанына  70 жыл (1956)

	27 сәуір
	Фотокоореспондет Владислов Павлуниннін туғанына 70 жыл (1946-2002)

	30 сәуір
	Жазушы, аудармашы, драматург, тележурналист Сұлтан Оразалиннің туғанына  85 жыл (1941)

	5 мамыр
	Журналист, публицист, жазушы Қайыммұнар Тәбеевтың туғанына 70 жыл (1956)

	7 мамыр
	ТВК-6 телеарнасының құрылғанына  35 жыл (1991)

	7 мамыр
	Ф.М. Достоевский атындағы әдеби-мемориалдық музейінің ашылғанына 55 жыл (1971)

	7 мамыр
	«Радио-7»  радиосының құрылғанына 25 жыл (2001)

	3 маусым
	Жазушы Семен Анисимовтың туғанына 115 жыл (1911-1970)

	16 маусым
	Қазақстанның халық әртісі, әнші Мәдениет Ешекеевтің туғанына 90 жыл (1936-1997)

	15 шілде
	Кеңес Одағының батыры Қапай Ысқақовтың туғанына  120 жыл (1906-1973)

	20 шілде
	Жазушы Ахмет Жүнісовтің  туғанына 95 жыл (1926-1998)

	21 шілде
	Ақын Валерий Зубовтың туғанына 70 жыл (1956)

	29 шілде
	Өлкетанушы  В.Н. Кашляктың туғанына 70 жыл (1951-2013)

	3 тамыз
	Әнші, ҚР  еңбегі сіңген әртіс Дауыл Қайроллиннің туғанына 80 жыл (1946-2002)

	11 тамыз
	Еңлік-Кебек кинотеатрының ашылғанына 35 жыл (1991)

	11 тамыз
	Р.Байсейітов атындағы қаржы-экономикалық  колледжінің ашылғанына 95 жыл (1931)

	15 тамыз
	Жазушы, ғалым Тұрсын Жұртбайдың туғанына 75 жыл (1951)

	15 тамыз
	Жазушы Талғат Кеңесбаевтың туғанына 75 жыл (1961-2018)

	22 тамыз
	Абайтанушы ғалым, журналист  Асан Омаровтың туғанына  75 жыл (1951)

	26 тамыз
	Семейдің аяқ-киім фабрикасына 80 жыл (1941)

	29 тамыз
	Семей атом полигонының жабылғанына 35 жыл  (1991)

	1 қыркүйек
	Ақын Виктор Ступаковтың туғанына 90 жыл (1936)

	1 қыркүйек
	Ғалым Мағауия Ермековтың туғанына 105 жыл  (1921-2006)

	8 қыркүйек
	Қоғам қайраткері, әскери, генерал-майор, журналист Мұрат Қалматаевтың туғанына 90 жыл (1936)

	17 қыркүйек
	Қоғам қайраткері, ШҚО құрметті азаматы Анатолий Еременконың туғанына 90 жыл (1931)

	26 қыркүйек
	Саяси жер аударылушы, зерттеуші Абайдың досы Е.П. Михаэлистің туғанына 185 жыл (1841-1913)

	7 қазан
	Жазушы, Ресей жазушылар  Одағының мүшесі Владислав Артюшатскийдің туғанына 85 жыл (1941-2004)

	10 қазан
	Жазушы, журналист Ғазиз Сапаевтың туғанына 100 жыл

(1926-2012)


	10 қазан
	Суретші, профессор Нұрбұлан Өтепбаевтың туғанына 75 жыл (1951)

	11 қазан
	Кенес Одағының батыры Николай Фоновтың  туғанына 115 жыл  (1911-1950)

	11 қазан
	Жазушы Роллан Сейсенбаевтың туғанына 75 жыл (1946)

	15 қазан
	Қазақстанның Халық әртісі Тұратай Иісованың туғанына 95 жыл (1931-1994)

	15 қазан
	Әнші, композитор Тұрсынғазы Рахимовтың туғанына 75 жыл (1951-2016)

	22 қазан
	«Казполиграф» АҚ-ның құрылғанына 85 жыл (1941)

	27 қазан
	Ақын, Қазақстан Жазушылар Одағының мүшесі Николай Алексеевтің туғанына 85 жыл (1941-2016)

	5 қараша
	Қазақстанның халық жазушысы Тұрсынхан Әбдірахманованың туғанына 95 жыл (1921-2003)

	11 қараша
	Саяси жер аударылушы, орыс жазушысы Ш.Уәлихановтың досы Ф.М. Достоевскийдің туғанына 205 жыл (1821-1881)

	20 қараша
	Сахна саңлағы, Қазақстанның халық әртісі Бекен Имахановтың туғанына 90 жыл (1936)

	27 қараша
	Жазушы Сәду Машақовтың туғанына 120 жыл 1906-1995)

	29 қараша
	«Қазақстан іскер әйелдер қауымдастығы» қоғамдық бірлестігінің Семей филиалының құрылғанына 25 жыл (2001)

	30 қараша
	Әнші Мапруза Өтеуленованың туғанына 65 жыл (1961)

	7 желтоқсан
	Этнограф, журналист, өлкетанушы Жанболат Молдабековтың туғанына 90 жыл (1936)

	20 желтоқсан
	Журналист, публицист Кеңесказы Бәшейдің  туғанына 85 жыл (1941)

	25 желтоқсан
	Академик Жанұзақ Қасымбаевтың туғанына 85 жыл (1941-2004)

	30 желтоқсан
	Жазушы Николай Ановтың туғанына  135 жыл (1891-1986)


Айы, күні белгісіз анықтамалары мен әдебиеттері берілген даталар:
· 1626 Атақты би, кемеңгер ойшыл Әнет бабаның туғанына 400 жыл (1626-1723)
· 1706 Шақантай батырдың туғанына 320 жыл (1706-1791)
· 1706 Шынқожа батырдың туғанына 320 жыл (1706)
· 1851 Семей қаласының  елтаңбасының қабылданғанына 175 жыл 
· 1856 Ақын Әріп Тәңірбергеновтің туғанына
 170 жыл  

(1856-    1924)

· 1856  Семей қаласына П.П. Семенов-Тянь Шанскийдің келуіне 170 жыл (1856-сәуір, қыркүйек 1857 ж.)

· 1861 Ақын Ақылбай Абайұлының туғанына 165 жыл (1861-1904)
· 1886 «Қазақ тілі» газетінің бас редакторы, журналист, қоғам қайраткері  Мәннан 
Тұрғанбаевтың туғанына 140 жыл  (1886-1937)
· 1891  Ғалым-биолог Жұмахан Күдериннің туғанына 135 жыл (1891-1938)
· 1901 Шәймерден Омарұлы Тоқжігітовке 125 жыл (1901-1937)
· 1921 Кеңес Одағының Батыры Василий Бунтовскихтың туғанына  105 жыл (1921- 1945)  
· 1926   Кеңес Одағының Батыры Антон  Масликовтың  туғанына 100 жыл (1926 - 1944)
· 1936 Журналист Еркебұлан Шариповтың туғанына 90 жыл (1936)

· 1956 Геологиялық барлау колледжінің құрылғанына  70 жыл (1956)
                                 2  қаңтар  Жазушы Медеу Сәрсекенің туғанына 90 жыл (1936)


Жазушы Медеу Сәрсеке 1936 жылы 2 қаңтарда Абыралы ауданының Қайнар кеңшарында туған. Орта мектепті 1953 жылы бітіріп, Қазақтың Политехникалық институтына түсіп, білім алып шыққан соң журналистикаға келеді. «Жас алаш» (Лениншіл жас) газетінде  әдеби қызметкер, бөлімінің меңгерушісі болып қызметін бастайды.

1959-63 жылдар аралығында  Семей цемент зауытында,  аға диспетчер, өнертапқыштар бюросының бастығы, 1963-1965 жылдары «Егемен Қазақстан» газетінің  Шығыс Қазақстан облысындағы меншікті тілшісі. 

1965 жылдан  Семей облыс аралық бөлімшесінде   қазақ әдебиетіндегі ғылыми- қиял жанрының өрістеуіне көп еңбегі сіңген қаламгер.


 Ғұмыр жолының бастапқы кезеңінде «Ғажайып сәуле» (1959), «Көрінбестің көлеңкесі» (1960), Жетінші толқын» (1964), «От пен атом» (1965) атты және жеткіншектерге арналған  ғылыми-қиял хикаяттары жарық көрді.  Өндіріс адамдары жайлы «Жетіжылдықтың жігіттері» очерктер жинағы (1961), «Қаз қайтқанда» (1968), «Айшықты мезет» (1969) деректі повестері жарияланды.

Қаламгердің есімін күллі Одаққа және шетел  оқырмандарына танытқан сүбелі  туындысы –«Сәтбаев» атты деректі ғұмырнамасы «Тамаша адамдар өмірі» сериясымен жарық көрді. 


Ол алтын, күміс ақтарған, мырыш тасқындатқан кенді Алтайдың тіршілік-тынысын, өмір ағысын суреттейтін «Жаңғырық» романын жазады.

Кейіннен жалғасы ретінде «Көмбе» романын жазады. 

2002 жылы академик Қ.Сәтбаев жайлы орыс тілінде «Планета Сатпаева» және «Через тернии» кітаптары оқырманға жол тартқан атақты ғалымды әлемнің 112 еліне танытқан суреткер.
Жазушы тағы да бір есімді оқырмандарына танытып отыр. Ол «Ғибратты ғұмыр» сериясымен «Ебіней Бекетов» атты күрделі еңбек еді. Мұнда Қазақстан Республикасы Ұлттық Ғылым Академиясының академигі, 

біртуар ғалым Ебіней Арыстанұлы Бекетовтің қиын да, қилы тағдыры, ғұмыр тарихы туралы сыр шертеді. 

Елбасының «Рухани жаңғыру» бағдарламасы аясында Шығыс Қазақстан облысының әкімі Даниал Кенжетайұлы Ахметовтың бастамасымен Мемлекет басшысының «Болашаққа бағдар: рухани жаңғыру» атты мақаласының аясында 2018-2019 жылы  Ұлы  ақын Абай Құнанбаевтың 175- жылдық мерейтойы қарсаңында  «Абай әлемі» жобасын қолға алған болатын,  Сол жобаның редакциялық кеңесін басқарады. Екі жылда 25 автордың кітаптарының  жарық көруіне ықпал етті.

«Құрмет» орденімен (2001), «Еңбектегі ерлігі үшін» медалімен, Қазақстан Жоғары Кеңесінің Құрмет грамотасымен марапатталған. Халықаралық  Ақпарат  академиясының  академигі,  Шығыс Қазақстан  мемлекеттік техникалық университетінің  құрметті профессоры, «Құрмет», «Парасат» ордендерінің иегері, Семей қаласы мен Баянауыл ауданының Құрметті азаматы.

5 қаңтар Жазушы, абайтанушы, ғалым, аудармашы, текстолог,
Қайым Мұхамедхановтың туғанына 110 жыл
(1916-2004)

Абайтанушы,ғалым,жазушы Қайым      Мұхамедханұлы 1916 жылы 5 қаңтарда Заречная Слабодка деп аталған қазіргі Жаңасемей ауданында дүниеге келді. 

Қайым Мұхамаедханұлының ғылыми еңбегінің басты бағыты Ұлы Абайдың өлмес  өшпес мол мұрасын зерттеумен байланысты. 1951 жылы қорғаған «Абайдың әдеби мектебі» кандидаттық диссертациясы, Абайдың ақындық айналасы, Абай шығармаларының текстологиясы жайында монографиялары әдебиеттану ғылымына қосылған маңызды туындылар. Ұлы Абайдың 150 жылдық мерейтойына арнап Республикалық Абай қоры шығарған «Абайдың ақын шәкірттері»  атты 4 кітаптан тұратын жинақ Қайым Мұхамедханұлының құрастыруымен 1993-1997 жылы жарық көріп, оған Абайдың ақын-шәкірттері Ақылбай, Мағауия, Тұрағүл, Кәкітай, Көкбай, Уәйіс, Әріп, Әсет, Мұқа, Әубәкір, Иманбазар шығармалары, олар туралығалымның зерттеулері енді, Қ. Мұхамедханұлы Абайдың екі томдық академиялық шығармалар жинағының жаңа басылымын шығаруға (1995) үлкен үлес қосып, алғашқы абайтанушылар жайлы «Абай мұрагерлері» зерттеулер жинағын (1995) жарыққа шығарды, Ж. Аймауытов пен М.Әуезов негізін қалаған «Абай» журналының жетпіс жылдан кейін қайтадан жарық көруіне көп еңбек сіңірді. Қайым аға ұлы Мұхтардың сынынан өткен бірегей шәкірті еді. Ұстаз ұстанған идеялық танымын қарсыластарынан қорғау жолында тізерлеп өлгенше, тік тұрып өлуді артық көрді. Осы ерлігі үшін 25 жылға халық жауы атанып, тамұқтың отына да түсті. Бәрібір әділет жолы жеңді. 

Қайым Мұхамедханұлы – ақын. 1938 жылы Жамбылдың әдеби қызметінің 75 жылдығына арналған республикалық ақындар сайысында «Жамбыл» атты толғауы бас жүлдені жеңіп алды, ал 1945 жылы Қазақ ССР мемлекеттік гимнінің авторы болуы ақынның шыққан биігін әйгілейтін межесі, ірі табысы. 

Ғалымның ғылыми мақалаларының ішінде «Бұхар жырау» (1982) , «Махамбет шығармаларының текстологиясы» (1986), «Уәйіс Шондыбаев шығармаларының текстологиясы» (1988), «Ақын Шәкәрім» (1988), «Ахмет Байтұрсынов», «Мағжан Жұмабаев», «Жүсіпбек Аймауытов» т.б. атап өтуге болады. 4 томдық «Абайдың ақын шәкірттері» және «Абай мұрагерлері» жинақтары да абайтанудағы төтенше жаңа құбылысқа айналды.
Жазушы Қайым Мұхамедханұлының драмалық шығармалары бір төбе. Драматургтың «Перне» (1944), «Майданнан майданға» (1947), «Комиссар Ғаббасов» (1960), «Ер Білісай» (1974) атты туындылары – қоғамдық ортадағы түрлі тартыстарды көрермен назарына қалтқысыз жеткізген сүбелі дүниелер. Олар әркез республикалық, облыстық театр сахналарында қойылып келеді.
Қайым Мұхамедханұлы - түпнұсқа иесінің ойын тереңінен танып, тебірене толғайтын шебер аудармашы: У.Гаджибековтың «Аршин мал алан», Ш.Камалдың  «Хажы әпенді үйленеді» пьесаларын, татар поэзиясының классигі Ғ.Тоқайдың өлеңдерін, сондай-ақ Н.Карамзиннің  «Сормаңдай Лиза» хикаятын өлеңмен аударып, әдебиетіміздегі аударма жанрының дамуына үлкен үлес қосты.
Саналы өмірінің жартысынан астамын Семей педагогикалық институтында ұстаздық еңбекке арнаған Қайым ағаның бұл салада атқарған ісі де абыройлы, айрықша жемісті. Қайым аға 1938 – 1941 жылдары аталған институттың филология факультетінде оқып, үздік бағамен аяқтайды да, қазақ тілі мен әдебиеті кафедрасына оқытушы болып қызмет істеуге хұқ алады. Қырық жылдан астам ақ ордамызда білім мен тәрбиенің дәнін егіп, адамгершілік нұрын төккен ұлы ұстаз қолынан қаншама ұрпақ сусындады.Қазақ тілі мен әдебиет кафедрасының доценті, профессор Қайым Мұхамедханов Семей педагогикалық институтында 50 жылдан астам қызмет жасап, 1989 жылы зейнетке шығады. Жалпы оқытушылық қызметтегі еңбек өтілі, 1933 жылдан бастап 70 жыл. Республикалық маңызы бар зейнеткер бола тұра, зейнетке шыққаннан кейін де, өзінің ғылыми-шығармашылық қызметтерімен айналыса береді.
Кеңес Одағының медальдарымен «Халыққа білім беру ісінің үздігі», «Қазақ ССР ағарту ісінің үздігі» белгілерімен, Халықаралық Абай академиясының (Лондон) Алтын медалімен марапатталған. АҚШ-та Қ. Мұхамедхановтың суреті мен аты жазылған пошта маркасы шығарылды. Жазушының тұрған үйіне мемориалдық тақта орнатылған. Семей қаласында Абай атындағы орталық әмбебап кітапханасы жанынан ескерткіш мемориал ашылды. Абай атындағы Алматы мемлекеттік университетінің профессоры, Қазақ ССР-нің мемлекттік әнұранының авторы (1945 ж.), КСРО жазу​шылар Одағының мүшесі (1940 ж.). Шәкәрім атындағы Семей мемлекеттік университетінің алғашқы құрметті профессоры, Семей, Аягөз қалаларының, Абай, Жаңасемей аудандарының құрметті азаматы.
Семей, Аягөз қалаларының және Абай, Жаңасемей аудандарының «Құрметті азаматы». Қазақтың қайсар ұлы Қайым Мұхамедханов 2004 жылы 88 жасында Семей қаласында дүниеден озды.

5 қаңтар Сазгер, ақын Арғынбек Ахметжановтың
 туғанына 
90 жыл (1936)

Ұстаз, ақын, журналист, сазгер Арғынбек Ахметжанов  1936 жылы 5 қаңтарда  Абай ауданының Шыңғыстау жерінде туған. Семей педагогика училищесiн бiтiрген соң, еңбек жолын Абай ауданының Қасқабұлақ селолық мектебiнде ән-күй пәнiнiң мұғалiмi болудан бастаған. Мамандығы - педагог- филолог, журналист. Семейдiң  педагогикалық институтын, Алматы  жоғары  партия  мектебiн бiтiрген. Абай ауданында, Семей облыстық газетi мен облыстық телерадиокомпаниясында   ұстаздық,  комсомол-партиялық, журналистiк қызметтердi атқара жүрiп, 40 жыл бойы қазақтың қолөнер шеберлiгi, музыкалық, ақындық, журналистiк шығармашылық еңбектерiмен шұғылданады. Ұлы Абайдың 30-дан астам өлеңiне ән-романс,  Шәкәрімнің 2 өлеңіне ән шығарған, басқа ақындар мен өз өлеңдерiне әндер жазып, ел iшiне танымал болды, бiрнеше дүркiн ән байқауларының жүлдегерi атанды. Жиыны 60 ән-романсы бар. «Шыңғыстау», «Абай ұрпақтарының үнi», Абай өлеңiне жазған «Тоты құс түстi көбелек» әндерi автордың тұсау кесер шығырмалары. Әндерi «Әнiң болып төгiлемiн» (Алматы,1982), «Құлақтан кiрiп, бойды алар» (Алматы,1993), «Сағыныш» (Алматы 1995 ж.), «Сазды сапар» (1999) т.б. жинақтарға енiп, баспа беттерiне жарияланып, республикалық Қазақ радиосының «Алтын қорына» қабылданған. Арғынбек өз шығармаларын шәкiрттерiне, әншiлерге үйретiп, телерадио-хабарлар мен  шығармашылық кездесулер ұйымдастырып, ұлы Абайдың рухани мұрасын насихаттап келедi. 2008 жылы Өскемен қаласында сазгердің «Рухани жол» атты  4- томдық шығармасы  жарыққа шықты. Кітапта Абай және Шәкәрімнің ән, дастан мұрасын, Абай тәлімін, автордың ән романстарын қамтиды.  Абайдың көптеген  өлеңдерiне ән жазды. Сазгер 1998 жылдан Семей филармониясында еңбек еттi. Ахметжановтың жас кезiнде шығарған «Шыңғыстау» әнi әлі күнге дейін жиі орындалып, көп дауыста да сахнада орындалып жүр. Сонымен қатар «Ел табалмай», «Қалқамай, мен үндемей жүремiн көп» өлендерiн Әмiре Қашаубаев атындағы әншiлер конкурсының лауреаты Санақ Әбеуов,  әншілер Болатқазы Еркежанов, Гүлшат Еруова тағы басқа да семейлік талантты әншілер  жиі орындайды.1967 жылдан Қазақстан Журналистер Одағының, 2002 жылдан Қазақстан авторлар қоғамының, Қазақстан Республикасы Ертіс өңірі композиторлар Одағының, 1980 жылдан Қазақстан музыка қайраткерлері одағының мүшесі болды. 
Әдебиеттер:


Ахметжанов А. Сазды сапар: өмір мен өнер туралы толғаныс.-Семей, 1999.-169 б.

Ахметжанов А. Рухани жол: Шәкәрім.  Ән. Дастан. Мұра.- 2-кітап.- Өскемен: «Рекламный дайджест», 2008.- 292 б. (Шәкәрім, Ахат Шәкәрімұлы, О.С.Джанияров туралы да мәліметтер берілген)   

Ахметжанов А. Қажының тұлпары – «Қоңырат»// Семей таңы.- 2003.- 29 тамыз.- Б.14

Ахметжанов А. Ахат аға // Семей таңы.- 2000.- 28 шілде.- Б.10

Ахметжанов А. Бізге жеткен жалғыз сурет// Семей таңы.- 2003.- 11 шілде.- Б.3

Ахметжанов А. Өмірін әнге арнаған// Семей таңы.- 1991.- 3 қазан.- Б.4

Қайырбекұлы А. Семейдің бенвенутосы // Семей таңы.-2003.-11 сәуір.–Б.15

8 қаңтар Қазақстан халқы Ассамблеясының мүшесі,



         еңбек ардагері, Хафиз Матаевтың туғанына 

                                                        95 жыл (1931)

Хафиз Матаев – 1931 жылы 8 қаңтарда Абай ауданының Саржал ауылында дүниеге келген. 1947 жылы Семей педучилищесін бітіріп, Саржалда мұғалім болған. 1952 жыл Семей педагогикалық институтын  қазақ тілі мен әдебиет  факультетін қызыл дипломмен бітірген.

1952-1958 жылдары  Бесқарай аудандық оқу бөлімінің  инспекторы, меңгерушісі, Беген орта мектебінің директоры болған.

1958 жылы  Бесқарай ауданының  Чапаев атындағы  Беген қолхоз басқарып, 1959 жылы  колхоз бір миллион пуд астық мемлекетке тапсырып, ВДНХ сыйлығының иегері болады. 1961 жылы Бесқарағайда  колхоздар таратылып, совхозға айналады. Хафиз төрт жыл аупарткомда инспектор-партия ұйымдастырушысы болады.

1961-1969 жылдары Х.Матаев  Шұбартау ауданы  Совет атқару комитеті төрағасы қызметіне  болады.


1969-1973 және 1978-1991 жылдар аралығында осы ауданды басқарып, тағдыр тауқыметінен тұралап қалған елдің еңсесін көтерген оның жанкешті еңбегі туралы абайлықтар аңыз қылып айтады. Алғаш Абай аудандық партия комитетінің бірінші хатшысы болып келгенінде аудан орталығы Қарауылда және Қайнар, Саржал ауылдарында жаңа типті мектептер, Қарауылдағы 500 орындық Мәдениет үйі, 280 орындық балабақша, аурухана т.б. әлеуметтік маңызы бар құрылыстар сол жылдары салынып, Семей-Қарауыл асфальт жолы төселді. Атағы талай елге жеткен «Қаламқас» ән-би ансамблі де сол жылдары құрылады. «Қаламқас» халық ансамблі  Венгрия, Чехославкия, Түркия, Қытай, Ресей мемлекеттерінде өнер көрсетіп әлемдік биікке көтерілді.
Абай ауданында қызмет  жасаған 17 жыл ішінде  (1969-1991) Хафиз Матаев екі дүркін  Қазақ ССР Жоғарғы Советінің  депутаттығына сайланады.1988 жылы  КПСС-тың Бүкілодақтық конференциясына және ХХYІІІ съезінің делегаты болып сайланған.

Хафиз Матаев басқарған жылдары Абай ауданы тоғыз рет Бүкілодақтық социалистік жарыс жеңімпазы атанып, Қызыл Тумен, дипломдармен марапатталды. 

2006 жылдан Шығыс Қазақстан облысының Семей қаласы  бойынша ардагерлер кеңесінің бірінші орынбасары болды.

Тәуелсіз Қазақстанның, қазақ халқының тарихын жасайтын, өзіндік табиғи келбетін танытатын адамдар – ұлы Абайдың рухани мұрагері, көрнекті қоғам қайраткері, «Октябрь революциясы», «Ленин» «Құрмет», «Парасат», «Еңбек Қызыл Ту», ордендерінің иегері, 2011 жылы Қазақстан Республикасының  тәуелсіздігіне 20 жылдығына  80 жасқа толуына  байланысты  «Достық»  орденімен және Қазақстан Республикасы тәуелсіздігіне  20 жыл» мерейтойлық  медальдармен марапатталды.

Хафиз Матаев- «Абай ауылының ақиықтары» (1981), «Ақылмен ойлап сөйлесек» (2000) кітаптардың авторы және 2008 жылы ақын  Төлеген Жанғалиевтың  авторлығымен шыққан  «Матаев» атты эссе-кітаптың кейіпкері.

Қазақстан халқы Ассамблеясының мүшесі, еңбек ардагері Хафиз Матаев Семей өңірінің адал перзенті. «Семей қаласының Құрметті азаматы» атағы 1999 жылы 20 қазанда берілді.

Әдебиеттер:

Жанғалиев Т. Матаев: эссе. – Семей: Халықаралық Абай клубы, 2008. – 376 б.


 Баттал Р.М. Шыңғыстаудың шынары // Қазақ әдебиеті.- 2006 .- 11 қаңтар. – Б. 11 
Екібаев Ж. Кемел тұлға // Дидар.- 2006.- 7 қаңтар. – Б.2
Зекенұлы, Қ. Ел басқару ережесі // Ертіс өңірі. – 2011. – 5 қаңтар. – Б. 10
Матаев Х. “Адал еңбектің жемісін көру – нағыз бақыт” // Семей таңы. – 2011. – 5 қаңтар. – Б. 4 

Мәмет С. Абыройлы ақсақал // Егемен Қазақстан. – 2011. – 8 қаңтар. – Б. 9; Дидар. – 2011. – 27 қаңтар. – Б. 7

Тоққараұлы Д. Өмір жолы. Адам аты жұмбақ - болашақ ұрпақ үшін тарих...- Алматы,  2012.- 208-213 б

13 қаңтар Кеңес Одағының спорт шебері, балуан
Василий Григоревич  Ярковтің туғанына 115 жыл (1911-1995)
1911 жылдың 13 қаңтарыңда бұрынғы Семей облысының Новопокровка аулында туған. Жасынан  Семей қаласында жүк тасушы болып істеген. Айналасына орасан зор күшімен белгілі болып, той-жиындарында, мерекелерде белбеу күресіне қатысып үнемі жеңіске жетіп отырған.

1931 жылы  жас балуанды И. Поддубный байқап, өзіне шәкірт етіп алады.

Бірнеше жыл цирк аренасында өнерін көрсетеді. 1934 жылы Ростов қаласында өзінің ұстазы Поддубныйды жеңеді.

Ауыр атлетиканың ең қиын түрлері - тағаларды сындырып, шегені жүдырығымен қағады немесе бармағымен басып, тақтайға кіргізеді, жуан белтемірлерді мойнына салып иеді.
Ұлы Отан соғысы кезінде цирктегі өнерін жалғастырады. Нижний Тагильде 
өткен чемпионаттағы жеңісінен түскен қаржысын толығымен Қорғаныс қорына аударады.

Соғыстан кейін әуеской сайыстарға да қатысады. Одақтың кіші біріншілігі есептелетін кәсіподақтардың классикалық күрес сайыстарында үш мәрте чемпион атанады.

Әдебиеттер:
Шығыс жұлдыздары: энциклопедиялық анықтамалық. Т.2. - Астана: Фолиант, 2011. – Б.269                                                    
                                                      21 қаңтар Әнші Роза Байдалинаның туғанына 90 жыл    




                       (1936-2012)

Роза Олжайқызы 1936 жылы 21 қаңтарда Семей қаласында туған. Әнші Семейдің педагогика училищесін бітіріп, 18 жасынан бастап еңбек жолын ән шырқауға арнаған. Оның еңбек кітапшасында «1956 жылы Семейдің облыстық филармониясының әншісі» деген бір-ақ жазу бар, содан бері өзінің білімін, өнерін молайтумен шұғылданып келді.

1961 жылы саз колледжінің ән бөлімін бітіріп, сол жылы облыстық Әміре Қашаубаев атындағы филармониясына әнші болып өзінің еңбек жолын бастаған. Қызмет ете жүріп, Шымкент мәдениет институтында оқып білімін көтереді.

1969 жылы эстрада артистерінің республикалық конкурсында лауреат атағын алды. Осы уақытқа дейін 40 жыл бойы өз өнерімен Қазақстанның мәдениетін көтеруде өзіндік үлесін қосып келді. Роза Олжайқызы қазақ тілі мен орыс тілін жетік білетін өнерпаз. Өзінің көңіліне қонған музыкалық шығармаларды нота арқылы үйреніп репертуарына енгізіп, толықтырып отырды. Роза ұзақ жылдар бойы лекторий тобын басқарып, алуан түрлі маңызды тақырыптарда лекция-концерттер өткізді. Ол тақырыптар: «Халық қазынасы», «Көне романстар туралы», «Отан әуендері», «Ешкімде ұмтылмайды», «Музыка аспаптарының тарихы туралы», өнер қайраткерлерінің шығармашылығы туралы.

Әншінің репертуары кең және әр салалы. Роза әлемдік классик сазгерлердің, орыс және ТМД сазгерлерінің шығармаларын шебер меңгерумен бірге, қазақтың халық әндерін де келістіре орындайды. Мысалы, орыс классиктерінен Доргомыжскийдің, Рахманиновтың, П.И.Чайковскийдің, Римский-Корсаковтың романстарын орындады. Шетел композиторларынан Гриктің, Листтың, Аренскийдің, Сенсанстың т.б., қазақ композиторларынан С.Мұхамеджановтың, М.Төлебаевтың, Т.Базарбаевтың, Н.Тілендиевтің өлендері мен романстарын шырқады.

Өз өмірі жайлы Роза Олжайқызы былай дейді: «Менің өмірім әнмен басталды, әнмен өтетін болар. Ән салу, әнмен бірге сапарға шығу, әнмен егіліп, әнмен жұбану, әнмен сауығу, әнмен шөлімді басу, тыңдаушымды табу

– өмірімнің мазмұны»- деп ағынан жарылады. Бүкіл өмірін әнге арнаған әнші, еңбек ардагері республикамыздың түкпір-түкпірінде болды. Ауыл еңбекшілерінің алдында құйқылжыта алуан тілде ән салып көрермен ризашылығына бөленді.

Розаның ұзақ жылғы еңбегі бағаланып, ауыл еңбекшілеріне мәдени қызмет көрсетудің үздігі, тыңның 10 жылдық медалімен, Мәдениет министрлігінің грамотасымен және мақтау қағаздарымен марапатталды.

Әдебиеттер:
Ахметжанов А. Өмірін әнге арнаған // Семей таңы.-1991.-3 қазан.–Б.4 
Қашағанов Е., Есболатова М. Сыр сандықты ашып қара.-Алматы:Санат, 1998.-288 6.

Наурызбаева Р. Еліне есеп берді: (ҚР-ның Мәдениет қайраткері Роза Байдалинаға 75 жас) // Ертіс өңірі.-2010.-6 қаңтар.–Б.13 

Шығыс жұлдыздары Т.1. Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. – Б.202 
29 ақпан  Ғалым, ректор Сыдықов Ерлан Бәтташевтің     

                                                              туғаныа  70 жыл     (1956)

Ерлан Бәтташұлы Сыдықов – тарих ғылымдарының докторы, профессор, Халықаралық педагогикалық білім беру ғылымдары академиясының академигі.1956 жылдың 29 ақпанында Семей қаласында туған. Л.Н. Гумилев атындағы Еуразия ұлттық университетінің ректоры. Орта білімді Абай ауданындағы Қарауыл ауылында Абай атындағы мектептен алған (1973 жылы тәмамдаған). С.М.Киров атындағы Қазақ мемлекеттік университетінің Тарих факультетін 1978 жылы «Тарих» мамандығы бойынша «Тарихшы, тарих және қоғамтану оқытушысы» біліктілігімен тәмамдаған. 1981 жылдың қыркүйегінен ҚазМУ-дің аспирантурасында білім алған, 1984 жылдың ақпанында диссертация қорғап, тарих ғылымдарының кандидаты ғылыми атағын алды. 1999 жылдың 15 қазанында «Қазақстан Ресей Федерациясының құрамында (1917 – 1937жж.)» тақырыбы бойынша докторлық диссертация қорғады. ҚР ЖАК шешімімен 2001 жылдың 25 қазанында профессор ғылыми атағы берілді. 2003 жылы Халықаралық педагогикалық білім беру ғылымдары академиясының академигі 2005 жылы Ы.Алтынсарин атындағы Қазақ білім беру академиясының акдемигі, Қазақ ұлттық жаратылыстану ғылымдары академиясының академигі болып тағайындалған. Еңбек жолын Семей қаласында 1978 жылы Семей ет және сүт өндірісі технологиялық институтында Қоғамдық ғылымдар кафедрасында тағылымдамадан өтуші-зерттеуші қызметінен бастаған. 1984 жылдың қыркүйегінен 1996 жылдың қаңтарына дейін Семей ет және сүт өндірісі технологиялық институтында ассистент, аға оқытушы, доцент, факультет деканының орынбасары, кафедра меңгерушісі, профессор, проректор қызметтерін атқарған. 1996 жылдың шілдесінде Қазақстан Республикасы Үкіметі аппаратының мемлекеттік қызмет және кадрмен жұмыс бөлімінің кеңесшісі қызметіне тағайындалған. 1997 жылдың маусымында Шәкәрім атындағы Семей мемлекеттік университетінің ректоры қызметіне тағайындалды. 2004 жылдың сәуірінде қайта құрылған Семей мемлекеттік педагогикалық институтының ректоры болып тағайындалған. 2008 жылдың шілдесінен 2011 жылдың 26 шілдесіне дейін Шәкәрім атындағы Семей мемлекеттік университетінің ректоры қызметін атқарған. 2011 жылдың 26 шілдесінде бастап Қазақстан Республикасы Президентінің өкімімен Л.Н.Гумилев атындағы Еуразия ұлттық университетінің ректоры болып тағайындалды. 
Әдебиеттер:

Ерлан Сыздықов // https://kznews.kz/qazaqsha-omirbajan/
Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.133 
12 наурыз  Қазақ композиторы, күйші  домбырашы 
Қазақстанның еңбек сіңірген әртісі

Секен Тұрысбековтың туғанына 65 жыл (1961)

Секен Тұрысбек Кәрімұлы 1961 жылы 12 наурыз күні қазіргі Шығыс Қазақстан облысы Үржар ауданының 1 Май ауылында дүниеге келген.

Семей қаласындағы М.Төлебаев атындағы музыка училищесінде Қ.Досымжанов класын тәмамдап, Алматы мемлекеттік Құрманғазы атындағы консерваториясын М.Әубәкіровтің жетекшілігімен бітірді.

«Сазген» фольклорлық-этнографиялық ансамблінің көркемдік жетекшісі және бөлім меңгерушісі, «Ақ жауын» мемлекеттік камералық оркестрінің көркемдік жетекшісі әрі бас дирижері.

«Жазғы қар», «Көңіл толқыны», «Ақ жауын», «Бесік күйі»(«Балауса»), «Күлтегін», «Көк бөрі», «Дарабоз», «Ақжүніс», «Өкініш», «Боздақ», «Аруана»(«Шығыс жұлдызы»), «Мәлғаждар» күйлерінің және «Аққу сазы», «Ерке қусым», «Көктемім менің, көктемім», «Қоңыр қаз», «Шағала», «Мен бір жұмбақ адаммын», «Айхай заман», «Аяулы арман, дуние», «Қос жұлдызым», «Бауырым сонау, күн кайда?», «Анама», «Тарбағатай», «Қоңыр жел», «Қарлығашым», «Толғау», «Қызыма», «Жанымнан тәтті өмір», т.б. ән-күйлер мен романстардың авторы.

1985 жылғы Мәскеуде өткен жастар мен студенттердің XII дүниежүзілік фестивалінің, 1988 жылғы Қазақстан Комсомолы сыйлығының лауреаты. 1993 жылдан Қазақстан Республикасының еңбек сіңірген әртісі.

Әдебиеттер :
Секен Тұрысбек өмірбаяны// https://kznews.kz/qazaqsha-omirbajan/
Тұрысбеков С. Пендешіліктен бір саты биік тұрғым келеді // Дидар. – 2018.- 15 наурыз.- Б.13 

Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.279 

14 наурыз Әнші, Қазақстан Республикасының еңбек сіңірген мәдениет              қайраткері, Баян Сағымбаеваның туғанына 75 жыл (1951 -2024)


Баян Сағымбаева Абай ауданы, Бірлік ауылында 1950 жылы 14 наурызда туған. Мектепте оқып жүргенде-ақ озат оқушы болуымен қатар, мектептің де ауылдың да бетке ұстар әнші, биші қызы, сүйікті де сұлу актрисасы болды. 15 жасынан жазушы М.Әуезовтің «Қаракөзіндегі» күрделі бейне Кааракөзді сомдады. Жұртшылыққа да танылуы осы рольден басталды. 1967 жылы Мәскеуге барып Кремль сахнасында Б.Майлиннің «Жалбыр» музыкалық драмасын қойды. 16 республиканың 32 халық театры қатысқан осы фестивальде 1-дәрежелі дипломмен, алтын медальмен марапатталды. 1979 жылы Бүкілодақтық Ленин комсомол сыйлығының лауреаты атанды. 


Абай ауданындағы атақты халық ансамблі «Қаламқастың» белді әншісі Баян құраммен Чехославакияның 27 қаласында өнер көрсетті. Чехтың «Биле, биле» әнін айтып зор құрметке ие болды. Әнші репертуары бай. Өнердің қайнар көзі халық әндерінің бал бұлағынан бастау алған, сусындаған Баянның ешкімге ұқсамайтын ғажап әуезі мен тереңге тартар сиқырлы үні тыңдаушыны бей-жай қалдырмайды. 

1980 жылдары Баян Алматыдағы «Қазақконцертте» біраз жылдар қызмет етіп, кейіннен өзінің туған қаласына оралды. Семей педагогикалық колледжінде вокалдан сабақ беріп, ұстаз болып шәкірт тәрбиеледі. 


Қазақстанның еңбек сіңірген мәдениет қайраткері. Абай ауданының құрметті азаматы. Есімі Абай ауданының Құрмет тақтасына жазылған.

Әдебиеттер:

Ахматбекова А. Ақбаян // Семей таңы.-1997.-19 сәуір.

Боқаев Қ. Өнерлі өрге жүзер.-Алматы: Қазақстан, 1980.-148 б.

Сағынбаева Б. «Қашан да Баян халқымды сақтадым» Сұхб.С.Қасымжанұлы // Ертіс өңірі.-2010.-1 наурыз.-8 б.

Сейсенұлы Д. Семей елі, Семей жері.-Семей, 2001.-188-191 б.

Шығыс Қазақстан облысы. Энциклопедия.- Алматы: «Қазақ энциклопедиясы», 2014.-645 б.

Шығыс жұлдыздарыТ.1: Сөз зергерлері. Мәдениет майталмандары: энциклопедиялық анықтамалық. - Астана: Фолиант, 2011. - 266 б.
16 наурыз Суретші Ғұмар Ескендірұлы Макаровтың туғанына 
75 жыл (1951)
Ғұмар Ескендірұлы Макаров 1951 жылы Шығыс Қазақстан облысының Зайсан қаласында дүниеге келген. Төрт жасында анасынан айырылған оның балалық шағы, есею жылдары Өскеменде, осындағы Жамбыл атындағы қазақ мектеп-интернатында өтіпті. Мектепті бітірісімен Алматыдағы Қазақ педагогикалық институтының сурет-графика факультетіне оқуға түседі. Оны бітірген соң жолдамамен 1972 жылы Семей педагогикалық институтына сабақ беруге келеді. Содан бергі 30 жыл бойы ол ұстаздық пен шығармашылықты қатар алып келеді.

Ғ.Е. Мақаров Шәкәрім атындағы Семей мемлекеттік университетінің дизайн және бейнелеу өнері кафедрасының аға оқытушысы. Жыл сайын жазғы мезгілде Қазақстан даласына, таулы аймағына сапар шегеді, ұзақ әрі жемісті еңбекпен шұғылданады. Шығыс өңірінің қатал да сұлу табиғаты, суретшінің пейзаждарынан ерекше орын алады.

Суретші живописьтің ішінде пейзаж, яғни табиғат көріністерін салғанды ұнатады. Суретшінің өзі бұл туралы : «туған жерімнің әсемдігі, кең даламның дархандығы менің бойыма қуат бітіреді. Содан да болар менің көрмелеріме жиналған көрермендер Жасыбай көлінің күміс суын, күн шуағына маужыраған тау мен қырқаларды, қарағай көмкерген шатқалдарды көргенде қатты толғанады. Мен сурет салғанда бір нәрсенің өзін мың құбылтып беруге тырысамын.» дейді.

Өнерде таңдаған жол – пейзаж, яғни табиғат көріністерін салу. Ол «Дизаин және бейнелеу өнері» кафедрасында ширек ғасырдан астам ұстаздық жолында мыңдаған шәкірттерін баптады. Суреткерліктің үнемі жаңа бір қырлары мен сырларын аша отырып, Мақаров «Тұнық су», «Ауыл табиғаты», «Алма – Арасан», «Алатау» сияқты бірқатар тақырыптық сериялар тудырған.

1972 – 1997 жылдары облыстық, көптеген қалалардағы көрмелерге қатысқан, ол 1983 жылы Орал қаласында , 1985 жылы Шымкентте, 1990 жылы Қаныш Сәтбаевтың 100 жылдығына арналған, 2000 жылы «Туған өлкеме арналады» атты шығармашылық көрмесін Өскемен қаласындағы А.С. Пушкин атындағы кітапханада өткізді.

Ғұмар қатысқан көрмелердің жалпы саны жиырма шақты, әрбірінің өзі жеке тақырып деуге болады. Оның творчествосымен тек қазақстандық жерлестері ғана емес, шетелдіктер де жақсы таныс. Шығармашылық жұмыстары Германия, Израиль , Ресей, АҚШ, Қытай меншік көркем өнер иегерлерінің қолында. Жалпы туындыларының саны 300 – ден асады. Алматыда «Ұмай тәңірісі » галереясы, Владимир Филатовтың ұйымдастыруымен халықаралық фестиваль аясында тағы да көрмесі ашылған еді. Осы фестивальда еңбегі жоғары бағаланып, «Мастер-класс» фестиваліне қатысып, «Қазақстанның Жібек жолы» номинациясында жүлдегер атанды.

 

Әдебиеттер:
Абсалықова М. Ғұмардың жанды жазуы // Ертіс өңірі. – 2007. – 17 қаңтар. – Б.10, 31

Асылжанқызы П. Жерлес суретшінің көрмесі: Ғ. Мақаров – ұстаз, оқытушы, суретші // Семей таңы. – 1997. – 1 қараша. – Б.2

Нұғманбекова Р. Бояуға жан бітірген талант // Дидар. – 2003. – 8 ақпан. – Б.6
                                                                                                        17 наурыз  Сазгер Бекен Жамақаевтың туғанына 
                                                                                                                                             95  жыл (1931-1972)

Жерлес сазгеріміз Бекен Жұмабекұлы 1931 жылы Абай ауданының Саржал селосынан елу шақырымдай Жанан деген жерде дүниеге келген. Семей қаласындағы 16-шы мектептің жетінші класын бітірді. 1946-1948 жылдары Абай атындағы облыстық драма театрында артистік қызмет атқарды. 1948 жылы М.Әуезов атындағы педагогикалық колледжге түсіп, оны 1950 жылы барлық пәннен үздік бітіріп шықты. 1951-1952 жылдары облыстық радиокомитетте әдеби қызметкер, 1952-1957 жылға дейін цензор болып істеді. 1958-1960 жылға дейін радиокомитетте қызмет атқарды.
Болашақ сазгердің атағын шығарған акын Н.Шәкеновтің сөзіне жазған ән «Махаббат вальсі» болды. 1955 жылы 28 қазанда Қазақ радиосынан әнші Р.Бағланованың орындауында берілген ән осылай дүниеге келген болатын. 

Жазушы М.Әуезов осы әннің шығу тарихы туралы айтқанда, өзінің  өкпе ауруына шалдығып сүйген қызына үйлене алмай жүргенін мұң етіп айтқан. Осыдан кейін жазушы оның сауығып кетуіне көмегін аямаған дейді көз көргендер.
Кейіннен сазгер халқына тағы бір тамаша ән сыйлады. «Ертіс вальсі» деген әнің де тұңғыш орындаушысы Роза Бағланова болды. Сазгердің шығармашылық өрлеу кезеңі елуінші - алпысыншы жылдар аралығы болды. Әндерінің басым көпшілігі вальс ырғағына жазылғаны мәлім. Соның ішінде «Сен ғана», «Гүлім қайда», «Мерке вальсі», «Қарағынды вальсі» және басқалары. Классикалық опералардың клавирларымен танысқан сазгер, ешқандай композиторлық  білім алмай-ақ өзіндік іздену нәтижесінде өзіне тән қолтаңбасын жасау бақытына қол жеткізді. 

1972 жылы қаңтар айында қырық бір жасында талантты сазгер дүниеден өтті.
Алматыда тұратын баласы Бақытжан әке мұрасын жинастырып түрлі-түсті «Махаббат вальсі» атты ән жинағын шығарды. Оған сазгердің 38 әні енгізілген.
Алматы, Семей қалаларының көшелерінен бір көше сазгердің есімімен аталады.

Әдебиеттер:
Ахметбекова А. Туған жердің туын көтерген: (Б.Жамақаев туралы да бар) // Семей таңы.-1999.-1 сәуір. 

Әміренов М. Әндерін ұлы Мұхаң ұнатқан сазгер // Дидар.-2001.-28 сәуір.
Әміренов М. «Вальс королі» // Егемен Қазақстан. - 2001. -30 мамыр.
Махаббат вальсі: өлеңдер жинағы.-Алматы, 1997.-147 б.

Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.220

                                                                              1 сәуір Орталық кітапхананың құрылғанына  50 жыл          




                                                
                                                (1976)

Семей қаласы Орталықтандырылған кітапхана жүйесі» КММ еңбекшілердің қалалық депутаттар Кеңесінің шешімімен 1976 жылы 1 наурызда қүрылды. Оның қалыптасу мен даму жолы жеңіл болмай, өз қиыншылықтарын да бастан өткізді. Орталықтандырылған кітапхана жүйесінде барлығы 30 кітапхана бөлімшесі болды, оның ішінде 5 - балалар, 1 –жасөспірімдер, 15 - ересектер мен балаларға қызмет көрсететін кітапхана бар. 1995 жылы ОКЖ құрамына Жаңа-Семей ауданына қарасты тағы 13 ауылдық кітапхана қосылды.

Оңтайландыру жылдарында 26 қалалық кітапхана бөлімшелері қысқартылды, соның ішінде барлық балалар және 12 ауылдық кітапханалар бар. Жабылған кітапханалардың кітап қорлары қалалық және ауылдық мектеп кітапханаларына, балалар үйлеріне, әскери бөлімшелерге тегін таратылды.

2002-2003 жылдары Шығыс Қазақстан облысының әлеуметтік-экономикалық дамуының индикативтік жоспары негізінде Балалар және жасөспірімдер кітапханасы мен Цемент кентіндегі кітапхана-бөлімшесі қайта ашылды.
2013 жылы Мирный кентінде кітапхана бөлімшесі, 2014 жылынан бастап Шығыс және Жоламан кенттерінде кітапхана бөлімшелері ашылып, оқырмандарға қызмет көрсетуде.
Қазіргі таңда ОКЖ құрамына 10 кітапхана кіреді, оның ішінде 9 кітапхана Семей қаласында орналасқан, бір кітапхана Шүлбі кентінің тұрғындарына қызмет көрсетеді.

Әдебиеттер:

Семейдің кәсіпорындары мен мекемелері.-Семей,2018. –Б. 268
8 сәуір   Ақын, публицист, аудармашы Кенжебек Байгужинов туғанына 70 жыл (1956)

Ақын, публицист, аудармашы, «Арбат» әдеби үйінің президенті Байгужинов Кенжебек Ақанұлы - 1956 жылы  Кемерово қаласында, кенші отбасында дүниеге келген. 1961 жылы отбасы Қазақстанға, Семей облысы, Бородулиха ауданына қоныс аударады. Балалық шағынан бастап сүйікті ісі әдеби кітаптарды оқу болған. Алғашқы өлеңдерін 13 жасынан бастап жазады. Мектеп қабырғасында жүріп, драма үйірмесіне қатыса отырып, мектеп сахнасында өнер көрсетеді. 15 жасында қалаға келген уақытынан бастап өлеңдерін дәптерге жаза бастайды.Семей қаласының байланыс училищесін тәмамдаған. Әскер қатарында жүріп те шығармашылық еңбегін тоқтатпаған. Әскерден оралған соң Н. К. Крупская атындағы Семей педагогикалық институтының филология факультетін тәмамдайды. Ол комсомол, кәсіподақ жұмысы, ұстаздық және журналистика саласында қызмет еткен. Семей облысы әкімі аппаратының қоғамдық-саяси бөлімі кеңесшісі, Семей тарихи-өлкетану мұражайының директоры лауазымдарында болған.Соңғы бірнеше жыл  Шульбинск кентінің әкімі қызметін атқарды.

К. А. Байгужинов – 1980 жылы Новосібір Академия қаласындағы халықаралық ақындар сайысының лауреаты, 19810 жылы Талдықорған қаласындағы Қазақстанның жас ақындар кеңесіне, 1988 жылы Алматы қаласындағы «Жігер» ақындар фестиваліне қатысқан.

К.Байгужиновтың 1995 жылы жарық көрген «Покорение вершин» атты алғашқы өлеңдері мен сыни этюдтер жинағы Абайдың 150 жылдығына арналған. «Покорение вершин» (1995), «Красные ренегаты» (1999), «Нежность» (2002), «Молитва любви» (2003) атты өлеңдер жинағы мен көптеген мақаланың авторы. Валерий Зубовтың «Я подарил тебе звезду» (1999 ж.) поэтикалық кітаптарының, Геннадий Мохнаковтың «Белая березонька» (2003 ж.), Николай Алексеевтің «Алтыбақан» (2003 ж.), Владимир Кишконың «Помаленьку о жизни» (2004 ж.), «Семипалатинская лира» (2005 ж.) атты кітаптардың редакторы болды. «Трибунал мыслей» әдеби мақалалар жинағының құрастырушы редакторы болды. Бұл жинақ Олжас Сүлейменовтың 1959-2002 жылдардағы  шығармашылығына арналып, ол туралы мақалаларды қамтыған. Ақын – еркіндік, азаматтық ерлік, ар-намыс тақырыптарында қалам тербеген.

К. Байгужинов – «Арбат» әдеби үйінің президенті. Қаламгер тек дарынды ақын, прозаик, публицист қана емес, сонымен бірге Зият Шәкәрімов шығармаларын кәсіби аударушы. «Шалқыма» («Вдохновение») халық әнінің аудармасын ерекше айта кету қажет. Аталған ән Мәскеудегі «Виват, Победа!» Х Халықаралық мерейтой сайысында Өңірлік «Восток» солистерімен орындалып, ерекше құрметке ие болған.

Жемісті шығармашылық жұмысы, ақындық шебері, мәдениеттің дамуына қосқан үлесі үшін бірнеше мәрте Құрмет грамотасымен, қала әкімі, облыстық, қалалық мәдениет басқармасының Алғыс хаттарымен, қоғамдық ұйымдардың Дипломдарымен марапатталған.  Қазіргі таңда дербес зейнеткер.


Әдебиеттер:

Байгужинов К. Красные ренегаты. - Семипалатинск, 1999.- 52 с.

Байгужинов, К. Нежность. - Семипалатинск, 2002.- 32 с.


Байгужинов, К."Муки рождения высокой идеи": [о творчестве поэта О.Сулейменова] // Иртыш.- 1989.- 18 мая.

Байгужинов К.И поэт, и гражданин: [о О.Сулейменове] // Иртыш.- 1989.- 7 апреля.

Байгужинов К. Судьба  музыканта: [о книгекомпозитора А.Толганбаева "Исповедь судьбы жестокой"] // Новое слово.- 1994. - 1 апреля.

Байгужинов К. У каждого города должен быть свой «Арбат» // Вести Семей.- 2009.- 26 ноября. - С.3.

Байгужинов К. А. Живо слово - жива и // Вести Семей. - 2011. - 26 июля. - С.3.


Байгужинов К. Лирика // Семипалатинские вести.- 2002.- 21 июня.- С.13.

Байгужинов К. Этюд; Август; В юрте табунщика: стихи // Ақ Ертіс. - Иртыш. - 2004. - №2 . - С.64-66.

Байгужинов К.Песня узника:стихи // Шәкәрiм.- 2009. - № 1. - С.90-92.
Биданова А. Мечетей облик первозданный: о К. Байгужинове // Казахстанская правда. - 2007. - 23 февраля. - С.10.

Биданова А. Созвучье чувств, созвучье дум: о К. Байгужинове// Казахстанская правда. - 2014. - 10 октября. - С.21.

Идришева Г. Кенжебек Байгужинов: "Моя любимая тема - история жизни" // Семипалатинские вести. - 2006. - 6 апреля. - С.5.

Легче книгу написать: [вышла книга Семипалатиского поэта и публициста К. Байгужинова "Красные ренегаты"] // Рудный Алтай. - 1998. - 18 июня. - С.1.

Палу Д. Поэту нужна трибуна: о К. Байгужинове // Вести Семей.- 2009.- 24 декабря.- С.3.

Секенов С. К родной земле – с любовью: о К. Байгужинове // Вести Семей.- 2009.- 3 сентября.- С.1.
27 сәуір Владислав Владимирович Павлунин 
фото тілшінің туғанына 80 жыл (1946-2002) 
Павлунин Владислав Владимирович-кәсіби фотосуретші, КСРО және Қазақстан Журналистер Одағының мүшесі. Владислав Владимирович Павлунин 1946 жылы 27 сәуірде Пенза облысы (Ресей) Сердобск қаласында дүниеге келген. Сегіз жылдық мектепті бітіргеннен кейін Башмаков кәсіптік-техникалық училищесінде оқып, оны бітіріп, Сердобск қаласындағы ет комбинатында тоңазытқыш қондырғыларының шебері болып жұмыс жасады. 1967 жылы Қазақ мемлекеттік университетінің журналистика факультетіне түсті. ҚазМУ-ды бітіргеннен кейін облыстық «Рудный Алтай» газетінің фототілшісі болып жұмыс жасады. 1987 жылдан бастап Владислав Владимирович Семей қаласында тұрып, еңбек етті. Ол Семей облысы бойынша ТАСС меншікті тілшісі болып жұмыс жасады. 1997 жылдан бастап «Казахстанская правда», «Рудный Алтай» газеттерінің, «Абай» журналының фототілшісі болды. Владислав Павлунин КСРО Журналистер Одағының және Қазақстан Республикасы Журналистер Одағының мүшесі болды. Владислав Владимирович Павлунин 2002 жылы қайтыс болды.
Әдебиеттер:
Назирова Е. История в кадре // Наше дело. - 2012. - 12 июля
Памяти Влада Павлунина // Голос народа. - 2002. - 29 ноября. - С. 10.

30 сәуір Жазушы, аудармашы, драматург,                 

                                            телерадиожурналист, мемлекет және қоғам   

                                                 қайраткері Сұлтан Оразалиновтың туғанына  

                                                                                 85 жыл (1941)

Жазушы, аудармашы, драматург, телерадиожурналист, мемлекет жөне қоғам қайраткері. Сұлтан Шәріпұлы - Абай елінің төл перзенті. С.Шәріпұлы көп балалы отбасында дүниеге келді. Әкесі Ұлы Отан соғысында қайтыс болып, анасының семьяның бар ауыртпалығын көтеруіне тура келді.

Қазақ университетінің филология факуьтетін 1964 жылы бітірген Сұлтан Оразалинов қызмет жолын ұлттық теледидардан бастады. Ондакөптеген әдеби-драмалык хабарлар жаза жүріп, монографиялар жаза бастады. Зерттеуші кезінде «Асау арна», «Дөң асқан», «Жанартау», «Шалқар», «Айғайтас» атты хикаят-романдарын талдауда дарынды әдебиетшілік карымын көрсетті.

С.Оразалинов – көп қырлы талант иесі. Ол бертінде қазақ халқының ұлттық ерекшеліктері мен ауыз әдебиетінің інжу-маржандарын зерттеуге арналған «Қиял мен өмірдің шындығы», «Тілсіз халық болмайды», «Ақиқаттың құқығы» т.б. тағылымдық кітаптар жазды.Сұлтанның төлтума туындыларының ішінде теледидар сахнасына арналып жазылған телепьесалар мен теленовелла телеинсценировканың шоқтығы биік. Ел аузындағы аңыз бойынша жазылған «Кек» теленовелласы Махамбет ақынның өлмес рухына арналған.

 С.  Оразалинов - төл классикамызды да экрандаған қаламгер М.Әуезовтің әңгімелері бойынша төл экранға шыққан «Шатқалаң», «Үйлену» телеинсценировкалары соның нәтижесі. 

«Сұхбат», «Халық қазынасы»,  «Шұғыла», «Қымызхана», «Кездесу», «Айтыс» хабарларын алғаш ұйымдастырып, сценарийлерін жазған, эфирде жүргізген; үш жүзге жуық әдеби сценарийлер мен қырық шақты ғылыми зерттеу мақалалардың авторы, орыс және шет ел жазушыларының роман, повестерін қазақшалаған кітаптары жарық көрді.

С.Оразалиновтың каламгерлік қарымы эссе жанрында барынша ашыла түсті. Оның Ғ.Мүсірепов туралы «Алыптардың ақырғы сардары», Ғабиден Мүстафин жайлы «Сарабдал», Ілияс Есенберлин жөніндегі «Қайсар», Шыңғыс Айтматов женіндегі «Кемеңгер» деп аталатын эсселері - осы жанрдағы көрнекті дүниелер.

1986 жылы республикалық өнер баспасына директор болып тағайындалды. Сол жылдары Мәдениет қызметкері, Журналистер Одағы сыйлығының лауреаты атағына ие болды. Башқұрт А.Хакимовтың «Қос терек», «Қилы заман», Н.Еременконың «Күткен таң» шығармаларын қазақшалау арқылы ол - телепублицист, теледраматург, сыншы және аудармашы да. Ол өзінің қаламы жүйрік қаламгер екендігін мойындатқан еді. «Абай елінде» атты албом - шежіре жазып, қазақ, орыс және ағылшын тілінде жарыққа шығарды.  

«Тіл тағдыры - ел тағдыры» кітабында тіл саясаты жөніндегі нақты істерді, ғылыми-теориялық ойларды тұжырымдайтын, әр түрлі мақала, сұхбат-пікірлердің басын қосқан, мақалалардан тұрады. Осындай қаламгерлік көзқарас тұрғысынан сұрыпталып жазылған «Жүректің көзі ашылса» атты бір томдығы жанрлық байлығымен, мағыналы тереңдігімен окырман көңілінен шығуда.

Шет ел әдебиетінің озық үлгілерін қазақ теледидарына «жерсіндіру», қазақ жұртшылығымен табыстыру, таныстыру ісінде де Сұлтан бастаған үрдіс үміт ақтады. Ол А.Моруа әңгімесінің желісі бойынша «Райхан гүлі», «Өлім фабрикасы», Ж.Кассальдың хикаяты ізімен «Тұтқын» т.б. телепъесаларды қазақ теледидарының алтын қорына қосты.

Қазақстан Республикасының еңбек сіңірген қайраткері (2001), Қазақ КСР-нің еңбек сіңірген мәдениет қызметкері (1981), Қазақстан Журналистер одағы сыйлығының лауреаты, Абай атындағы Халықаралық әдеби сыйлықтың лауреаты (1995), Қазақстан Республикасы Президентінің «Алтын Барыс» белгісімен марапатталған (2001). «Парасат» орденінің иегері (2006).

Әдебиеттер:
Абай елі: альбом-шежіре, қазақ, орыс, ағылшын тілінде. -  Алматы: «Өнер», 1995

Авторды қорғау – руханиятты қолдау. – Алматы: «Жеті жарғы», 2000

Владимиров В. Замандас туралы сөз // Жұлдыз.-2001.-№ 5. –Б. 143

Қирабаев С. Телесынның сұлтаны // Қазақ әдебиеті.-2001.-27 сәуір.Кеңесбаев Т. «Алтын адам» әлем сағаттары және Сұлтан ағамыз // Ертіс өңірі.-2013.-1 мамыр.-10 б.
Нұрғали Р. Қос қасиет // Егемен Қазақстан.-2001.-28 сәуір

Оразалинов С. Телеэкран және саясат // Егемен Қазақстан. - 2002. -   2000

Тіл тағдыры – ел тағдыры. Алматы, 1997;

Тілегенов Б. Ақын елі, ақын жері: (С.Оразалиновтың «Абай елі» атты кітабы жайлы) // Халық кеңесі.-1995.-1 наурыз

Шәкерім Ж. Теледидар тамшылары: (теледидар кітабын оқығандағы ой) // Қазақ әдебиеті.-2013.-6 желтоқсан. –Б.10


Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –133 б. 
5 мамыр  Журналист, публицист, жазушы Қайыммұнар        

                   Тәбеевтың туғанына 70 жыл (1956)


Семей облысы (қазіргі Шығыс Қазақстан), Аягөз ауданы, «Шолпан» совхозында дүниеге келген. 1981 ж. Қазақ мемлекеттік университеті аспирантурасының «әлеуметтанушы-заңгер» мамандығын тәмамдайды. Шығармашылық жолы «Қазақстан пионері» республикалық газетінен басталады. «Лениншіл жас», «Қазақ әдебиеті», «Егемен Қазақстан» газеттерінде журналист, бөлім бастығы болған. 1994-1996 жж. Қазақстан Республикасы Президенті баспасөз қызметінің кеңесшісі қызметін атқарған.
Оның шығармалары «Шырқа керней»(1983 ж.), “Ар өлшемі”(1984 ж.), “Байғазы“ (1989 ж.), “Алматы. Желтоқсан-86” (1991 ж.) жинақтарына енген. “ХХ ғасырдың обасы” (1989 ж.), “Үш күннің дерекнамасы” (1993 ж.), “Қайсар рухты қазақ” (1994 ж.), "Қазақтың Желтоқсаны” (2006 ж.) кітаптарының авторы.

Марапаттары: Қазақстан Журналистер одағы сыйлығының лауреаты, республикалық баспалардың түрлі шығармашылық сайыстарының бірнеше мәрте жүлдегері, Қазақ Республикалық Ұлттық ғылыми академияның жас зерттеушілер сайысының жеңімпазы және «Парасат», «Қазақстан әйелдері», «Денсаулық» журналдары мен «Қазақ әдебиеті», «Лениншіл жас» газеттерінің тарих тақырыбындағы сайыстарының жеңімпазы.
Әдебиеттер:
Қазақ әдебиеті: энциклопедиялық анықтамалық / бас редактор И. Н. Тасмағамбетов. – Алматы, «Аруна», 2005.- Б.490

Қазақстан жазушылары. XX ғасыр: анықтамалық / құраст.: Е. Дүйсенбайұлы, А. Естен. - Алматы, «Ана тілі», 2004. - Табеев Қайым-Мұнар: Б. 295.

 Қазақстан жазушылары: анықтамалық / жауапты ред. Б. Шаханұлы. - Алматы: Ан-Арыс, 2009. - Б. 396

 Шығыс Қазақстан облысы: энциклопедия. - Алматы: Қазақ энциклопедиясы, 2014. –Б. 719-720.

        7 мамыр  ТВК-6 телеарнасының құрылғанына  
                                                        35 жыл   (1991)

Сонау 90-шы жылдардағы журналист-оператор Омарбек Байуақовпен бірге радио мен теледидарлық хабар тарату жөніндегі комитеттің ұжымында жұмыс істеу бақыты бұйырғандардың барлығы да алғашқы қадамның қалай жасалғаны, жұмыстың қалай басталғаны жайлы жақсы біледі. Кеңес телеарнасының алаңында жүргенде-ақ бұл адам альтернативті телевидение жасауды ойға алған болатын. Ол кезде «коммерциялық» және «мемлекеттік емес» деген сөздер мүлде айтылмайтын, тілдік қолданыста тек қана «мемлекеттік» деген ұғым ғана болатын да, қоғам да жаппай солай ойлайтын.

Осылайша, өндіріс, ауыл шаруашылығы және т.б. саласында кооператив- тер кұру туралы құжат пайда болды. Алайда оның не екені, қалай жұмыс істейтіні туралы ешкімнің хабары жоқ еді. Иә,барлық уақытта өзгелерден гөрі алдындағыны ертерек көре білетін көкірегі даңғыл адамдар болған. О.Қ.Байуақов - сондай адамдардың бірі. Оның «коммерцияландыруды» ойластырған барлық ой-пікірін қоя тұрайық, тек «Тәуекел түбі - желқайық, өтесің де кетесің» деп тәуекелге бел буып, алғашқы болып қадам жасағанын айтсақ жеткілікті.

Пікірлес жандардан кұралған шағын топпен (өзі қандай болса, сондай адамдар) жаңадан ашылған ТВК-6 телеарнасының су жаңа директоры радио-теледидар хабарларын тарату орталығынан екі бөлмені жалға алды да аймактың жаңалықтар жонына түрен салды. Әрине, «жаңа ойлауды» қалыптастыру үшін жұмыс істейтін жаңа дүние қызықты болуы, пікірталас тудыруы, пікір қайшылықтарына қарсы тұру керектігі белгілі болатын. Тәжірибелі тележурналист міндетті түрде жаңалықтар топтамасын ұсыну қажеттігін түсінді, сондықтан қала тұрғындарын қаладағы түрлі оқиғалардан хабардар етіп отыруды жолға қойды.

Жаңа телевидение аяқтан тұру үшін қаражат керек екені белгілі, сондықтан оны еңбектеніп таба білу қажеттігі тұрды. «Сіздің өтінішіңіз бойынша» бағдарламасы «алтын кеніші» болды десек артық айтқанымыз емес. Туған күн, мерейтой, жеңімпаздарды және басқа да құттықтаулар эфир уақытын жабатын. Тапсырыс берушілер өздерінің жақын адамдарын көгілдір экраннан көріп қуанса, олардың «эстетикалық аштығын» күні бойы Татьяна Буланова, «Фристайл» тобы, Добрынин және басқалар қанағаттандыратын.

Кішкентай «бөлмелік телевидениеден» басталған компания өсе келе 80- 90 адам жұмыс істейтін үлкен ұжымға дейін кеңейді. «Директор» енді «Бас директор» деп аталды, оның жетекшілігімен телевизиялық компания ғана жұмыс істеп қоймай, екі баспа басылымы - орыс тіліндегі «Спектр» және қазақ тіліндегі «Ертіс өңірі» басылымдары жарық көре бастады. Мемлекеттік емес көп деңгейлі бұқаралық ақпарат құралдары органдарын құру өте күрделі мәселе. Мұндай кызметті өндіріс саласындағы жекеменшік кәсіпорындармен бір қатарға коюға келмейді. Себебі, әңгіме адамдардың акыл-ойы турасында, ал бұл тек кәсібилікті ғана қажет етіп қоймайтын, не істей аламын және нені істей алмаймын, қалай істеймін және бұған қандай қаражат қажет деген сияқты жан-жақтылыкты талап ететін жұмыс.

Медиа-холдингтің көпсалалы қызметі үлкен алаңдарды талап етті. Сондықтан кала орталығында ұжымдағылардың өз күштерімен қалпына келтірілген ғимарат бой көтеріп, компания автопаркі ұлғайды, шетелдік «Шарп-лайн» баспахана орталығы іске қосылды, ТВК-6 енді өзін тек телеарна, баспасөз құралдары редакциясы түрінде ғана емес, сонымен қатар қоғамдық пікірді қалыптастыру орталығы, жүздеген жас маманның журналистік жолдағы алғашқы қадамын қалыптастыратын ұстахана ретінде көрсете бастады. Олар қазір Қазақстанның түкпір-түкпіріндегі телеарналар мен басылымдарда жемісті еңбек етуде.

Медиа-холдингте дәстүрге айналған шаралар жалпы қалалық деңгейге көтерілді. Ол, «Күн күлімдейді», «Күзгі марафон», «Спектр представляет» сынды іс-шаралар болып табылады. Соңғы бірнеше жыл қатарынан өткізіліп келе жатқан халықаралық «Мәңгілік полк» акциясының бастамашысы және ұйымдастырушысы - «ТКВ-6» телекомпаниясы.

Арнаның қарапайым көрермендері үшін көрермендермен жұмыс жасаудың ең озық және жаңа формаларын әрқашан ТВК-6 журналистері пайдаланатындығын айту артық емес. Олардың ішінде ақпараттық бағдарламалар, тікелей эфирлер, қаладағы өткен іс-шараларды ізін суытпай көрерменге ұсынып отыратын бағдарламалар осының айғағы.

Телекомпанияның ең басты бағдарламаларының бірі -қасиетті Рамазан айының ұмытылмас түні - «Қадір түні» ТВК-6 арнасында соңғы 15 жыл бойы үздіксіз өткізіліп келеді. Бұл ретте электрондық БАҚ-тардың ішінде аталмыш арнаның көрерменмен байланыстың ең қиын түрін - тікелей эфирді таңдап 

алғанын айтпау мүмкін емес әрі қазіргі нарықтық экономика заманында бұл қызметі үшін мешіттерден бір тиын да ақы сұрамайтыны тағы бар.

Телекомпанияның кұрылғанына 30 жыл. Командада шамамен жүз адам жұмыс істейді. Осы кезеңде көптеген жеңістер мен жетістіктерге қол жеткізді, мыңдаған жастар осы командада жұмыс істеді және үйренді, ондаған маман бұрынғы кеңестік кеңістіктегі түрлі қалаларда, шетелдерде, соның ішінде Америка Құрама Штаттарының телевизиялық компанияларында біліктілігін арттырды. Бүгінгі күні ТВК-6 телеарнасының хабар тарату уақыты тәулігіне 19 сағатты құрайды, сандық теледидарды дамыту сәтті жүзеге асырылуда. Бұл секторда ТВК-6 жаңа кезеңді - цифрлық форматты меңгерген бірінші және әзірге жалғыз аймақтық арна болып отыр. Бұл дегеніміз, тарих жалғасып қана қоймай, сенімді де тұрақты түрде жазыла береді деген сөз.

Әдебиеттер :
Семейдің кәсіпорындары мен мекемелері.-Семей,2018. - 287- Б.288 
                                                                                               7 мамыр  Ф.М.Достоевский атындағы әдеби-





мемориалдық  музейінің ашылғанына 

                                       55 жыл (1971)

    Ф.М.Достоевскийдің әдеби-мемориалдық музейі – Қазақстанда     Ф.М.Достоевскийге арналған жалғыз музей. Музей 1971 жылдың 7 мамыр айында ашылған болатын. Музей негізгі екі бөлімнен тұрады: жазушы тұрған мемориалдық үй және 1976 жылы салынған әдеби экспозиция. Сондай-ақ музейде ғылыми кітапхана, көрме залы мен кинолекциялық зал бар. Музейдің негізі 1857-1859 жылдары жазушы Ф.М.Достоевский жалдап тұрған үй. 1966 жылы осы үй Достоевский атындағы № 15 қалалық кітапхана болып бекітілді. Музейдің негізін салушы осы кітапханаың меңгерушісі З.Г.Фурцева болды. 1968 жылы Достоевский тұрған ағаш үйге жазушының немересі А.Ф.Достоевский келген болатын. Ал 1969 жылдан бастап кітапхана-музей тарихи-өлкетану музейінің филиалы ретінде жұмыс істей бастады. Көп жылдық тарихы бар музейде 19 000-нан астам экспонаттар сақтаулы тұр. Сондай-ақ, музей қорының ерекше құнды экспонаттары ретінде Ф.М.Достоевскийдің қолтаңбасы, сирек кездесетін библиографиялық басылымдар және басқа да құнды әдебиеттерді атауға болады.
Музейдің әдеби экспозициясы жазушының қиын жолдарын: оның жастық арманы, каторгалық жолдары мен солдаттық өмірден бастап, танымал болғанға дейінгі өмір жолдарын анық бейнелейді. Мұнда жазушы өзінің көпшілікке таныс «Ағайдың түсі», «Степанчиково селосы және тұрғындары», «Өлі үйдегі жандар» еңбектерін жазды. Экспозицияға жазушының көзі тірісінде шыққан кітаптары мен оның замандастарының шығармалары қойылған. Семейде өткен жылдар Ф.Достоевский мен Ш. Уәлихановтың рухани достығының шежіресінен де сыр шертеді. 2003 жылы музейде «Достоевский және әлем мәдениеті» атты үлкен халықаралық ғылыми-практикалық конференция өтті. Конференцияға Петербор қаласынан жазушының немере-шөбересі Алексей Достоевский, Ресейдің әр түкпірінен келген достоевскийтанушылар келген болатын. Музей жазушының Ресейдегі жеті музейімен тығыз шығармашылық байланыста. Мұражайда түрлі кітап көрмелер, өнер қайраткерлерімен кездесулер жиі өткізіліп тұрады. 

Әдебиеттер:


Ахметұлы Т. Мұражайларымыз мерейтойлар тоғысында тұр // Семей таңы.-2001.-18 мамыр.
Мельникова И.Ескірмейтін есім // Семей таңы.-1991.-12 қараша.
Сейсенұлы Д. Достоевский мұражайына отыз жыл // Егемен Қазақстан.-2001.-20 сәуір.–Б.6 
   7 мамыр  «Радио7» құрылғанына 25 жыл   (2001)

  «Радио7» 106,9 толқынында алғаш рет эфирге 2001 жылы 7 мамырда шықты.
Ноt АС/СНR форматындағы - Белсенді және позитивті (20-40 жас аралығындағы) аудиторияға арналған ырғақты әуендер «Радио 7» - Семей қаласындағы жеке жаңалықтар қызметі бар музыкалык радиостанция. Берілетін ақпараттарда негізгі акцент - қаладағы жаңалықтарға жасалады. Ақпараттық шығарылым уақыты күнделікті 07:00 ден 19:00 -ге дейін
Радио қабылдау 35-40 шақырымға дейін сенімді түрде “Радио 7” басты 

мақсаты тұрғындарға мен қала қонақтарына отбасылық атмосфера жасау. Сондай-ақ, тыңдаушыларға сапалы музыка, жаңалықтар, театр, әдебиет, мейлі кино, демалыс, ойын-сауық және саяхат жайлы ақпарат беріп, дұрыс бағыт бағдар беру. Ең- бастысы-қала және оның тұрғындары үшін барынша пайдалы болып, көздеген мәселерге бірге қол жеткізу. Әрбір тұрғынды мейірімділікке шақырып, әрбіреуін қолдап, бұл әлемді жақсы жаққа өзгертуге қол ұшын тигізу.
Эфирге өзіндік жеке Ргоduсtіоп студиясында жасалатын бағдарламалар мен қатар өзге де серіктестердің өнімі шығарылады («Апельсин» студиясы Москва қаласы, студия «Седьмое небо» студиясы Казань қаласы). Осылайша 

«Радио7» тыңдармандары үшін жан-жақты сапалы музыкамен қамтамасыз етуге тырысады. Біздің толқында әр тыңдарман көңіліне сай өнім бар. Олар жайлы «Бағдарламалар» бөлімінен біле аласыздар.
Ргоduсtіоп  студиясында радиожарнама мен басқа да аудиопродукция жасалады.“Радио 7” -де қаладағы жарнамалық блоктар, хабарландырулар, демеу көрсетілетін бағдарламалар және ойындарға, жарнамалық акциялар үшін мүмкіндігі ең кең кеңістік.

Әдебиеттер :
Семейдің кәсіпорындары мен мекемелері.-Семей,2018. - 287- Б.295
3 маусым Жазушы Семен Анисимовтың туғанына 115 жыл

(1911-1970)

Анисимов Семен Михайлович (1911-1970) – ақын, прозашы, Қазақстан Жазушылар одағының мүшесі, Ұлы Отан соғысына қатысушы, журналист.
1911 жылы 19 қыркүйекте Семей облысы (қазіргі Шығыс Қазақстан), Өскемен уезі, Красноярскі (қазіргі Предгорное, Глубокое ауданы) ауылында шаруа-атбегі отбасында туған. Балалық шағы ауыр болады. Ата-анасынан ерте айырылып, жеті жасынан өз атасына малшы болып жалданған. Жеті сыныптық мектепті бітірген соң Өскемен педагогикалық техникумында (қазіргі Шығыс Қазақстан гуманитарлық колледжі (ШҚГК) оқыған. Театр мен кино саласында да өзін сынап көреді. Мәскеуден оралған соң, Семей педагогикалық техникумында (қазіргі М. О. Әуезов атындағы педагогикалық колледж) білім алады. Оқуын аяқтамастан-ақ, Анисимов «Прииртышская правда» газетінде еңбек жолын бастап кетеді. Осы кезден бастап өлең жаза бастайды. Алғашқы өлеңі 1928 жылы «Новая деревня» газетінде жарияланады. Оның туындыларының басты тақырыбы – Ертіс және ертістіктер.
1931-1933 жж. және 1936-1941 жж. облыстық «Прииртышская правда» газетінде сектор меңгерушісі, бөлім меңгерушісі қызметтерін атқарған.
1933-1935 жж. С. Анисимов Қызыл Әскер қатарында бола жүріп, В. В. Воровской атындағы Ленинград мемлекеттік журналистика институтында сырттай оқып, 1941 жылы аяқтайды. Семейде жүрген шағында соғыс басталып кетеді. С. Анисимов соғыста Брянскі майданында, Курскі маңында, Полесьеде қатардағы жаяу әскер санатында болады. 1944 жылдың мамыр айынан «В бой за Родину» және «Советский танкист» дивизиялық газеттерінде әскери тілші, хатшы болған. Эльба жерінде соғысты аяқтайды.
1946-1970 жж. С. Анисимов «Прииртышская правда» облыстық газетінде әдеби қызметкер болған. Бұл кезде С. Анисимов 50-70- жылдардағы жазушыларға ұстаз әрі тәлімгер еді.

Семен Михайлович – «Прииртышье», «Родничок», «Смородинка», «Окно в юность» атты жыр жинақтарының, «Тайна Парамона Крутихина», «Медная верстатка» прозалық жинақтарының авторы. Өлеңдері лирика мен сезімге толы.1970 жылы қайтыс болды.
          Әдебиеттер:
Анисимов С. Прииртышье: стихи. - Алма-Ата, 1954. - 64 с.

Анисимов С. Родничок: стихи. - Алма-Ата, 1956. - 80 с.

Анисимов С. Смородинка: стихи. - Алма-Ата: Казгослитиздат, 1962. -  84 с.

Анисимов С. Тайна Парамона Крутихина: повесть и рассказы. - Алма-Ата, 1969. - 110 с.

Анисимов С. Медная верстатка: повести и рассказы. - Алма-Ата: Жазушы, 1972. - 120 с.

16 маусым   Қазақстанның халық әртісі, әнші

Мәдениет Ешекеевтің туғанына  90 жыл (1936-1997)

Ешекеев Мәдениет 1936 жылы 16 маусымда бұрынғы Семей облысының Жаңасемей ауданы Құрманқожа ауылында туған. 1954 жылы орта мектепті бітіргеннен кейін Мәдениет колхозда жұмысшы болып еңбек етті. 1955 жылы Алматы қаласында Республикалық көркемөнерпаздар байқауында ерекше көзге түсіп, әншілік дарынын танытты. 1956 жылы атақты әнші Жүсіпбек Елебековтің шәкірті ретінде «Қазақконцертке» шақырылды. Сол жылдан бастап Семей облыстық Ә.Қашаубаев атындағы филармониясында еңбек етеді. Ешекеевтің әсем үнді, кең диапозанды, лирик драмалық тенор дауысты. 

Әншінің шығармашылығында қазақтың халық әндерінен бастап Абайдың, Біржанның, Ақанның, Жаяу Мұсаның, Балуан Шолақтың, Естайдың, Әсеттің, Кеннің, Шәмшінің, Б.Сыбановтың т.б. әндері бар.  

М.Ешекеев әсіресе, Абайдың музыка мұрасын кең насихаттаушы ретінде танымал әнші. Әнші «Құлақтан кіріп бойды алар» - ұлы Абайдың музыкалық мұрасынан, «Ән көңілдің ажары», «Ән өзегі» атты халық әндерімен, халық сазгерлерінің шығармаларынан тұратын концерттік бағдарламалар дайындап концерттік сапармен Қазақстанның барлық облыстарының халықтарының алдында өнер көрсетті. Сонымен қатар Ресейде, Моңғолияда да өнер көрсетті. Атақты әнші Ж.Елебековтың шәкірті М.Ешекеев арқа өңірінің Біржан сал бастаған әншілік мектебінің жалғастырушы ірі тұлғасы деп айтуға болады. Жүсіпбек Елебековтің «Мәдениет Ешекеев – халқымыздың ғасырлар бойы қалыптасып, қанына сіңген әншілік дәстүрдің жалғасы. Бұған дейін де жалғаса жатар. Әзірге, Мәдениет – жалғыз»,-деген бағалы сөздері осыған дәлел.

Әншінің орындауындағы «Жиырма бес», «Сұржекей» тағы басқа қазақтың халық шеберлік пен орындап қазақ радиосының алтын қорына жазылды. «Абайдың барлық төл шығармаларымен Абай өлеңдеріне жазылған әндерді түгелдей дерлік орындайтын Мәдениет пен Жәнібек Кәрменов» - дейді Абай музейінің бас шырақшысы Т.Ибрагимов.

Қазақстан өнерін дамытудағы ерекше еңбегі үшін М.Ешекеевке 1981 жылы «Қазақстанның еңбек сіңірген әртісі», 1987 жылы «Қазақстанның халық әртісі» құрметті атақтары берілді.Дархан дарынның орындаушылық өнері, қоңыр дауысы халық жүрегінде мәңгіге сақталады.
Әдебиеттер:


Елеуғожин Б. Әнші бақыты // Семей таңы.-1992.-27 қазан.


Ешекеев М.Қазақ ССР-нің Халық артисі атағын беру туралы // Семей таңы.-1987.-6 май.


Ибрагимов Т. Домбыралы ән:толқын толғау.-Алматы: «Өнер», 2000.-269-283 б.


Мәдениет Сейітжанұлы: Қазанама //Қазақ әдебиеті.-1997.-12 тамыз. 

Мәдениет Ешекеев – қазақтың дара дарыны //https://qazaqstan.tv/
Шыңғысұлы Б. Жүсіпбектің шәкірті // Семей таңы.-1976.-15 январь. Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.218 
15 шілде  Кеңес Одағының батыры Қапай Ысқақовтың туғанына  
120 жыл (1906-1973)

Ысқақов Қапай 1906 жылы 15 шілдеде Георгиевка селосында шаруа отбасында дүниеге келген (қазір Қалбатау,  Шығыс Қазақстан облысы Жарма ауданы). Білімі бастауыш. Үй шаруашылығында, совхозда ағаш шебері болып жұмыс істеді.  1940 жылдан Қызыл Армия қатарында. Соғыстың алғашқы күнінен бастап әрекеттегі Армияда. Батыс, Оңтүстік, Сталинград, Воронеж,  2-ші және 1-ші Украина майданында шайқасты. 1941 жылы қорғаныс  ұрыстарына, Сталинградты қорғауға, Украинаның  Солтүстік жағалауын азат етуге, Корсунь-Шевченко шабуылдарына қатысты. Уманск-Ботошан шабуылында ерекше көзге түсті (Днепр-Карпат стратегиялық шабуылы. 1944 ж.) 1944 жылы 28 наурызы күні түнде  Петрешты (қазір Петрешть Унген ауданы, Молдовия) селосы маңында К.Ысқақов  бөлімі батальонның ашық қанатындағы позицияны қорғады. Жауынгерлер жаудың 5 қарсы шабуылын тойтарды, жаудың басып алуына және батальонды ашық қанаттан қоршауға алуына жол бермеді.  Ұрыс барысында Қ.Ысқақов жарақат аласа да,  ұрыс даласын тастап кетпеді. Жауынгерлер  шамамен 40-тан аса жау солдатын жойды.

1944 жылы 13 қыркүйекте КСРО Жоғарғы Кеңесінің Жарлығымен неміс-фашист басқыншыларымен ұрыста әскери тапсырманы үздік орындап, ерлік пен батырлықтың үлгісін көрсеткені үшін сержант Ысқақов Қапайға Кеңес Одағының Батыры батыры атағы беріліп, Ленин ордені және «Алтын Жұлдыз» медалімен марапатталды. Бұдан кейін ол Ясско-Кишинев, Сандомир-Силезия,  Төменгі  Силезия, Берлин және Прага  шабуылдарына қатысқан. Соғыстан кейін әскерден босатылады. Өзі туған ауылында еңбек етіп, өмір сүрді.

1973 жылы 26 қыркүйекте қайтыс болды. Васильковка селосында жерленген (қазір Капай  батыр ауылы, Жарма ауданы Шығыс Қазақстан облысы). Ленин ордені (13.09.1944), медальдармен, соның ішінде «За отвагу» және  «За боевые заслуги» медальдарымен марапатталған. Қалбатау және Қапай батыр селоларындағы көшелер Батыр есімімен аталады.

 
Әдебиеттер:
Мырзаханов А. Ерлікке тағзым үлгісі // Семей таңы. – 2015. – 6 қаңтар. – Б.1

Өміртайұлы С., Мұхамадиұлы М. Қалбадан шыққан Қапай батыр: (Ұлы Отан соғысының ардагері, Кеңес Одағының батыры) // Семей таңы.- 1999. – 6-12 мамыр. – Б.3

Семейліктер Ұлы Отан соғысы жылдарында: Ұлы Жеңістің 70 жылдығына арналған библиографиялық құрал. – Семей, 2015. – Б.74-75

Шығыс Қазақстан облысы: энциклопедия / бас ред. Б.Ө. Жақып. – Алматы: Қазақ энциклопедиясы, 2014. – Б.833
Шығыс қазақстандықтар – Кеңес Одағының Батырлары : фотоальбом / Шығыс Қазақстан облысының әкімдігі, Шығыс Қазақстан облыстық сәулет-этнографиялық және табиғи ландшафтық мұражай – қорығы. – Өскемен: Медиа-Альянс, 2010. – Б.103.

20 шілде Жазушы Ахмет Жүнісовтің туғанына

                                     100  жыл (1926- 1998)


Ахмет Жүнісов 1926 жылы 20 маусымда бұрынғы Семей облысының Ақсуат ауданындағы Қызылтас аулында дүниеге келген. Бала шағында шекара ауып, жастық шағы ҚХР – да өтті. 1947 жылы Үрімжі қаласындағы педагогикалық институтты бітіргеннен кейін, ол 1961 жылға дейін Шыңжан өлкелік «Шұғылы» журналының бас редакторы қызметін атқарып, алыс жердегі қазақ әдебиетінің өсіп-өркендеуіне үлкен үлес қосып, көшбасшылық жұмыс жасады.

Оның алғашқы әңгімелері 50-ші жылдардың бас кезінен бастап жарық көреді. Шыңжан баспасынан шыққан алғашқы әңгімелер жинағына енген шығармалары кезінде қытай, ұйғыр тілдеріне аударылған. Жазушылардың Пекинде өткен съезіне қатысып, зор беделге ие болған соң, Шыңжаң өңірінде Жазушылар одағын құруға тікелей ат салысады. Бірақ Қытайда басталған Мәдени революцияның кесірі белгілі жазушылар мен ақындарға «ұлтшыл» деген қара күйе жағылып, түрме қаупі төнгеннен кейін, туған жері Қазақстанға кетуден басқа жол қалмайды. Сөйтіп 1961 жылы ата мекеніне қайтып оралғаннан кейін Ақсуат селосындағы орта мектепте ұзақ жылдар бойы әдебиет пәнінен дәріс береді.

Зейнеткерлікке шыққаннан кейін, соңғы жылдары Алматы қаласына қоныс аударған еді. Елге оралған соң ұстаздық ете жүріп, ол шығармашылық жұмыспен айналысты. «Жанасыл», «Өмір іздері», «Аласапыран кез», «Жолаушы» жинақтарында қазақтың басынан кешкен ащы оқиғалары баяндалған. Жазушының ең сәтті шыққан туындысы – «Пәниден бақиға дейін» атты кітабы. Бұл қазақтың ұлттық салт-дәстүрі, ұлттық спорт ойындары жайындағы танымдық еңбек.

Жазушы драматургия саласына да қалам сілтеп, он шақты пьеса жазды. Мыңға жуық публистикалық мақала, екі жүздей әңгіме, он шақты повесть, үш романның авторы. Белгілі жазушы Ахмет Жүнісов 1998 жылы 72 жасқа қараған шағында дүние салды.
Әдебиеттер:

Ахмет Жүнісов // https://adebiportal.kz/
Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.79 
21 шілде Ақын Валерий Зубовтың туғанына

 70 жыл (1956)

1956 жылы 21 шілдеде Пермьде (Ресей) дүниеге келген. 1976 жылдан Шығыс Қазақстан облысы Семей қаласында өмір сүреді. Семей педагогикалық институтының (қазіргі Шәкәрім атындағы Семей мемлекеттік педагогикалық университет) тарих факультетін, ҚР Президенті жанындағы Менеджмент, экономика және болжау институтын (Алматы, 1994) аяқтайды. Комсомол және партия жұмыстарында, кейін Семей қаласындағы «Сенім» АҚ бас директоры қызметтерін атқарған. Негізгі жұмысымен қатар шығармашылықпен де шұғылданады.

«Сто стихов о любви» (1998), «Я подарил тебе звезду» (1999), «Мироощущение» (1999), «Вечный спор» (1999), «Сакристия» (2001) «Избранное» (2002), «Цвет страсти», «Неотправленные письма», «В далеком Бали» жыр жинақтарының авторы.

Ақындар сайыстарының, соның ішінде Академгородок жерінде (Новосібір, Ресей) өткен халықаралық ақындар сайысының дипломанты.

Әдебиеттер:
Зубов В. Сто стихов о любви. - Калининград, 1998. - 240 с.

ЗубовВ. Мироощущение: стихи 1997-1998. - Калининград: Янтарный сказ, 1999. - 96 с.

Зубов В. Избранное. - Жидебай - Международный клуб Абая, 2002. - 272 с.

Зубов В. Цвет страсти: стихи. - Семей: Таға, 2003. - 416 с.

Зубов В. Вечный спор: стихи. - Калининград: Янтарный сказ, 2003. - 256 с.

29  шілде Өлкетанушы В.Н.Кашляктың туғанына

             75  жыл (1951-2013)

Виктор Николаевич Кашляк 1951 жылы 29 шілде айында Солтүстік Қазақстан облысы Петропавловск қаласында туған. Білімі жоғары. Жас кезінен бастап, Ертіс өңірінің Семей тарихымен әуестенген. Мәскеу, Омск, Алматы, Семей қалаларының мұрағаттарында зерттеу жұмыстарын жүргізу нәтижесінде 70-тен астам тарихи тақырыптағы мақалалар жазды. Ол мақалалары Қазақстан Республикасы ғылыми мерзімді басылымдар бетінде жарық көрді. 2003 жылы Омск, Тюмень, Тобольск мұрағаттарындағы «Семей қаласындағы діни құрылыстарының тарихы» тақырыбындағы құжаттармен жұмыс істеді. Қала тарихы туралы ауқымды материалдар жинақтады. Алғашқы мақаласы 1965 жылы 21 февральдағы жергілікті «Иртыш» газетінде «Өлкетану материалдарын жинақтайық» деген атпен жарық көрген. Виктор Николаевич XVIII-XIX ғасырлар аралығын қызыға зерттеген.
1998 жылы И.Г.Андреевтің «Қырғыз-қайсақтардың Орта жүз жазбалары» (1998) атты кітабын құрастыруға қатысқан. «Менің қаламның тарихы» сериясы аясында Семей қаласына қатысты түрлі тарихи тақырыптарда бірнеше кітаптары баспадан шықты.  1999 жылы автордың «Семей көшелерінің шежіресі» атты кітабы шықты.  1999 жылы Семей қаласындағы  «А.Гумбольдтың Ресейдегі жүріп өткен жолдары» атты экспедицияның жол көрсетушісі болды. Осы тақырып бойынша дайындаған мақаласы Қазақстан Республикасы ғылыми жинақтардың бірінде жарық көрді. 2001 жылы фотосуретші В.Павлунин және дизайнер И.Рябухинмен бірлесе отырып, «Семей» атты мерекелік ашықхаттар жинағын шығарды, сол жылы «Семейдегі Воскресенск Соборы» атты буклет баспадан шықты.

2002 жылы қала тарихына арналған «Семей. Үш ғасыр тарихы» атты өзінің мақалалар жинағын басып шығарды. 2004 жылы «Семей храмдары: өткені мен бүгіні», 2007 жылы «Семипалатинск: от бургомистра до Акима», 2008 жылы «Печать Семипалатинска 1863-1963 жж», 2010 жылы «Семипалатинские арабески» кітабының 2 томдығы жарық көрді.

Зерттеу жұмысы 12 кітап, 120-дан астам мақала болды. Олардың барлығы бір ғана тақырыпқа – Семей қаласына арналды. Автор ғибадатханалар мен тарихи ескерткіштер, баспа тарихы, қаланы әр уақытта басқарған қала басшылары туралы айтты. Ол көше шежіресінің алғашқы зерттеушісі болды. 2004 жылдың ақпан айында Виктор Николаевич пікірлестерімен қалалық өлкетану қоғамын ұйымдастырды. 2013 жылдың 15 мамырында Виктор Николаевич кенеттен Семей қаласында қайтыс болды.

Әдебиеттер:

Кашляк В. Летопись Семипалатинских улиц. – Семипалатинск, – 108 с.

Кашляк В. Н. Семипалатинск. Три века истории. – Новосибирск, – 371 с.

Кашляк В. Н. Семипалатинские арабески: В 2-х томах. Т.2. – Семей, 2011. – 496 с.

Кашляк В. Семипалатинск: их именами названы. – Семипалатинск, 2006. – 355 с.

Кашляк В. Семипалатинские арабески: В 2-х томах. Т.1. – Семей, 2010. – 524 с.

Құсайын М.  Өлкетанушының құрметіне тақта орнатылды [мәтін] / М. Құсайын // Семей таңы . - 2014. - 10 маусым. - Б. 1

Путин алғыс жолдады: Ресей президенті В.Путин семейлік тарихшы-өлкетанушы Виктор Кашлякқа хат жолдап, оның "Храмы Семипалатинска прошлое и настоящее" деген кітабына пікірін білдірді. // Ертіс өңірі. - 2005. - 9 маусым. - С. 2

     3 тамыз Әнші, Қазақстан Республикасына    еңбегі сіңген         

                                      әртіс Дауыл Қайроллиннің     туғанына  80  жыл
                              (1946-2002)
Дауыл (Жайлаухан) Кайроллин -1946 жылы 3 тамызда  Шығыс Қазақстан облысының, Күршім ауданы Құйған ауылында туған. Еңбек жолын 1962 жылы туған жерінде жұмысшы болып бастады. Жайлаухан бала кезінен өнерге бейімділігін байқатып, көркемдік үйірмелерге белсене қатысады. 

1969 жылы Семейдің М.Төлебаев атындағы музыка колледжінің ән бөлімін 1973 жылы  бітіріп, облыстық филармонияға әнші болып қызметке тұрады. Білімін көтеру мақсатында 1984-1990 жылдары Құрманғазы атындағы Алматы мемлекеттік консерваториясының ән факультетінде білімін жетілдіреді. Онда өнер жұлдыздарынан көп өнеге алып, Е.Серкебаев, Б.Төлегенова, Р.Абдуллиндермен бірге сахнаға шықты.


Алтайдың шың құздарынан нәр алып, саф ауасымен тыныстап, мөп-мөлдір бұлақтарының мұздай суын ішіп өскен, табиғат сыйлаған талантын тер төге жүріп ерінбей еңбектеніп дамытқан Дауыл консерваторияны бітіргенде мемлекеттік комиссия бірауыздан оған Абай атындағы опера және балет театрына қалуға ұсыныс жасаған болатын, бірақ әнші өзінің туған жерінде еңбек етуді қалады.

Дауылдың дауысы лирикалық баритон, толық диапозонды, әдемі тембрлі, сирек кездесетін дауыс. Ол орындаған халық әндері, халық композиторларының әндері, қазіргі әндер мен орыс және шетел сазгерлерінің

классикалық шығармалары тыңдарман көңілінен шығып, жүрегінен орын алған.

Әнші бас оркестрмен, симфониялық және «Отырар сазы» оркестрлерімен, хор капелласымен ТМД елдерінің барлығын аралады, Украинада, Молдавияда, Әзербайжанда өткен республикамыздың әдебиет, мәдениет және өнер онкүндіктерінде өнер керсетті. Д.Қайроллин әншілігімен қатар, ұстаздықты алып жүріп, шәкірт тәрбиеледі.
Әдебиеттер:
Ибрагимов Т. Толқын толғау.-Алматы:Өнер, 2000.-360 б. 

Имабанбаева А. Ән құдіреті // Ертіс өңірі.-2010.-27 қаңтар.–Б.17

Қамбаров Ж. Алысқа жетелеген асқақ ән // Семей таңы.-1996.-2 қараша.
Мұхамедова Р. Өмірін әнмен өрнектеген // Арна.-2000.-14 қаңтар.
Мұхамедова Р. Дауыл да өтті-ау, дауылдатып... //Семейтаңы.-2003.-28 ақпан.-Б.12.
11 тамыз  Еңлік-Кебек кинотеатрының ашылғанына 
                                                                                 35  жыл (1991)

 «Еңлік Кебек» кинотеатры қаламыздың сол жағалауында орналасқан. 1991 жылдың 11  тамызынан бастап пайдалануға берілген. Кинотеатры 2 үлкен залға бөлінген, 300 және 500 орынды зал. Кемуі бойынша, төбелердің толқыны экранда сиқырлы аудиторияға тікелей әсер етіп, тікелей дыбысты шығарады. Керемет кіреберістер, оның ішінде мәрмәр, мозаика, емен есіктері, жасыл ағаштан жасалған гранит, келушілерге ұнайды.
Кинотеатр заманауи кинотеатр мен бейнематериалдармен жабдықталған. 
Бейне бөлме кинотеатрда жобаны аяқтағаннан кейін пайда болды. Залда бейнефильмдер қабырғаға орнатылды. Кинотеатр құны үш миллион рубль болды. Оның ашылуында премьераның ұйымдастырылуы үшін «Отырар өлімі» фильмінің шығармашылық кинофильмдеріне шығарылды. 1991 жылдың қазан айында халыққа бейнематериалдармен қызмет көрсету мәдениетін жақсарту мақсатында «Еңлік Кебек» кинотеатрының бейне студиясы негізінде бейне кітапханасы ашылды, осыған байланысты фильмді жалға алу базасының бейне қоры осы бейне кітапханаға көшірілді.
1996 жылдың сәуір айында қалада балалар мен жасөспірімдерге қызмет көрсету мақсатында «Еңлік Кебек» кинотеатры мен бейнеорталығының көк залында балалар мен жасөспірімдерді тәрбиелеуге бағытталған арнайы балалар кинотеатры ауыстырылды.

Қазіргі уақытта  «Еңлік-Кебек» кинотеатрың жаңа фильмдер көрсетіп режиссерлермен, киноматографистермен шығармашылық кездесулердің орталығы болып табылады.

Әдебиеттер :
Семейдің кәсіпорындары мен мекемелері.-Семей,2018. - 287- Б.275
11 тамыз Рымбек Байсейітоватындағы Семей
                                               қаржы –экономикалық колдежіне 95 жыл
(1931)

Семей қаласындағы қаржы-экономикалық колледжі сапалы кәсіби білім беретін республикамыздағы саналы оқу орындарының бірі. 

1931 жылдың 11 тамызында Қазақ ССР қаржы наркоматының қаулысы бойынша Семейдегі өлкелік қаржы курстары Семей қаржы-экономикалық комбинат деп аталды. 1933 жылы бірінші рет 15 қаржы мамандығы бойынша білім алып шықты. Барлығы 1941 жылға дейін 579 маман иесі техникумды бітірді.

1941 жылдан бастап Семей қаржы- экономикалық техникум деп аталды, 1944 жылдан бастап 1960 жылға дейін Семей қаржы техникумы, ал 1960 жылдан бастап Қазақ ССР қаржы министрлігінің Семей қаржы – экономикалық техникумы деп аталды.

1984 жылы техникум жаңа оқу корпусына көшті, жаңа кабинеттік жүйесі оқу процесінің ұйымдастыруын жақсартты.

1992 жылы техникум Қазақстан Республикасының Білім министрлігіне қарады, 1993 жылдың 19 мамырынан бастап қайта Қаржы министрлігіне қарады. 1994 жылдың 31 қаңтарында техникумға экономика саласының білгірі, ғалым, мемлекет қайраткері Р.Байсейітовтың аты берілді.

1996 жылдың наурызынан техникум қаржы экономикалық колледжі болыпаталды. Қазіргі оқу бағыты нарықтық экономиканың жаңа стандарттары  бойынша жүргізіледі. Колледжде студенттердің білімін көтеру және ғылыми зерттеу жұмыстарымен айналысуға тәрбиелеу мақсатында Байсейітов шыңын бағындырушылар мектебін ашты. 
Колледждің  ақпараттық кеңістігі де қарқынды дамып келеді, кабинеттері  қазіргі компьютерлік техникалармен  жабдықталған.

Оның ішінде бір сынып толықтай мультимедиалық-дыбыстық және ақпараттық жүйеде жұмыс істейді. 

Колледж видеотекасындамұғалімдердің жүздеген лекцияларының, Мәскеу жоғары оқу орындарының, Қазақстан экономистерінің жинақталған 

видеокассеталары бар. Кітапхана қоры өте бай, өз оқырмандарын білім нәрімен қанағаттандыра алады. 

 Қазіргі уақытта коллдежде Медиатека – 2005 бағдарламасы қабылданған. Колледж оқушыларына сапалы білім беріп қана қоймай, саналы тәрбие беріп шығарады.Колледж ұстаздары мен студенттері  халықаралық, республикалық және облыстық  кәсіби шеберлік сайыстары, олимпиадаларының бірнеше дүркін  жеңімпаздары  болып табылады.

Әдебиеттер :

Әбділманова Ш. Байсейітов Рымбек Смақұлы.- Алматы: 2003.-272 б.



Білікті білім ордасы // Семей таңы.-2000.-ақпан.

Ермек С. Дәрісханаға халық жазушысының аты берілді // Семей таңы.-2010.-14 қазан. – Б.3 

Қожаев Қ. Талапты жерге нұр жауар // Ертіс өңірі.-2004.-15 желтоқсан. – Б.24 

Мусин Р. Мамандар даярлаудың маңызын ойластырсақ // Семей таңы.- 1974.-26 сентябрь.

Семейдің кәсіпорындары мен мекемелері.-Семей,2018. –Б.151-152 
Шебалина С. Техникумға – 50 жыл // Семей таңы. - 1981. - 23 қыркүйек
15 тамыз Жазушы, ғалым, Тұрсын Жұртбайдың туғанына
75 жыл   (1951)

Тұрсын  Құдакелдіұлы Жұртбай  1951 жылы 15 тамызда қасиетті топырақ – Семей өңірі Абай ауданының Шаған ауылында дүниеге келді. 
Абай ауданының бұрынғы Қызылту совхозы, қазіргі Тоқтамыс ауылының орта мектебін бітірген соң, 1974 жылы 
Алматыдағы университеттің журналистика бөлімін бітіргеннен бері қаламгерлікпен шұғылданып келеді. 
Журналист. Публицист. Ақын. Сыншы. Прозашы. Ғалым. Ұстаз. Қайраткер. Ұлтын сүйетін ұлтшыл азамат. Абайтанушы. Әуезовтанушы. Алаштанушы.
 Тұрсын өмір табалдырығын журналист болып аттағанмен, әдебиет есігін ақын болып ашқанын біреу білсе, біреу білмес. «Замандасым, сырласым» атты тырнақалды жинағынан кейін жарыққа шыққан жыр жинағы «Қоңыр қаз» (1978) бен «Жүрегімде жұмыр жер» деп аталады. Бірақ ақын өзінің айтарын өлеңге сиғыза алмасын сезді де көркемсөз саласына бет бұрды. Соның нәтижесінде «Бесқарагер» (1982) және «Жер-бесік» (1985) атты прозалық жинақтар дүниеге келді. Осы екі кітапқа кірген шығармалардың қай -қайсы да кейіпкер жан-дүниесінің толқынына, сезім-сырына, іштей психологиялық иірімге құрылған классикалық үлгідегі көркем шығармалар. Бұл көркем шығармалар арқылы қаламгер прозаға өзінің үлкен дайындықпен келгенін дәлелдеді.
Ол «Жұлдыз» журналының сын бөлімінде табан аудармай он жыл істеді. Ондағы сыншылдық жазу Тұрсын Жұртбайдың өмірлік-шығармашылық мақсатына айналған үлкен тақырып абайтану мен әуезовтануға айналды. Бұл бағытта ол «Бесігіңді түзе!..», «Бесігіңді ая!», «Бесігіңді аяла!..», «Бесігіңді ұмытпа!..», «Абай және рухани тәуелсіздік мәселесі» атты монографиялар жазды. Жазушы-ғалымның ғылыми жетекшілігімен «М.Әуезовтің өмірі мен шығармашылық шежіресі», «М.Әуезов туралы естеліктер», «М.Әуезов әлемі», «Абай жолы» роман-эпопеясының ғылыми текстологиялық салыстырудан өткен басылымы, М.Әуезов шығармаларының елу томдық жинағының 1-7 томы (1997-1998), М.Әуезовтің «Ескермедім, қабылдамадым...» (1998) атты ашық хаттар жинағы, «Оқыған азамат», «Қаралы сұлу», «Көксерек» сияқты әңгіме-повестер және  «Мұхтар Әуезов» энциклопедиясы дайындалды. «Қилы заман» повесін қолға алып, 1916 жылғы ұлт-азаттық көтеріліске байланысты архив құжаттарын пайдалана отырып, жарыққа шыққан «Бейуақ» атты тарихи еңбегі мен ұлы жазушының сол бір қудалану жылдарындағы сүреңсіз оқиғалардан сыр толғайтын «Талқы» атты зерттеу кітабы жарыққа шықты. Осы аталған үш еңбек Әуезовтің өмірі мен шығармашылығын арқау ете отырып жазылған шоқтығы биік дүниелер.
Сонымен қатар Тұрсын Жұртбай Шәкәрім Құдайбердіұлының шығармашылық өмірі, Алаштану саласында ғылыми зерттеу жүргізді.

Көркем шығармалары мен зерттеу еңбектері әлемнің 15 тіліне, ал ғылыми еңбектері ЮНЕСКО-ның ресми тілдеріне аударылған ғалым, жазушы, филология ғылымдарының докторы, профессор Тұрсын Құдакелдіұлы Жұртбай Қазақстан Жазушылар Одағының Ш.Құдайбердіұлы атындағы «Алаш» және І.Жансүгіров атындағы әдеби сыйлықтардың иегері.  2001жылдың наурызынан бері Л.Н.Гумилев атындағы Еуразия ұлттық университеті жанындағы  «Отырар» кітапханасының ғылыми орталығының директоры.
        Тұрсын Жұртбай 30 аса кітаптар мен ғылыми монографиялар, сондай-ақ 700 аса ғылыми мақалалармен басылымдардың авторы.

Жазушының шығармашылық жолы ақын ретінде басталды. «Қоңыр қаз», «Жүрегімде - жұмыр жер» атты кітаптары кезінде әдеби сыннан жақсы бағасын алған. Жазушының «Замандасым, сырласым» (1976), «Бесқарагер» (1982), «Дара тұлға» (1984), «Жер бесік» (1985), «Болашақтың бәйтерегі» (2007), «Бейуақ» (1997, 2007), «Дулыға» (1994), «Кетбұға» (1994, Пекин - 2007), «Талқы» (1997), М.Әуезов (1997), «Күйесің жүрек...сүйесің» (2001, 2007), «Құнанбай» (2004), «Сүре сөз» (2008), «Ұраным -Алаш!» (2008), «Қар астындағы көбелек (2008), «Бір уыс жусан» (2009), «Жансар» (2011), «Мәңгілік аңсар» (2011) тағы басқа белгілі кітаптары бар.


2001 жылы  «Қазақстан ғылымына сіңірген  зор еңбегі үшін» Құрмет белгісімен, «Қазақстан Республикасының тәуелсіздігіне 10 жыл» мерекелік медалімен марапатталған.
2010 жылы түрік дүниесі мәдениеті мен ғылымын насихаттағаны үшін  мемлекетаралық «Түркісой» қауымдастығының сыйлығы берілді.

 Қазақстан Жазушылар одағының Ш.Құдайбердiұлы атындағы «Алаш» және I.Жансүгiров атындағы әдеби сыйлықтардың лауреаты.

Әдебиеттер:

Жұртбай Т. Ғылым тәуелсіз болмай мемлекет мұратқа жепейді / Зекенұлы Қ. // Ертіс өңірі.-2010.-24 қараша. – Б.10

Жұртбай Тұрсын Құдакелдіұлы: библиографиялық көрсеткіш / құраст. Абайдың мемлекеттік тарихи-мәдени және әдеби-мемориалдық қорық мұражайы. -Семей, 2001 жыл. 

Омашұлы Н. «Сүре сөз»: (ғалымның шыққан кітабы туралы) // Қазақ әдебиеті.-2006.-19 мамыр. – Б.12 

Тоққараұлы Д. Өмір жолы. Адам аты жұмбақ- болашақ ұрпақ үшін тарих...- Алматы, 2012.- Б.131-133 

Тұрсын Құдакелдіұлы Жұртбай//https://alashainasy.kz/
Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.78 
15 тамыз      
             Жазушы Талғат Кеңесбаевтың туғанына
                                     65 жыл (1961-2018)

Талғат Кеңесбаев Абай ауданы Саржал ауылында 1961 жылы дүниеге келді. 1992 жылы Семей педагогикалық институтын бітірген. Алғашқы шығармалары 1980 жылдан баспасөз бетінде жариялана бастады. «Француз әтірінің иісі» атты тұңғыш кітабы 1990 жылы жарыққа шықты. Талғат Кеңесбаветың «Олар екеу еді» (2006) атты көлемді жинағына үш повесть, 13 әңгімесін топтастырылған. 


Талғат Кеңесбаев қазақ прозасына тек өзіне ғана тән стильмен келген адам. Ол қысқа әңгіме, повестермен тұтас бір дәуірдің бар шындығын жарқырата аша алуға қабілетті. Мәселен, «Француз әтірінің иісі» атты 50 беттік повестің үлкен романның жүгін көтеріп тұрғанына таңырқайсың. Басты кейіпкерлері Тасқын мен Маздақ төңірегіне қоғамымыздағы әртүрлі түсініктегі, сан пиғылдағы жанама кейіпкерлерді топтастыру арқылы және солардың іс-әрекеттері, диалог, монологтары арқылы  өткен ғасырдың соңындағы қазақ зиялыларының тірлігін сомдайды. Сомдағанда да, тырнақ астынан кір іздейтін  кез-келген ақикөз сыншының селебесін жігін, тігісін сөге алмайтындай шеберлікпен жымдастырады. 

«Лениннің бәтеңкесі» атты әңгімесі нарық шындығын шырылдап шырқаған гимн деуге болады. Басты кейіпкері – жазушы, шығармашылықтың адамы. Қазіргі дәуірдегі аса талантты жандардың типтенген бейнесі. Міне, солардың басын тау мен тасқа ұрып, қу тірлік үшін бойына Алласы алқалаған талантын кім көрінгеннің босағасына төгіп-шашып жүргені, тиын сауған ашқөздердің құрбандығы болуы, қазіргі сайлаудың ащы шындығы, бәрі-бірі осынау 15 бетте жатыр. Дәл осы әңгімесі арқылы ғана Талғатты қазіргі дәуірдің қазақ прозашыларының алдыңғы легіне шығаруға болатынын жинақты оқып шыққан кез-келген көкірегінде көзі бар оқырман айтатыны рас. Тіпті осы шағын әңгімедегі жазушының жары Гүлімді қазақ келіншектерінің көнбістігі мен жанкештілігінің жинақтық бейнесі десек артық айтқандық болмас. 


1988 жылғы республикалық  «Жігер» фестивалінің лауреат атанып, 2017 жылы «Ұлт болмысы» журналы ұйымдастырған «Ұлт болмысы» әдеби конкурсында бас жүлдені иеленген. Республикалық «Жігер» фестивалінің лауреаты (1988)


Қай жерде, қандай қызметте жүрсе де өзіне тән көркем мінезі, салиқалы ойы, тұшымды пікірімен танылып, туған елдің мәртебесі мен мерейі үшін адал қызмет жасаудың тәлімін, өнегелі өмірдің үлгісін көрсете білді.

2018 жылы 30 қарашада қайтыс болды.
Әдебиеттер:
Болсынбекұлы А. Жерлес жазушының туындылары қырғыз киносына арқау болмақ // Ертіс өңірі. - 2014. - 10 қыркүйек. - Б.3

Елікбай С. Талғат Кеңесбаев әдебиеті әлемінің кеңістігі // Ертіс өңірі. - 2012. – 26 қыркүйек. – Б.10-11 

Кеңесбаев Т. 
"Он жазушы бірігіп, кітап жәрмеңкесін жасайық..."// Ертіс өңірі. - 2006. - 13 сәуір .- Б.7 

Кеңесбаев Т. 
"Шіркін, жазушы емес, жылқы болып жаратылғанымда тұяғыма шаң жұқтырмас едім..." // Ертіс өңірі. - 2005. - 8 қыркүйек. - Б.12 

Кеңесбаев Т. Әз Наурызға әзірлігіміз қалай? // Ертіс өңірі. - 2012. - 1 ақпан. – Б.5 

Кеңесбаев Т. Моцарт: роман // Дидар. - 2003. - 2 желтоқсан. – Б.4 

Кеңесбаев Т. Олар екеу еді. - Астана: Фолиант, 2005. - 224 б 

Кеңесбаев Т. Сурет сыры // Ертіс өңірі. - 2003. - 30 желтоқсан. – Б.3 

Кеңесбаев Т.Сағыныш сөз: жаңа кітап // Ертіс өңірі. - 2003. - 11 желтоқсан. – Б.8 

Кеңесбай Т. Марафон: повестер мен әңгімелер. - Алматы: "Қаратау КБ" ЖШС; Дәстүр, 2016. - 288 б.  

Қаңтарбаев Ә. Көркем проза суалып қалды ма десек...: жазушы Талғат Кеңесбаевтың "Олар екеу еді" кітабы туралы // Ертіс өңірі. - 2006. - 14 маусым. – Б.10 


Талғат Кеңесбаев // https://qazaqadebieti.kz/
Талғаттың жаңа кітабы // Ертіс өңірі. - 2015. - 9 қыркүйек. - Б.2

Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –94 б. 
22 тамыз  Абайтанушы ғалым, журналист Асан Омаровтың

                      туғанына 75 жыл (1951)

Омаров Асан Қайырбекұлы 1951 жылы 22 тамызда Шығыс Қазақстан  (бұрынғы  Семей) облысы Бесқарағай ауданы Бөдене ауылында дүниеге келген.  Атасы Базарбай, әкесі Қайырбек ауыл мұғалімдері  болған. 


Бөдене ауылындағы 8 –жылдық мектепті  тәмәмдап, онан соң оқуын Семей қаласындағы №1 мектеп-интернатта жалғастырған. 1968 жылы Ресейдің Челябі қаласындағы ауыл-шаруашылық институтына оқуға түсіп, 1973 жылы инженер-механик мамандығын алды.

1973-78 жылдары ауылшаруашылық саласында, ал 1981-94 жылдары Семейдің зооветинарлық инстиутында оқытушы, доцент қызметтерін атқарды.


Еліміз тәуелсіздік алған 1991 жылдан беріде ұлт тағдыры, қазақтың тарихы мен мәдениеті жайлы ізденістері мерзімді баспасөз бетінде  үзбей жарық көре бастады. 1994 жылы Ұлы Абайдың 150 жылдық әлемдік тойы қарсаңында  Семейде шыға бастаған республикалық «Абай» журналы редакциясына қызметке шақырылып, 1994-2008 жылдары осы редакцияда ғылыми қызметкер, бөлім меңгерушісі  болып істеді.

2002 жылы Қоғамдық келісім және Ақпарат министрлігінің Құрмет грамотасымен марапатталды. 


Асан Қайырбекұлы техника және философия ғылымдарының  кандидаты. 1981-84 жылдары В.П. Горячкин атындағы ауылшаруашылығы инженерлері институты (Мәскеу қаласы) аспирантурасында іштей оқып, 1985 жылы техника ғылымдарының кандидаты дәрежесін алған.

2002-2005 жылдар Алматы қаласы әл-Фараби атындағы ҚазҰУ-нің Философия және  саясаттану факультеті аспирантурасының ізденушісі. 2006 жылы «Абайдың жәуанмәртлік философиясы» деген тақырыпта диссертация қорғап, философия ғылымының кандидаты дәрежесін алды.

Қаламгерлік қызметін кеш бастағанымен соңғы жиырма жылда  көптеген сүбелі табыстарға қол жеткізді.  Оған «Шәкірімнің өмірбаяны», «Шәкірім және Мұхтар». Сонымен бірге, ол абайтану ғылымына  қомақты үлес қосып келеді.  «Бүгінгі  күнгі абайтану» деген зерттеу кітабы, «Абайдың  теологиялық ілімі» атты монографиясы соның дәлелі. Бұдан басқа да 50-ден астам ғылыми мақалалары бар. 

2011 жылы «Қалың елім, қазағым....» деген жинақ жарық көрді. Онда Семей ядролық полигоны зардаптары туралы т,б топтастырылған.

 Қаламгердің публицистикалық  материалдар жергілікті «Семей таңы», «Ертіс өңірі» газеттері, сондай-ақ «Егемен Қазақстан», «Қазақ әдебиеті», «Жас қазақ», «Түркістан», «Алтын Орда» сияқты орталық басылымдарда үзбей жарияланып келеді.


Бірнеше кітаптардың авторы; «Шәкәрімнің өмірбаяны» (2008), «Шәкәрім және Мұхтар» (2010),монография «Бүгінгі абайтану» (2011), «Абайдың ашылмай келген қырлары» (20015), «Абай шығармаларының хронологиясы» (2017), екі томдық  «Абай» Жаңа үлгідегі басылым (2019)

Бір ұл, бір қыз  тәрбиелеген отбасы.

Әдебиеттер:

Тоққараұлы Д. Өмір жолы. Адам аты жұмбақ- болашақ ұрпақ үшін тарих...- Алматы, 2012.–Б.311-312 

                              26 тамыз Семейдің аяқ-киім фабрикасына 85 жыл (1941)

1941 жылдың шілдесінде Киев пен Азовтан 90 жұмысшы мен инженерлерден тұратын 8-ші аяқ киім фабрикасы Қазақстанның Шығысына эвакуацияланды. 1941 жылы 26 тамызда фабрика жабдықталған эшелон Семей станциясына келді. Келген аяқ киімшілерден 72 адам білікті жұмысшылар болса, қалғандары-инженерлер мен техниктер. Мұрағат құжаттары бойынша олар 403 бірлік технологиялық жабдық, 468 электр моторы, аздап шикізат әкелді. Аяқ киім шығаратын зауыт бұрынғы Плещеев диірменінің ғимаратында, былғары зауытының аумағында орналасуы жоспарланған болатын. 1941 жылдың 18 қыркүйегінде Семей облыстық атқару комитеті: бұрынғы универмагтың ғимаратын қаланың қақ ортасындағы қоймалар мен қосалқы үй-жайлармен бірге Киев аяқкиімдеріне беру туралы шешім қабылдайды.Механиктер Киевте жылдам жүк тиеуге көшкен жабдықтармен айналысты, жеткізушілер облыс бойынша шикізат іздеді.

Бірінші тігу цехы 1941 жылы 1-ші, екінші – 20-шы қарашада, 1942 жылы 3-ші – 1-ші қаңтарда іске қосылды. Жұмыстың алғашқы күндерінен бастап зауыт армияға арналған аяқ киім шығаруға көшті. 20523 екі сарбаз етік – міне, Семей аяқ киімінің жеңіс ісіне қосқан алғашқы үлесі. 

Әдебиеттер:
Березин Е. Первые шаги обувной фабрики //Иртыш сегодня.- 2003- 3 июля. - С.5
Летопись Семипалатинского Прииртышья в годы Великой Отечественной войны 1941-1945 гг. /сост. Центр документации новейшей истории ВКО.- Семипалатинск, 2005.- 60 с.
29 тамыз Семей атом полигонының жабылғанына

                                                                                                                                                       35 жыл (1991)
Семей атом полигоны бүкіл әлем назарын аударып отыр. Бұл күндер  қазақстандықтардың  мәңгі есінде. Семей аймағында ядролық сынақтар жүргізу үшін 18 500 шақырым жер бөлінді. Абыралы ауданы таратылып, көптеген тұрғындар ата-бабасын қызғыштай қорып келген жерін тастап басқа жаққа көшуге мәжбүр болды. Сөйтіп біздің өңірде Семей атом полигоны құрылды.

1949 жылғы 29 тамызда әлемде жергілікті уақыт бойынша таңғы сағат жетіде 38 метр биіктікте қуаты 20 килотонналық алғашқы ядролық сынақ өткізілді. 1953 жылы 12 тамызда әлемде ең бірінші рет термоядрролық бомба сынақтан өтті, ал 1955 жылғы 22 қарашада сутегі бомбасы сыналды.


1949–1989 жылға дейін 40 жыл ішінде Семейден 120 шақырым  жердегі полигонда 458 ядролық жарылыстар, 88 әуе, 30 жер үсті, 340 жер асты жарылыстары жасалған екен. Олардың қуаты бірнеше килотоннадан 1,5 мегатоннаға дейін жетті. Осы кезең ішінде 500 мыңнан астам адам ионды сәуле алды.


1987 жылғы 17 ақпандағы кезекті жарылыс кезінде атмосфераға улы газдар шығып кетті. 
Осы жарылысты тоқтатуға тиым салуға үн қосқан қайраткер, ақын О.Сүлейменов болды. Антиядролық «Невада-Семей» 

қозғалысының ұйымдастыруымен  сол жарылыстың ауызына құм құйылды. Бүгінде «Невада-Семей» қозғалысының ұйымдастырылуы бүкіл әлемде бейбітшілікті қорғау және халықаралық қауіпсіздікті  қамтамасыз ету ісіне Қазақстанның қосқан үлесі зор екенін, бұл әлем бойынша елеулі оқиға екенін айтуға болады. Бәрінен бұрын, Қазақстан өзінің ядролық қаруға қарсы мемлекет екенін сөзбен емес,

іспен дәлелдей білді. 
Әдебиеттер:


Жолымбет Қ. Адамзат тарихындағы айтулы қадам // Ертіс өңірі.-2009.-24 маусым. – Б.8-9

келешегі кемел» // Семей таңы.-2009.-25 маусым. – Б.1

Мұздыбай С. «Невада-Семей» қозғалысына 15 жыл // Ертіс өңірі.-2004.-11 наурыз.-Б.8


Мұқатай Ж. ХХІ ғаыр – ядролық қарусыз // Дидар.-2004.-13 қараша. –Б.5 


Нұғманбекова Р. Полигон аймағының жарасы қашан жазылады? // Дидар.-2004.-16 қазан. – Б.2


Шарапиева Л. Н.Назарбаев: «Қасіреттен көз ашып, серпілген Семейдің 

1 қыркүйек Ғалым Мағауия Ермековтың  туғанына 105 жыл (1921-2006)

Мағауия Әлімханұлы Ермеков  -  геология-минералогия ғылыдармының докторы, профессор, Қазақстан Ғылым Академиясының корреспонденция мүшесі.
1921 жылы 1 қыркүйекте қазіргі  Шығыс Қазақстан облысы,  Абай ауданының  6-ауылында дүниеге келген. 
      1950 жылы   Қазақ тау-кен металлургия институтын және осы институттың аспирантурасын 1958  бітірген.  2-дүниежүзілік соғысқа қатысқан. Қарағанды қаласындағы «Қазақкөміргеология» тресінде геолог, аға геолог, топ жетекшісі (1950–57), Қазақстан Ғылым Академиясының Қарағанды қаласындағы химия-металлургия институтында кафедра меңгерушісі (1958–63) және Қазақ тау-кен өнеркәсібінің қауіпсіздігі ғылыми-зерттеу институтында аға ғылыми қызметкер, зертхана меңгерушісі (1963–70), Қарағанды политехникалық институтында (1970–89, қазіргі Қарағанды мемлекеттік техникалық университеті) кафедра меңгерушісі қызметтерін атқарған. 1989 жылдан осы институттың профессоры.

1967 жылы «Газоность угленосных отложений и газообильность шахт Карагандинского бассейна» деген тақырыпта докторлық диссертация қорғады. Оның негізгі ғылыми еңбектері көмір алаптарындағы газды қабаттарды барлау, онымен күрес жүргізу мәселелеріне арналған. Қарағанды көмір бассейнінің газды қабаттарының картасын жасаған. 1-дәрежелі Отан соғысы орденімен, медальдармен марапатталған.

Әдебиеттер:


“Қазақстан”: Ұлттық энцклопедия /Бас редактор Ә. Нысанбаев – Алматы “Қазақ энциклопедиясы” Бас редакциясы, 1998

Мағауия Ермеков //http://www.inform.kz/kz/ermekov-magauiya-alimhanuly_a2208204
8 қыркүйек  Генарал-майор Мұрат Қалматаевтың туғанына  
                                                                     90  жыл (1936-2016)

1936 жылы 8 қыркүйекте Семей облысы (қазіргі Шығыс Қазақстан облысы) Жарма ауданы, Былқылдақ ауылында дүниеге келген. Әкесі Дүйсенбі Омбыдағы кадет корпусында оқып, әскери фельдшер мамандығын алған азамат. Жарма, Көкпекті аудандарында жаппай емдеу ісін ұйымдастырып, жергілікті тұрғындарды жұқпалы шешек, оба ауруларынан сақтап қалуға көп еңбек сіңірген. Шөптен дәрі жасап, дәріхана ашқан, суы мен батпағының емдік қасиеті күшті көлді тауып, санаторийлік емдеуді ұйымдастырған. Сол «Дүйсенбі көлі» қазіргі уақытта да халық емдеу ісіне пайдаланылып келеді.

Мұрат Қалматаев 1959 жылы ҚазМУ (қазіргі Әл-Фараби атындағы Қазақ Ұлттық университеті), 1967 жылы Алматы Жоғары партия мектебін бітірген. 1959-1965 жылдары Көкпекті ауданы комсомол комитетінің 1-хатшысы, осындағы аудандық «Жұлдыз» газетінің редакторы болды. 1967-1975 жылы Семей облысы партия комитетінде нұсқаушы, партиялық-ұйымдастыру бөлімі меңгерушісінің орынбасары (1967-75), Қазақстан КП ОК-нің инспекторы (1975-80), Орал облысы партия комитетінің хатшысы (1980-83) қызметтерін атқарды.1983 жылы республика ІІМ-нің жаңадан ұйымдастырылған саяси бөлімінің бастығы болып тағайындалып, 1986 жылғы қарашада генерал-майор атағы берілді. Мұрат Қалматаевтың азаматтық тұлғасы осы жылғы желтоқсан айында Алматыда өтіп, Кеңес Одағының әміршіл-әкімшіл басқару жүйесін, отаршыл империяның шаңырағын шайқалтқан оқиғалар кезінде айқын көрінді. Ол көтерілісші жастар жағына ашық пейіл танытып, жазалаушы отрядтардың қимылдарын тежеуге, жарақат алғандарға медициналық көмек ұйымдастыруға барынша күш салды. Республика Бас прокурорына, Қазақстан КП ОК-нің 2-хатшысына кіріп, алаңда «заңсыздыққа жол беріліп жатқанын» айтып, бұл тағылықты тоқтатуды талап етті. 
Әділдік жолындағы осы заңды әрекеттері үшін «өз қызметіне лайықсыз адам» ретінде дереу Ауғанстан соғысына жөнелтілді. Қалматаев 1988-89 жылдары Ауғанстан соғысында бірнеше жауапты операцияларға қатысып, басшылық етті. Майданнан аман-есен елге оралып, Семей облысы Ішкі істер басқармасын басқарды (1989-94). 1995 жылы ҚР ІІМ-нің кеңесшісі болып тағайындалды.

Қалматаев 12-13 сайланған Қазақстан Жоғарғы Кеңесінің депутаты болып сайланып, Құқықтық реформа және заңдылық жөніндегі комитеттің төрағасы болды. ІІМ-нің еңбек сіңірген қызметкері, «Құрмет белгісі», «Қызыл Жұлдыз», «Халықтар достығы», «Отан күзетінде» ордендерімен, 8 рет КСРО және шетел медальдарымен марапатталған. Семей қаласының құрметті азаматы.

Ішкі істер қызметінің, ауған соғысының ардагері, қоғам қайраткері Мұрат Қалматаев 2016 жылы 16 маусымда дүниеден озды.

Әдебиеттер:

17 қыркүйек  Қоғам қайраткері, Шығыс Қазақстан облысының  

                                  құрметті азаматының дүниеге келгеніне 95 жыл 

                                         Анатолий Семенович Еременко (1931-2019)

      Еременко Анатолий Семенович-қоғам қайраткері, Семей, Бородулиха және Бесқарағай аудандарының Құрметті азаматы, Шығыс Қазақстан облысының Құрметті азаматы. 

    Анатолий Семенович Еременко. 1931 жылы 17 қыркүйекте Алматы облысы, Қазақ ауданы, Түрген ауылында дүниеге келген. 1949 жылы Анатолий Еременко Алматы мемлекеттік зооветеринарлық институтына "ғалым-зоотехник"мамандығы бойынша оқуға түседі. Институтты бітіргеннен кейін Бесқарағай ауданының (бұрынғы Павлодар облысы) Первомайский МТС Семеновка ауылында бас зоотехник лауазымында жұмыс істей бастады. 28 жасында Анатолий Еременко партия қатарына өтеді. Ол Аягөз аудандық атқару комитетінің төрағасы қызметіне ауыстырылды. Аякөзден кейін Анатолий Семенович Бородулиха аудандық партия комитетінің бірінші хатшысы болып тағайындалды. Ал 1979 жылдың желтоқсанынан 1992 жылдың ақпанына дейін Семей қаласының Облыстық атқару комитетінің төрағасы қызметін атқарды. Анатолий Семенович белсенді қоғам қайраткері, Шығыс Қазақстан облыстық соғыс және еңбек ардагерлері кеңесінің бірінші орынбасары қызметін атқарды, Қазақстан халқы Ассамблеясының мүшесі, Шығыс Қазақстан халқы Ассамблеясының мүшесі. «Ұлы Октябрь социалистік революциясы», «Еңбек Қызыл Ту», тың игеру үшін «Еңбектегі ерлігі үшін», «Құрмет Белгісі», «Халықтар Достығы», II дәрежелі «Достық» ордендерімен, Қазақ КСР Жоғарғы Кеңесінің екі Құрмет грамоталарымен, ҚР Президенті Нұрсұлтан Назарбаев қол қойған Қазақстан халқы Ассамблеясының грамотасымен марапатталған.

   Еременко Анатолий Семеновичке  Семей қаласының (20 қазан 1999), Бородулиха және Бесқарағай аудандарының Құрметті азаматы. 2010 жылы біздің мемлекетіміздің интернационализміне, төзімділігіне сіңірген зор еңбегі үшін «Шығыс Қазақстан облысының Құрметті азаматы» атағы берілді.

2018 жылы 4 наурызда қайтыс болды.

Левина Ф. Всегда в строю // Вести Семей. - 2011. - 16 сентября. - С. 2: фото

Пигаваев В. Анатолий Еременко: «Моя душа спокойна - сделал все, что мог...» // Спектр. - 2015. - 17 июня. - С. 14 ; Спектр. - 2015. - 10 июня. - С. 14 

Поздравляем! // Спектр.- 2010.- 6 января.- С.1

Рысакова Ш. Трудовой и жизненный опыт // Вести Семей. - 2015. - 29 мая. – С. 2

26 қыркүйек  Саяси жер аударылушы, зерттеуші, Абайдың

                                       досы Е.П.Михаэлистің туғанына 185 жыл

                                      (1841-1913)


Евгений Петрович Михаэлис 1841 жылы 26 қыркүйекте Петербург қаласында дүниеге келген. Революциялық ортада тәрбиеленген Е.П.Михаэлис әуелі гимназияда, одан соң  лицейге түсіп, шәкірттердің маңдайалды болды. Аса зейінді, алғыр ойлы Михаэлис Петербург университетіне түсіп, физика-математика факультетінің жаратылыстану факультетінде оқып, студенттер арасында Чернышевский бастаған революциялық қозғалыстың  жалынды күрескер  жастарының алды болған.


Михаэлис революцияшыл студенттердің құпия ұйымын басқарып студенттер арасында Чернышевский идеяларын қызу насихаттап бар студент соңынан ереді. Тарихта белгілі Н.В.Шелгунов ол туралы: «Михаэлис тамаша жас, абзал азамат болып өсті. Оның ашық-жарқын жүзінен арыстандай айбат, қалың қайрат, жасымас жігер жалын атып сезіліп тұратын» -дейді. 


Олардың осындай саяси көзқарастары патшаға қарсы деп танылып  200-ден астам студент тұтқындалып, 26-сы жер аударылады. Е.П.Михаэлис Тобльск губерниясының Тарту деген қаласында алты жыл азап шегіп, кейіннен Семейге жер аударылып, қызмет етуге рұқсат етіледі.  

Міне, осы уақыттан бастап жалынды революционер-демократтың Семей қаласындағы өнегелі өмірі басталып, ұлы Абаймен таныстығы да осыдан жалғасады. Абай мен орыс зиялысы кітапханада кездесіп,әңгімелесіп, 
сырласады.  Одан басқа Ресейден жер ауып келген Петрашевский, Дуров сияқты ірі адамдар болған.   


Е.П.Михаэлис Семейге келген соң осынау ұлан-байтақ өлкенің табиғатын, байлығын зерттеу ісіне, мәдени-ағарту ісіне қызу кірісіп кетеді. 

Е.П.Михаэлис 1878 жылы Семей қаласында облыстық статистика комитетін құру жұмысын ұйымдастырады. Оның басшылығымен құрылған бұл комитет Семей өлкесінің табиғатын, шаруашылығын, тарихы мен мәдениетін зерттейтін тұңғыш ғылыми мекеме еді. Осы комиеттің тұңғыш секретары Е.П.Михаэлистің өзі болды. 1883 жылы қоғмадық кітапхана мен 
өлкетану музейін ұйымдастырушы да болады. Осындай ғылыми, мәдени-ағарту мекемелерінің жұмысына өзінің досы Абай да атсалысып,

белсене қатысады. Терең оқымысты ғалым Е.П.Михаэлистің жүргізген ғылыми зерттеу жұмысы ұшан-теңіз. Ол Ертісте пароход жүру мәселесін зерттеп, Семейден бастап, Зайсанға дейін барып, навигация картасын жасады, қандай пароходтар жүруін анықтап, олардың моделін өз қолымен жасаған. Ол 44 жылын Семей мен Өскемен қалаларында өткізді, оның 13 жылы, яғни  1869-1882 жылдары  Семейде тұрды. Е.П.Михаэлис 1913 жылы 2 желтоқсанда 72 жасында Өскемен қаласында дүниеден қайтты.

Әдебиеттер:

Ишмұхамбетов Н. Абайдың үлкен досы: (Е.П.Михаэлис) // Семей таңы.-1968.-19 апрель.-Б.4


Мұхамедханов Қ. Абайдың досы – Михаэлис // көп томдық шығармалар жинағы. 6-том.-Алматы: «Ел шежіре», 2008.-Б.320

10 қазан Жазушы, журналист  Ғазиз Сапаевтың туғанына 100  жыл

 (1926-2012)


1926 жылы 10 қазанда Тарбағатайдың Ақмектебінде дүниеге келген, жазушы  тағдырдың жазуымен жеті жасында әке-шешесімен Қытайға өтті.

17 жасында атамекенін аңсаған жасөспірім жігіт қайтадан Қазақстанға келеді. Туған жеріне, туған өлкесіне Ғазиз Сапаев Ұлы Отан соғысының тұсында, ауыр шақта келді. Ол бірден еңбекке араласып, бір жағынан оқып орта 
білім алады. 


Семейдегі мұғалімдер институтын бітірген болашақ жазушы он жылдан астам уақыт мектепте мұғалімдік қызмет атқарды.

1959 жылы тамыз айында облыстық «Семей таңы» газетіне қызметке ауысты. Содан табан аудармай 1981 жылға дейін істеп, зейткерлік демалысқа шықты. 

Ғазиз Сапаев 1960 жылдан Журналистер, 1974 жылдан Жазушылар Одағының мүшесі. Баспадан жеті повесі мен екі драмасы жарық көрді. Екі пьесасы Семейдің Абай атындағы музыкалы драма театрында жарық көрді. «Тойым-той», «Қиын екен қыз дегенің» драмалық шығармалары мыңдаған көрерменге ұсынылды. 

Жазушының жеке кітап болып шыққан «Жыл Жемісі», «Менің көгершінім», «Гүлдана», «Туған жерден алыста», «Сағыныш»  повсетер мен әңгімелер жинақтарының авторы.  Жақында ғана шыққан «Сағыныш» романы Шыңжаңда өткен он жылдық  өмірін (1933-1943)  шынайы баяндайды.

Қазақ КСР Жоғарғы Кеңесінің Грамотасымен, медальмен марапатталған.

Әдебиеттер:

Сағыбайұлы А. Жылы леп еседі: (Ғ.Сапаев шығармашылығы) // Семей таңы.-1969.-16 сентябрь. – Б.4 

10 қазан    Суретші, профессор Нұрбұлан Өтепбаевтың туғанына 
75 жыл (1951)

1951 жылы 10 қазанда  Шығыс Қазақстан облысы (бұрынғы Семей облысы), Жаңа-Семей ауданы Баженова селосының Ақши бөлімшесінде дүниеге келген.  Семей қаласындағы №1 мектеп-интернатын 1968 жылы бітірген. 

1969 жылы Семейдің Н.К. Крупская атындағы педагогикалық институтының көркем-графика факультетіне оқу түсіп, 1973 жылы сурет және сызу мамандығы бойынша бітірген. Институттағы суретші-ұстаздары И.Ф. Лихачев, В.Ф. Власюк, И.А. Семгина , И.А.  Готвиг т.б болды,

 Еңбек жолын 1973 жылы Семей облысы, Абай ауданы Қасқабұлақ ауылындағы Күлмен орта мектебінде сурет және сызу пәндерінің мұғалімі болып бастаған.

1978-1984 жылдары зоотехникалық-малдәргерлік институтының КСРО тарихы және  саяси экономика, философия кафедрасында аға оқытушы,1984-1985 жылдары сол институттың студенттер кафедрасының  аға оқытушысы, 1986-1972 жылдары  Семей жеңілөнеркәсіп техникумының сурет және сызу пәндерінің оқытушысы,1992-1995 жылдары Семейдің педагогикалық институтының сурет кафедрасының оқытушысы факультет деканы.

1996-2004 жылдары  «Семей» мемлекеттік университеті, «Шәкәрім» атындағы Мемлекеттік университеттің бейнелеу өнер кафедрасының аға оқытушысы, профессор қызметтерінде болды .

 Н. Өтепбаев 50-ден астам ғылыми еңбектердің авторы. Жоғарғы және арнайы оқу орындарына арналған 7 оқу құралы мен альбомдарын баспадан шығарған, «Сурет-бейнелеу өнерінің негізі» (оқу құралы,2001 жыл), «Композиция орнамента», «Қазақ ою-өрнегі, дәстүр және қазіргі заман», «Улыбка художника», «Ою-өрнек- мәдени мұра», «Долбар және суреттеме», «Сурет материалдары және техникасы»

 Суретші-график 37 жылдан астам уақыт ұстаздық жұмыспен бірге кәсіби суретшілікпен шұғылданған. Көптеген ғылыми, ғылыми-публицистикалық, оқу-әдістемелік кітаптардың иллюстрациядан жасап көркемдеген.

 Н. Өтепбаев Республикалық тәуелсіз фольклорлық-этнографиялық әдеби көркем «Абай» журналының  мұқабасындағы  Абай Құнанбаев портретінің авторы. Шәкәрім ғылыми-педагогикалық журналының көркемдеуші редакторы.

Суретшінің  жұмыстары Шығыс Қазақстан облысы, Семей қаласындағы Невзоровтар атындағы бейнелеу өнері мұрайжаында, Абайдың мемлекеттік тарихи-мәдени және әдеби –мемориалдық  қорық мұражайында, Қазақстан Республикасы Ә. Қастееев атындағы Мемлекеттік өнер мұражайында,  Шығыс Қазақстан облысы, Өскемен қаласының облыстық бейнелеу өнері мұражайы мен Павлодар қаласының облыстық өнер мұражайының қорларында және АҚШ, Жапония, Қытай, Литва, Ресей, Түркия, Алмания және Қазақстан жеке жинаушыларының иелігінде сақтаулы.Семей облысы әкімінің «Өнер» қайырымдылық қорының степендиаты, көптеген дипломдар мен сыйлықтардың лауреаты, «Күлтегін», «Шәкәрім» , «Қазақстан Республикасының тәуелсіздігіне 20 жыл», «Ерең еңбегі үшін» медальдар иегері.
 Әдебиеттер:
Тоққараұлы Д. Өмір жолы.Адам аты жұмбақ-болашақ ұрпақ үшін тарих..-Алматы, 2012.-Б.288

11 қазан  Совет  Одағының  батыры  Фонов Николай  

                        Яковлевичтің туғанына 115 жыл

                          (1911 - 1950)

Николай Фонов 1911 жылы 11(24) қазанда Шығыс Қазақстан облысы, Самар ауданы, Карач деревнясында (қазіргі Көкпекті ауданы, Шығыс Қазақстан облысы) қызметкердің отбасында дүниеге келген. Ұлты орыс. 1943 жылдан Коммунистік партия мүшесі. Білімі орта. Өскемен және Семей қалаларында қаржы органдарында аға инспектор қызметін атқарды.

1941 жылдың маусымынан Қызыл Армия қатарына шақырылды. 1942 жылдың маусым айынан Ұлы Отан соғысында. Брянск, Солтүстік Кавказ, Воронеж, 1-ші Украина майдандарында болды. Сержант Николай Фонов 30-шы атқыштар дивизиясы 59-шы артиллериялық полк құрамында үлкен әскери жолдан өтті. Өз басынан қуанышты, жеңіс пен жеңілісті бәрін өткізді Соғыста бірнеше рет ерлік пен батылдықтың үлгісін көрсетті. Сум облысының Ахтыр ауданының Карпиловка селосының маңында Николай Фонов ерен ерліктің үлгісін көрсетті. (Белгород-Харьков бағытындағы Румянцев стратегиялық шабуылы, Курск шайқасының соңғы этапы 1943 жыл.) Курск облысының Марьино селосында жаудың 2 ауыр, 4 орта салмақты танкісін, өздігінен жүретін зеңбірегі, станокты пулеметі, взвод әскері мен офицерін жойып жіберді. Ол қызмет атқарған дивизия 1943 жылдың 27 тамызында Олешня-Чупаховка-Зеньков бағытында қарсы шабуылға шығып, Курск облысы Жигаловка селосында артиллериямен жаудың екі қорғаныс шебін бұзып өтті. Карпиловка селосында болған ұрыстарда сержант Николай Фоновтың расчеті жаудың 8 қарсы шабуылын тойтарып, 5 танкіні, 6 сүмбілі, 2 минометті және ротаға жуық неміс әскерін жойды. Днепрден өту кезінде Фоновтың зеңбірегі дәлдеп атып, жаудың 12 танкісін металл сынығына айналдырды. Осы жасаған ерліктері үшін 24 желтоқсан 1943 жылы Николай Фоновқа КСРО Жоғарғы Кеңесі Төралқасының Жарлығымен Кеңес Одағының Батыры атағы беріліп,   Ленин ордені мен «Алтын Жұлдыз» медалі қоса тапсырылды. (N4408). Қызыл Жұлдыз ордені мен бірнеше медальдармен марапатталды. Ұрыстардың бірінде ауыр жараланып, госпитальда ұзақ жатып емделген соң Семей қаласына оралды. Ауыр науқастан 1950 жылы 27 қарашада қайтыс болды.

Әдебиеттер:

Черных С. Солдат күнделігі  // Коммунизм туы. - 1980. - 15 апреля. -  Б.11
Яровой Н. Во имя жизни // Спектр. - 2011. - 5 января. -  С.16

Перцева Н. Вечная память // Наше дело. - 2016. - 23 июня. -  С.6

11 қазан  Жазушы Роллан Сейсенбаевтың

                               туғанына 80 жыл (1946)

      Роллан Шәкенұлы Сейсенбаев 1946 жылы Семейде туған.    

      1970 жылы Семей инженер-технологиялық институтын(қазіргі Шәкәрім атындағы Семей мемлекеттік университеті, инженер-технологиялық факультеті) аяқтаған. Облыстық комсомол комитетінде, қалалық атқару комитеті төрағасының орынбасары қызметтерін атқарған.

М.Горький атындағы Әдебиет институты жанындағы Жоғарғы курсты бітірген.  


Қазақ жазушысын өз жұрты ғана емес, өзге жұрт та таныды. Оның «Тау басында түсйіскен жол», «Түнгі диалог», «Сағынтып жеткен жаз еді» кітаптары қазақ оқырмандарына қазақ тілінде жетті. Жазушы жиырма жылдан астам уақыт Мәскеуде Жазушылар Одағы қазақ әдебиетінің өкілі болып қызмет атқарады.  «Всего одна ночь», «Если хочешь жить», «Дни октября», «Трон сатаны» т.б. кітаптары орыс, ағылшын тілінде шықты. 


Төрткүл дүниеге Абайды танытуды алдына мақсат етіп қойды. Абай арқылы қазақты бүкіл әлемге танытты. 1999 жылы желтоқсанда Семейде Роллан  Сейсенбаевтың қатысуымен Халықаралық Абай клубы ашылған. Ол «Аманат» әдеби альманахын шығараған. 1995 жылы Лондон қаласында «Абай үйі» ашылды.


2000 жылы тамызда клуб «Абай күні» алғашқы халықаралық поэзия фестивалін өткізеді. Оның бағдарламасында Абай оқулары, «Абай және әлемдік поэзия» ғылыми конференциясы болды. 2005 жылы «R.S.» Баспа үйін құрды. .Шетелде Абай шығармашылығын  он бес тілге аудартты. 

Роллан Сейсенбаев тек проза ғана емес, драмалық шығармалар да жазды. Оның «Өзім іздеп жүрмін» пьесасы 1975 жылы  драматургтердің Бүкілодақтық конкурсында жүлдеге ие болды. 


«Тың және тыңайған жерлерді игергені үшін» (1968) медалімен, Қазақстан ЛЖКО ОК Құрмет Грамотасымен (1969), Қазақ КСР Жоғары Кеңесі Президиумының Құрмет Грамотасымен (1972), БЛЖКО Орталық комитетінің Құрмет Грамотасымен (1973), «Құрмет белгісі» орденімен марапатталған (1986). Замандас туралы үздік пьесасы үшін Бүкілодақтық Жас драматургтер сайысының лауреаты атанған. КСРО Жазушылар одағы және ЛЖКО ОК лауреаты (1975), Қазақстан Ленин Комсомолы Сыйлығының лауреаты (1978), БКООК сыйлығының және «Өмір сүргің келсе» романы үшін Жазушылар одағының лауреаты (1982), «Тарлан» Қазақстан бизнесмендері Тәуелсіз сыйлығының лауреаты (2008).  

Әлемдік мәдениетке сіңірген еңбегі үшін Польша Республикасының «Золотой Офицерский Крест» (2006 ж.), Венгрия Республикасының «Большой Золотой Рыцарский Крест» (2006 ж.), Куба Республикасының «Достық Орденімен» (2006 ж.) марапатталған.

Келесідей құрметті ғылыми атақтары бар: С. Аманжолов атындағы Шығыс Қазақстан Мемлекеттік университетінің Құрметті профессоры (2005),

 Д. Серікбаев атындағы Шығыс Қазақстан Техникалық университетінің Құрметті профессоры (2006), Шәкәрім атындағы Семей Мемлекеттік университетінің Құрметті профессоры (2008), Ақтөбе Қазақ-орыс университетінің Құрметті профессоры (2012), Дүниежүзілік Мәдениет және Өнер Академиясының академигі (1995), «Мотовун» Халықаралық баспагерлер тобының мүшесі (1995).

Антуан де Сент-Экзюпери атындағы халықаралық сыйлықтың лауреаты, мұндай шешім Германия мен Францияның әдебиет, өнер мен мәдениет қайраткерлерінің «Глория-Лион» ассоциациясы бірауыздан қабылдаған. Джек Лондон атындағы халықаралық әдеби сыйлығының лауреаты (2018).

Санта-Марина қаласының Құрметті азаматы (АҚШ, 1983), Семей қаласының Құрметті азаматы (1986).

Қазіргі уақытта Англияда тұрады.

Әдебиеттер:

Анаш Д. Балқан қаламгерлерінің жинағы: [А. С. Пушкин атындағы облыстық кітапханада Балқан поэзиясы мен прозасынан сыр шертетін жинақтың тұсауы кесілді]// Егемен Қазақстан. - 2017. - 26 қаңтар.- Б. 12.

Бақытқызы, А. "Түнгі диалогтың" авторымен кездесті: [Назарбаев зияткерлік мектебінің оқушылары жазушы Р. Сейсенбаевпен кездесті] // Дидар. - 2018. - 20 наурыз.- Б. 4.

Қорғанбек, А. Қазақ жазушысына халықаралық қос сыйлық: Роллан Сейсенбаевты марапаттау туралы// Егемен Қазақстан. - 2018. - 20 сәуір.- Б. 16.

Сейсенбаев Р. Адамдарды ізгілік біріктіреді // Семей таңы.-1991.-12 сәуір.

Сейсенбаев Р. Азамат жазушы // Өркен.-1993.-2 қаңтар. – Б.10 
Сейсенбаев Р. Өмір қымбат, Отан одан да қымбат // Парасат.-1995.-№ 5.-13 б.
Сейсенбаев Р. Ұлы мұралар ұрпаққа жетеді // Егемен Қазақстан.-2002.-13 сәуір. – Б.6 
Сейсенбаев Р. Ш.// http://imena.pushkinlibrary.kz/
Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.94

15 қазан  Қазақстанның Халық  Тұратай Иісованың туғанына   95 жыл (1931-1994)
Тұратай Иісова 1931 жылы 15 қазанда Алматы облысы, Жамбыл ауданы, Қаракестек ауылында дүниеге келген. Актрисаның өнерге деген жолы күтпеген жерден басталды. Оның негізгі мақсаты мұғалім болатын. Тағдырдың жолымен өнер жолына қалай түсіп кеткенін өзі де байқамай қалды. 1949 жылы көркемөнер учлищесіне режиссер Асқар Тоқпановтың класына қабылданады. Оны бітіргеннен кейін Алматыдағы М.Әуезов атындағы драма тетарына қабылданып, үлкен Е.Өмірзақов, Қ.Қуанышбаев, С.Майқанова т.б.өнер майталмандарымен еңбек етті. 1956 жылдан өмірінің соңына дейін Семей қазақ музыкалық драма тетарында актриса болып қызмет атқарды. Иісованың орындаған рольдері арасында Еңлік, Қарлыға, Әйгерім, Ақтоқты, Әлиман, Жәмила (Ш.Айтматовтың «Ана – Жер ана», «Жәмила»), Д.Исабековтің Әпкесін, Ә.Тәжібаевтың «Майрасындағы» Майра, «Мөлдір махаббаттағы» Бәтес тағы басқа классикалық, комедиялық, трагедиялық бейнелерді шебер сомдауда жұлдызы жарқырай түсті. Сахна шебері, Қазақстанның Халық  әртісі Т.Иісованың өнердегі жолы өз көрермендерінің есінде.
Әдебиеттер:
Жұманов Б. Сахна гүлі // Қазақстан әйелдері.-1961.-№ 12. – Б.23 

Қамбаров Ж. Актриса жолы: (Қазақ ССР-нің еңбек сіңірген артисі 
Қамбаров Ж. Сан сырлы сахна.-Алматы, 2004.-260 б. 

Мұхамеджанова Б. Жол алға асықтырады // Семей таңы. - 1977. - 6 май

         Т.Иісованың шығармашылық портреті)  // Семей таңы.-1982.-8 май. 

Шығыс жұлдыздары Т.1: Сөз зергерлері. Мәдениет майталмандары: 
         энциклопедиялық анықтамалық. -Астана:Фолиант, 2011. –Б.228
15 қазан Әнші, сазгер,Қазақстан Республикасының

       еңбек сіңірген мәдениқызметкері

          Тұрсынғазы Рахимовтың туғанына 75  жыл

 (1951-2016)


Сазгер Тұрсынғазы Рахимов  өз өнерімен қалың қауымды сүйсінтіп жүрген әнші, сазгер. 1994 жылы сазгердің «Сәби болғым келеді» деген атпен әні шықты. 


Тұрсынғазы Рахимов - қазақ аспанын әнмен биіктеткен тау тұлға. Әр қазақ баласының жүрегінде ойнап тұратын бір ән болса, ол - Тұрсынғазы Рахимовтың әндері. Оның әндері өмірдің әр кезеңінің терең философиясы, қат-қабат болмысын нәзік иірімдермен ашқан әр жүректегі ән сандық.

Әр әннің өз тағдыры, өз дауысының бояуы, жүрек лүпілі болады. Иісі қазақ жұртының қан тамырындай бүлкілдеген сол бір нұрлы айшықтың ішінде сазгердің де өз үні бар. Оның әндерінің жол табуына себепкер болған адам – ақын Мұқағали Мұқатаев. Әншінің ақиық ақын М.Мақатаевтың «Нені аңсаймын», «Дариға, домбырамды берші маған», «Дұшпаның бар ма дейсің», «Қырықта дәнеңе жоқ», «Аягөз ару», «Санаулы күн», «Ғашықпын», «Я жаратушы Аллам», «Қазағым-ай» сынды бірнеше өлеңдеріне ән жазды. 

Сазгердің «Батыр баба – Қабанбай», «Ән атасы - Әміре» Әсетке арналған «Сағынбасқа не шара», Жәнібек Кәрменовке арналған «Ақ бөкен» атты әндері бар.


Өлмейтін өнер тудыру әркімнің маңдайына жазылып, бағына бұйырмаған десек, Тұрсынғазы Рахимов сол өлмейтін өнер иесі. Өмір есігін әнмен ашып, аз күн жалғанда бар қазақты ән бесігінде тербеп, сол әнмен, аяулы жүрегі ән салған бойда мәңгілікке кетті. Аспан мен жердің арасында әуелеген ән қалды. Артында 100-ге тарта ән қалдырды, қазақ өнері мен мәдениеті орны толмас ауыр қазаға душар болды. Әйгілі композитор, әнші, ұстаз 2016 жылы 26 ақпанда Тұрсынғазы Рахимов 65 жасқа қараған шағында дүние салды.
Әдебиеттер:
Әйгілі композитор, әнші Тұрсынғазы Рахимов дүние салды//https://abai.kz/

Иманбаева А. «Сәби боғым келеді»... // Мәдениет.-2010.-№ 4. – Б.17-19 б.


Рахимов Т. Нені аңсаймын.-Өскемен: Медиа-Альянс, 2004.-180 б.

Ұстазға – құрмет, шәкіртке – міндет//http://old.aikyn.kz/
Шығыс жұлдыздары Т.1: Сөз зергерлері. Мәдениет майталмандары. -  энциклопедиялық анықтамалық. -Астана:Фолиант, 2011. –Б.260 

22 қазан  «Казполиграф» АҚ-ның құрылғанына 85  жыл

 (1941)


Кез-келген өнімді немесе азық-түлікті сатуда табысқа жетуі көбінесе оның қаптамасына  байланысты және 77 жыл бойы «Қазполигрф» ЖШС ағаш жәшіктермен бөшкелерден бастап, заманауи қаптама материалдарын дайындау қызметімен ерекшеленеді. «Қазполигрф» ЖШС» бүгінгі таңда  Қазақстан, Орта Азия және Сібірдегі қаптама материалдарының кең ауқымды өндірушісі болып табылады. Комбинат өнім қаптаманың дизайынан бастап, тапсырыс берушіге жеткізілуіне дейінгі толық циклді орындайды.

Кәсіпорындармен ынтымақтастықта болу қаптама материалдарын және дизайин, жаңа тепхнологияларды енгізу.  Достастық елдерінде ғана емес,сондай-ақ шет елдердің қаптама   нарығына шығу тәрізді мәселелерді шешуге мүмкіндік береді.Өнімге деген жоғары сұраныс үздік импорттық материалдарды, қазіргі заманғы дизайнды, операциялық тиімділікті және ең бастысы, кәсібилікті қолдана отырып, әлемге әйгілі компаниялар шығаратын заманауи жабдықтардың болуына байланысты.
Кәсіпорын тарихы 1941 жылдың 1 қазанында Семей ет-консерві комбинатының контейнерлік цехы тәуелсіз кәсіпорын болып, «Орман шаруашылығы зауыты» деп аталған кезден бастау алады. Зауыт ағаш бөшкелер мен жәшік контейлерін өндіруден басталды. 1952 жылы гофрленген контейнерлік цех іске қосылды, оны қайта құру 1984 жылы жүргізілді. 1954 жылы Орман шаруашылығы зауыты орман шаруашылығы комбинатына өзгертілді. 1975 жылдан бастап цех аралас материалдарды шығарады. 1975 жылы орман шаруашылығы комбинаты қағаз және қаптама зауытына айналды. 1991 жылы Семей қағаз және қаптама зауытын қайта құру нәтижесінде «Қазполиграф» АҚ пайда болды. 2005 жылдың басынан бастап компания «Қазполиграф» ЖІІІС деп аталып, қазіргі заманғы талаптар деңгейінде Орталық Азия аймағындағы гофр қаптамасының және аралас материалдардың негізгі өндірушісі болып табылады.
Қаптама өнімдерінің барлық спектрін үш негізгі өндіріске бөлуге болады:
· Гофрленген контейнерлік цех.
·  Ағартылған және қоңыр 2, 3 және 5 қабатты гофрленген картондар, картоннан жасалған бұйымдар:
·  гофрленген жәшіктер, гофрленген пакеттер, және т.б.
2015 жылы кешендіАсахибұрғылауды өндіруге арналған желі орнатылды. 2017
 жылы гофрленген картон шығаруга арналған ТСҮ-6РА жаңа жоғары жылдамдықтыкескіш желісі іске қосылды, оның үш түсі басылып шығарылды. 2018 жылдың сәуірінде жаңа автоматтандырылған ЕМ-1102 іске қосылды. 2018 жылдың маусымында гофрленген картоннан жасалған торларды құрастыруға арналған  машина іске қосылды.

2017 жылдың мамыр айында Қазақстандағы тұңғыш және жалғыз «Мирафлекс АМ 10» 10-түсті флексографиялық машинасында ( WincmbIIer & HoIscher, Германия) теңдесі жоқ айқындық пен сапада суреттер басылып 

шығарды. Флексофильді баспа машинасының сәтті, сапалы жұмысы үшін арнайы Сamis  (Ұлыбритания) флексографиялық жинау машинасы, қалпына келтіру станогы(Италия), клишелерді және анилокс роликтерін тазалауға арналған машиналар (Дания), сондай-ақ еуропалық өндірушілерден біліктер сияқты қосалқы жабдықтар сатып алынды. 2017 жылдың маусымында жаңа қаптама машинасы іске қосылды. Қол жеткізілген жетістіктерге тоқталмай, «Қазполиграф» ЖШС заманауи және жоғары сапалы қаптама материалдарын шығаратын баспа жабдықтарының қосымша желілерін сатып алуды жоспарлап отыр.
Картон пакеттерінің цехы. Сұйық, паста және құрғақ тамақ өнімдері үшін картоннан жасалған орамалардың өндірісі.
Жабдықты өндірушілер келесі компаниялармен ұсынылған: Ғіscһег & Krecke  (Германия) - картон қорапқа арналған флексофильді баспа машинасыZerand Соrpогаtіоп (АҚШ) - өлшеуіш кескіш машинасы, Іnternational Рарег  Box Маsсһіnе Соmраnу (АҚШ) - картон қорапқа арналған желім желісі.
Қызметкерлердің жоғары кәсібилігі арқасында компания Достастықпен; мен алыс шетелдердегі 100-ден астам кәсіпорындармен, соның ішінде «Умит и Ко» ЖШС, «Рахат» АҚ, «Фудмастер» АҚ, «Шин-Лайн» ЖШС, «Оmеgа Sрісes» ЖШС, Алматы қаласындағы «Теа Ноuзе» ЖШС, «Цесна-Астық» концерні, Астана қаласы, «Алекс» ЖШС, «Сүт Минусинск» ААҚ, «Тюмень Молоко» ЖШС,Түмен қаласы, «Алтай Милкман» ААҚ Бийск, «Ісе» ЖШС 
Ақтөбе, «Рен сүт» ЖШС, Теміртау және т.б.

             Әдебиеттер:

Семейдің кәсіпорындары мен мекемелері.-Семей,2018. –Б.83-86
5 қараша Қазақстанның халық  жазушысы

                            Тұрсынхан Әбдірахманованың  туғанына 105 жыл  
Тұрсынхан Әбдірахманова  Семей өңірі, Жарма ауданының Бөке руднигінде дүниеге келді. Әке-шешеден ерте қалған болашақ ақын ағасының қолында тәрбиеленді.

Ақынның еңбек жолы 1941 жылдан басталды. Бұл жылдары мұғалім, мектеп директоры, Абай, Аякөз аудандық комсомол комитетінің хатшысы, Шар аудандық комитетінің бөлім меңгерушісі қызметтерін атқарды. 

Алғашқы өлеңдері 1950 жылдан бастап, жариялана бастады. Тұңғыш жинағы «Ән», 1959 жылы жарық көрді. Содан бері «Әннен әнге», «Танисыз ба бұларды», «Шырқау», «Көгершін көңіл», «Кілт», «Мерей», «Наз  көңіл» атты жинақтары және «Ақын сыры», «Қасым Аманжоловтың поэтикасы» атты монографиялары жарық көрді. 

Т.Әбдірахманова аударма саласында да біраз еңбек етті. Оның аударуында Е.Юнганың «Даңқы өшпес кеме» повесі, М.Стельмахтың «Адам қаны су емес» романын, А.Маяковскаяның  «В. Маяковскиийдің балалық және жастық шағы» атты әңгімесі, А.С.Макаренконың «Коммунистік тәрбие туралы» кітабы қазақ тілінде жарық көрді. 


1964 жылы «Ілияс Жансүгіровтің лирикасы» деген тақырыпта кандидаттық, 1981 жылы «Қасым Аманжоловтың поэтикасы және оның бүгінгі қазақ лирикасымен дәстүрлік ұласуы» деген тақырыпта докторлық диссертация қорғады. 

Т.Әбдірахманова көптеген орден, медальдармен марапатталды. 1984 жылы «Халық жазушысы» атағына ие болды. Ғылым саласындағы еңбегі бағаланып, 1985 жылы Ғылым академиясының Ш.Уәлиханов атындағы сыйлығы берілді. 
Әдебиеттер:

Әбдірахманова Т. Мерей: таңдамалы өлеңдер мен поэмалар.-Алматы: 

Досанов С. Үш өнердің жүгін төрге сүйреген // Ана тілі. – 2011. -10-16 қараша. –Б.10

11 қараша 
Саяси жер аударылушы, орыс жазушысы,

Ш.Уәлихановтың досы Ф.М.Достоевскийдің туғанына 205 жыл
(1821-1881)

Федор Михайлович Достоевский (30 қазан (11 қараша) 1821 жылы, Мәскеу, Ресей империясы - 28 қаңтар (9 ақпан) 1881 жылы, Санкт-Петербург, Ресей империясы) — ең атақты орыс жазушыларының және ойшылдарының бірі.

 Достоевский Федор Михайлович – орыс жазушысы, Санкт-Петербург Ғылым академиясының корреспондент мүшесі (1877). Ол 1821 жылы он бірінші қарашада Мәскеу қаласында туған. 1843 жылы Санкт-Петербург әскери-инженерлік училищесін бітіреді. 1847 жылдан Михаил Петрашевскийдің қоғамына қатысқаны үшін 1849 жылы қамауға алынып, өлім жазасына кесіледі. Бұл жаза каторгамен ауыстырылып, 1850-54 жылдары Омбыда айдауда, кейін қатардағы солдат болды. 
   1854 жылы Омбыда Шоқан Уәлихановпен танысады, бұл таныстық Семейдегі кездесулерден соң үлкен достыққа айналды. 1859 жылы Достоевский Тверь, кейіннен Санкт-Петербург қаласында тұруға рұқсат алады. Өз ағасы Михаил Достоевскиймен бірге 1864 жылға дейін «Время» (1861-63) және «Эпоха» (1864- 65) журналдарын шығарып тұрды. 1862-63 және 1867-71 жылдары шет елде болды. 1873-74 жылдары князь Владимир Мещерский шығарып тұрған «Гражданин» журналының редакторы болды. Достоевскийдің «Бейшаралар» (1846 қазақшаға 1955 жылы Сәйділ Талжанов аударған) атты алғашқы романы оның шығармашылық қуатын танытты. Кейінірек, «Қор болғандар мен қорланғандар» (1861), «Өлі үйден хаттар» (1861-62) романдары жарық көрді. Достоевский «Ойыншы» (1866), 

«Қылмыс және Жаза» (1866, қазақшаға 1972 ж. Мұхтар Жанғалин аударды), «Нақұрыс» (1868, қазақшаға 1984 ж. Нияз Сыздықов аударған), «Албастылар» (1871-72), «Жасөспірім» (1875). «Ағайынды Карамазовтар» (1879-80) романдарын жазды. Жазушы шығармалары адамның ішкі дүниесіндегі қайшылықты ашып, қоғамдағы әлеуметтік мәселелерге психологиялық талдау жасайды. «Жазушының күнделігі» (1871-81), «Пушкин туралы сөз» (1880), т.б. әдеби-сын еңбектерінің әлемдік эстетика тарихында алар орны ерекше. Уәлихановпен достығы туралы Достоевский «Жазушының күнделігінде» жазған, екеуінің жазысқан хаттары сақталған.

 
Жазушы 1881 жылдың тоғызыншы ақпанында Санкт-Петербург қаласында қайтыс болған. Семейдегі 1857-59 жылдары тұрған үйінде Достоевскийдің әдеби-мемориалдық мұражайы (1971) бар.

 Әдебиеттер:
 Федор Достоевский //https://adebiportal.kz/kz/authors
20 қараша  Сахна саңлағы, Қазақстанның халық әртісі 
Бекен Имахановтың туғанына 90 жыл 

 (1936)
Бекен 
1936  жылы 20 қарашада бұрыңғы Семей облысы, Абай ауданында туған. Имаханов  Бекен 1955 жылы орта мектепті бітіріп, сол жылы Алматыдағы Құрманғазы атындағы консерваторияның (қазіргі  Қазақ ұлттық консерваториясы) актерлік факультетіне белгілі режиссер Асқар Тоқпановтың класына түседі. Қазақ саханасының белгілі тарландары С.Қожамқұлов, Қ.Қуанышбаев, Е.Өмірзақов, Ш.Аймановтардың ойынын көріп, үлгі тұтқан ол оқуын бітірген жылы Ш.Аймановтың шеберханасында жүріп, М.Бегалиннің «Жерге қайтып оралу» фильмінде суретшінің бейнесін жасайды.
1959 жылы Абай атындағы Семей облыстық қазақ драма театрына жіберілген талантты актер  жемісті еңбек етті. Алғашқы жасаған образдары Қ.Байсейітов пен Қ.Шаңғытбаевтың  «Беу, қыздар-ай!» комедиясындағы   - Әубәкір ақын, Т.Ахтановтың «Махаббат мұңындағы» -Нияз,  Р.Сейсенбаев пен Е.Обаевтың «Өзіңді тап» пьесасындағы -Әділет ақын, Ғ.Мүсіреповтың  «Ақан сері – Ақтоқты» трагедиясындағы – Ақан рольдері актердің болашақта түрлі кесек тұлғалар галереясын жасауына алтын көпір болды. М.Әуезовтың «Абай» драмасындағы – Абай, Т.Ибрагимовтың «Жаза – наза» пьесасындағы – Құнанбай тәрізді тарихи тұлғалардың психологиялық ерекшелігін ашу жолында жан-жақты ізденді. Сонымен қатар, ол фольклорлық шығармалардағы кейіпкерлер: Қобыланды, Кебек, Есен, Көтібар, Қодар, Бекежан, Ақан, Сауран сұлтан бейнелерін сомдап, ұлттық театр өнеріне зор үлесін қосты.

Б.Имаханов – ұлттық шығармаларындағы автор ойын, режиссер тұжырымын түсіне отырып, кейіпкерлеріне өзіндік қиялмен үн қосатын актер. Актердің музыка мен драманы қатар алып жүрудегі шеберлігі Ғ.Мүсіреповтің  «Қыз Жібек» трагедиясында анық  байқалады. Оның Бекежанның бес бірдей ариясын айтудағы  дауысы, озбыр характеріне сай келген. 

Актер «Шәкәрімнің соңғы күзі» атты толық метражды кинофильмде Шәкәрімнің сом тұлғасын жасаса, М.Ибраевтың «Шәкәрім» пьесасындағы ағартушының сахналық-көркемдік тұлғасын үлкен шабытпен орындады. 

Замандас келбетін жасауды назардан тыс қалдырмаған театр репертуарының ауыр жүгін көтеруде актердің еңбегі ерекше. О.Бөкейдің Түрксіб теміржол құрылысын негізге ала отырып, сол кездегі еңбекшілердің жанқиярлық ерлігін суреттейтін «Өз отыңды өшірме» пьесасында Таңатар ролін сомдаған Б.Имаханов кейіпкерінің мінез ерекшелігіне терең бойлап, оның ішкі жан дүниесін түсіне біледі.

Осындай түрлі мінездегі бейнелерді түрлендіріп, құбылта білген актердің тетар сахнасы мен кино экранындағы зор еңбегі бағаланып, 1969 жылы «Қазақ ССР-нің еңбек сіңірген артисі», 1981 жылы «Қазақ ССР-нің Халық артисі» деген құрметті атаққа ие болады. Екі мәрте Қазақстан Жоғарғы кеңесінің Құрмет грамотасымен марапатталған ол «Ерен еңбегі үшін» медалінің иегері. 2004 жылы 18 қазанда еліміздің өнерін дамытуға қосқан үлесі үшін «Семей қаласының Құрметті азаматы» атағы берілді.

2016 жылы 14 желтоқсанда қала әкімі Ермак Сәлімов еліміздің тәуелсіздігін нығайту жолында еңбек сіңірген ҚР халық әртісі Бекен Имахановқа «Қазақстан Республикасының тәуелсіздігіне 25 жыл» мерейтойлы медалін табыстады.

Исламбаева З. Семей сахнасының саңлағы // Мәдениет. – 2009. – № 2. – Б. 8-11

Исламбаева З. Семей сахнасының саңлағы // Мәдениет.-2009. – Б.8-11 

 Мағжан А. Сахна саңлағы // Ертіс өңірі . – 2016. – 23 қараша. – Б. 9

 Нұғманбекова Р. “Шәкәрім” медалі ақын бейнесін сомдаған майталманның төсінде // Егемен Қазақстан. – 2017. – 10 қаңтар. – Б. 6


Тоққараұлы Д. Өмір жолы. Адам аты жұмбақ- болашақ ұрпақ үшін тарих...- Алматы, 2012.- 135-136 б.

Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.288

27 қараша Жазушы Сәду Машақовтың туғанына 
120 жыл (1906-1996)
Көрнекті ақын, аудармашы, журналист Сәду Машақов 1906 жылы Семей облысының Жаңасемей ауданында туған.


1952 жылы Семей педагогика институтының фиолология факультетін бітірді. Жасынан сөз өнеріне деген сүйіспеншілігімен Семейдегі «Қазақ тілі» («Семей таңы») газетінің редакциясына жұмысқа тұрады. Қазақтың белгілі ақыны Сәбит Дөнентаевтың батасын алған қаламгер. 

1932 жылы оның тырнақалды өлеңдер жинағы “Колхоз жыры», «Балға жыры», «Жылдар және жолдар», «Кезеңдер», «Жылдарым менің» және басқа да кітаптары жарық көрді. 


Көркем аударма саласында да С.Машақов жемісті еңбек етті. Ол орыс, татар, башқұрт, украин ақындары мен жазушыларының бірқатар шығармаларын аударды. 


Ұлы Отан соғысы жылдарында армияда үгітші-лектор, майдандық газеттің редакторы, соғыста саяси жағынан аға нұсқаушы болып қызметтер атқарды.


Жазушы шығармаларының да дені  майдан  тақырыбына арналды. Атап айтқанда, “Майданда”,”Мәншүк”,”Жауынгер сөзі”,”Шайқас”, “Екі дос”,”Бір сағат” т.б. 


Жазушының басқа да шығармалары қоғам өміріндегі өзгерістер, жаңалықтар, халықтар достығы, адамгершілік т б. тақырыптарына арналды
Әдебиеттер:

Әбілов Д. Ақын Сәду Машақовтың туғанына 90 жыл // Қазақ әдебиеті.-1997.-3 желтоқсан.– Б.12

Жоламанова П. Замана шындығын жырлаған // Семей таңы.-1996.-36 қараша.


Машақов С. Менің әдебиетке келу жолдарым // Семей таңы.-1996.-26 қараша.


Оспанов Н. Ақындар ағысы // Семей таңы.-1996.-26 қараша.


Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.116
29 қараша  «Қазақстан іскер әйелдер қауымдастығы»

                                     қоғамдық бірлестігінің Семей филиалының
                            құрылғанына 25 жыл (2001 жыл)

Аталмыш қауымдастықтың Семей филиалы құрылып, экономиканың түрлі салаларында  60-тан астам жетекші әйелдердің басын біріктірді. Бүгінде өзінің қызметін «әйел және бизнес», «әйел және саясат», «әйел және білім» және басқада бағыттар бойынша атқарылуда. Әйелдердің алға жылжуына қолғабыс шеңберінде қауымдастықпен Семей қалалық әкімшілігі  «Әйел саяси көшбасшы» жобасын құрып, бірлесе жұмыс атқаруда. 2009 жылы қауымдастық мүшелері БҰҰ-ның Даму бағдарламасы аясында «Бизнес және кәсіпкерлік» семинары оқуынан өтті. Іскер әйелдер әртүрлі жобаларға қатысып семинарлар  өткізіп, өздері де белсене қатысуда. Бүгінгі күнде Қазақстанның Іскер әйелдер қауымдастығы Семей қаласында және БҰҰ-ның «Экспорт пен сауданы дамыту» Бағдарламасы бойынша ынтымақтастық жоспарын дамытуда біршама жұмыстар жүргізуде. 

Қазіргі күні басқару моделі заманталабынаорайөтетезөзгеріпжатады. Ескіформаданашықтықжәнеикемділіккебейімделугеәкеледі. Міне, осыміндетпенәйелдеркөбірекөнімдірекжұмысістеугеқабілеттіболыпкеледі. Әйелдербизнеспенайналысса, оныңкелешектеөзінеәлеуметтікжағдайжасайалатыныанық. 

Әдебиеттер:
ТілекееваР.Ж.  Кәсіпкерлікпеншұғылданатынәйелдергемүмкіндіктермол. // Семейтаңы.-2010.-20 мамыр.–Б.2 

30 қарашаӘнші Мапруза Өтеуленованың туғанына

65 жыл (1961)


Мапруза Өтеуленова 1961 жылдың 30 қарашасында Ақмола облысының Державинск қаласында дүниеге келді. 1982 жылы Семей қаласына ауысып, содан бері семейліктерге өнерін көрсетіп келеді. Бүкілодақтық халық шығармашылығы конкурсының үш мәрте лауреаты. 1990 жылы аймақтық «Майра сұлу» конкурсының «Гран-при» иегері. 

1989-1996 жылдар аралығында Жаңасемей аудандық мәдениет бөлімінің «Семейтау» ансамблінде әнші-вокалист қызметін атқарды. 2001-
2002 жылдары Өскемен қаласында халықаралық «Беловодье» орыс фольклорлық фестивалінің лауреаты. 2001 жылы халықаралық «татар әндері» фестивалінің дипломанты. 2003 жылы аймақтық «Орыс әні» фестивалінің дипломанты және республикалық «Жас ұлан» конкурсының жеңімпазы атанды. 


2004 жылы «Хабар» агенттігінің шақыруымен «Алматы – менің бірінші махаббатым» атты VІ ретро-фестиваліне қатысып, дипломант атанды. Қазіргі уақытта қалалық мәдениет сарайының әнші-вокалисі. 
Әдебиеттер :

Шығыс жұлдыздары Т.1: Сөз зергерлері. Мәдениет майталмандары: энциклопедиялық анықтамалық. -Астана:Фолиант, 2011. –Б.23

7 желтоқсан  Этнограф, журналист,

өлкетанушы журналистер Одағының мүшесі

Жанболатов Молдабектің туғанына 90 жыл (1936)

Туған жер, ел тарихы жайындағы тарихи-танымдық шығармалардың авторы, белгілі қаламгер, Қазақстан Республикасының оқу-ағарту ісінің үздігі, Қазақстан Республикасыынң Журналистер Одағының мүшесі Молдабек Жанболатұлы Жанболатов 1936 жылы 7 желтоқсанда Абай ауданында дүниеге келген.  Ұзақ жылдар Абай, Ақсуат, Жаңасемей аудандарында комсомол, кеңес, партия органдарында басшылық қызметтерде болған шежіреші-қаламгер еліміздің Шығыс аймағында мәдениет, әдебиет, өнер, ұлттық рух туының биікте болуына ат салысып келеді.

Ауыл мәдениеті, бала тәрбиесі, ұлттық өнерді халықтық әдет-ғұрып, салт-салтанат үлгісін сақтап, оны өмірге орнықтыру мақсатында жүргізіліп келген жұмыстарын аудандық, облыстық газет, телерадио хабар арқылы насихаттаудағды еткен еңбегі орасан зор. Молдабек Жанболатұлы төселген қаламгер, журналист болып танылған адам. Халқымыздың археологиялық, этнографиялық қазынасы мен ауыз әдебиеті, қолөнерінің, тұрмыстық дағды, мінез-құлық, әдеп-дәстүр, ырым-тыйым, жол-жора үлгілерін сұрыптап, оның озық үлгілерін насихаттауда білімдарлық көрсетіп келе жатқан өнегелі тұлға.

«Таным, талғам, тағылым», «Өнегелі өмір», 7 томнан тұратын «Тобықты-Шыңғыстау шежіресі», «Наурызнама», «Би ата», «Әнет баба», «Тобықты Мамай батыр, би», «Батыр баба», «Білімдіден шыққан сөз, Талаптыға болсын кез» атты кітаптар жазып, «ШҚО энциклопедиясына» 230 адам, жер-су тарихынан деректер берді.

Осы шығармаларды жинап, жүйелеп жазуға ширек ғасырдан артық өмірін арнаған Молдабек Жанболатұлы Тобықты жұртының Сыр бойындағы, Түркістандағы, Алатау алқабы Жетісу бойындағы, Балқаш Тоқырауындағы Алтай, Ақ-Қара Ертіс бойындағы шашырап кеткен ұрпағын туыстарын түгендеуші ғана емес, халық тарихын тірнектеп жинап, бар қазақ етене туыс, тағдырлас жұрт екенін дәлелдеп келеді.

Әдебиеттер:
Бәшей К. “Тобықты – Шыңғыстау шежіресі” (кітабын жазған М.Жанболатұлы туралы) // Ертіс өңірі. – 2005. – 27 қаңтар. – Б. 16

Жанболатов М. Ел басқару ісінде Кеңгірбай бидің үлгісін ұстанған // Аңыз адам. – 2015. – № 13. – Б. 41

Жанболатов М. Киіз үйден Крмель сахнасына дейін…[“Еңлік-Кебек” спектаклінің сахналануына 100 жыл толуына орай] // Ертіс өңірі. – 2017. – 1 наурыз. – Б. 11,16

Жанболатұлы М Әнет баба (Тарихи танымдық толғамдар, ғибратты әңгімелер мен арнаулар жинағы). – Алматы, 2011. – 365 б.

Жанболатұлы М. Наурыздың астарлы сырлары мен мәні // Семей таңы . – 2010. – 18 наурыз. – С. 3

Жанболатұлы М. Өнегелі өмір: Деректі повесть. – Алматы: Дәуір, 1999. – 224 б.

Жанболатұлы М. Таным. Талғам. Тағылым. – Алматы: Шартарап, 1996. – 122 б.

Жанболатұлы М. Тобықты-Шыңғыстау шежіресі. Т.1. / Үш томдық. – Алматы: «Курсив», 2004. – 519 б.

Жанболатұлы М. Халқымыздың қазынасына қамқор болайық // Ертіс өңір . – 2016. – 28 қыркүйек. – Б. 10

Жанболатұлы М. Шынайылылық – бар игілік бастауы:  / Әңгімелескен  А.Мырзахан  //  Семей таңы . – 2016. -22 қараша.- Б. 6.

Имаханов Ә. Өнегелі істері көз алдымда // Семей таңы. – 2013. – 29 қаңтар. – Б. 7.

Кәрібжанов О. Абыз қария сексенде // Семей таңы.- 2016. – 30 қараша.–Б.12 
Кәрібжанов, О. Күнге тосқан маңдайын [ҚР Журналистер Одағының мүшесі, Абай, Ақсуат ауданының құрметті азаматы, этнограф, абыз ақсақал Молдабек Жанболатұлы туралы] // Абай . – 2016. – № 4. – Б. 58-63

Оразғалиев Б. Ауыл спортын алға сүйреген жан (Этнограф, шежіреші, мәдениет пен спорттың дамуына үлкен үлес қосқан Молдабек Жанболатұлы туралы) // Ертіс өңірі. – 2014. – 2 сәуір. – Б. 12

Тобықты Мамай батыр, би: Тарихи – танымдық жинақ. – Астана, 2015. – 340 б.

Сейсенұлы Д. Салтымыздың салт-дәстүрін ұлықтаған: Жергілікті этнограф, Шежіреші Молдабек Жанболатов ақсақал туралы бір үзік сыр  // Егемен Қазақстан. – 2012. – 30 наурыз. – Б. 8.

Тоқтасынқызы А. Киелі топырақтың текті ұрпағы // Ертіс өңірі. – 2016. – 30 қараша. – Б. 12-13

20 желтоқсан Журналист, публицист
 Кенесказы Башейдің туғанына 85 жыл (1941)

1941 жылы  20 желтоқсанда Семей облысы (қазіргі Шығыс Қазақстан), Абай ауданы, Қарауыл жерінде тракторшы отбасында дүниеге келген. 

1959 жылы  Абай ауданындағы Абай атындағы орта мектепті ойдағыдай бітіген соң, №113 ауылшаруашылығы- механикаландырылған училищені жеделдетіп бітіп,  Абай ауданы, Абай атындағы совхозда тракторист- комбайнер болып еңбек жолын бастаған.


1960 жылдан 1963  жылға дейін Совет Армиясы қатарында азаматтық борышын атқарды. Кеңес Әскері қатарынан оралғаннан кейін Ташкенттегі Ленин атындағы жалпы әскери командалық училищесін тәмамдап, Қазақ мемлекеттік университетінің журналистика факультетіне түседі. Университеттен кейін республикалық «Социалистiк Қазақстан» газетінде (қазіргі «Егемен Қазақстан» газеті), Компартияның Орталық комитеті «Шалқар» телебағдарламасына бас редакторлыққа жібереді. Кейін Абай аудандық партия комитетінде қызмет етеді. К. Башей Шар аудандық газетінде 10 жыл бас редактор болған. Телеарнада еңбек еткен 20 жылды ол Семей облтелерадиокомпаниясының республикалық бағдарламаларында хабар таратуға арнайды. Журналистика саласында кәсіби маман бола жүріп, «Арна» газетінде бас редактор болып, «Орман дауысы» және «Ертіс өнері» газеттеріне басшылық етіп, «Бозбала и бойжеткен» жастарға арналған журнал шығарған.


Кенесказы Башеев  Қазақстан Журналистер Одағы сыйлығының лауреаты, «КСРО баспа үздігі» белгісімен, «Еңбектегі ерлігі үшін» медалімен, Мәдениет және ақпарат министрлігінің Құрмет грамотасымен марапатталған. Қазақстан журналистер сыйлығының лауреаты.

Әдебиеттер:
Бәшей, К. Дәуірнама: публицистика, очерк, эссе, ой-толғам мақалалар. - Семей, 2006. - 228 б.

Жақсыбаев, Д. Журналистиканың алып бәйтерегі еді...: [танымал журналист К. Бәшей туралы] // Ертіс өңірі. - 2015. - 11 наурыз.- Б.13.

Жақсыбаев, Д. Шыңғыстаудан Ертіске дейін: [журналист К. Бәшей туралы] // Ертіс өңірі. - 2015. - 23 желтоқсан. - Б. 7.

Тоққараұлы Д. Өмір жолы. Адам аты жұмбақ- болашақ ұрпақ үшін тарих...- Алматы, 2012.- 49-50 б.

25 желтоқсан Академик Жанұзақ Қасымбаевтың

туғанына 85  жыл (1941-2004)

Қасымбаев Жанұзақ Қасымбайұлы 1941 жылы 25 желтоқсанда Шығыс Қазақстан (бұрынғы Семей) облысы Аягөз (Шұбартау) ауданы Баршатас селосында дүниеге келген. Жанұзақ Баршатастағы С.Киров атындағы орта мектепте білім алды. 1959 жылы Ж. Қасымбаев Алматыдағы П.Чайковский атындағы музыкалық училищесінің «Баян» бөлімінде өнер саласында білім алады. 1959 - 1960 жж. талантты жастың С.Киров атындағы Қазақ мемлекеттік университетінің тарих факультетінде тыңғылықты білімге тартылуы оның келешектегі ғылыми-педагогикалық деңгейінің жетіле түсуін мейлінше нығайтты. 

Е.Бекмаханов, М.Ахынжанов, С.Кенжебаев, Г.Семенюк, М.Даришев, кейін тарих ғылымдарының докторы, профессорлар Ә. Такенов, С. Жақыпбеков, Т. Найзағарин сынды тарихшылардың дәрісі жас тарихшының кәсіпқойлық дәрежесіне біршама әсер етті. 

Жанұзақ Қасымбаев Каир, Пекин, Дамаск, Стамбул, Анкара, Мәскеу, Ташкент, Душанбе, Минск, Нальчик, Бішкек, Архангельск сынды қалаларда өткен көптеген халықаралық семинарлар мен конференцияларға, дөңгелек үстелдерге қатысты.

 600-ге жуық мақалалардың авторы, Ж.Қасымбаевтың редакторлығымен 40 шақты монография, ғылыми жинақтар, оқу-әдістемелік басылымдар жарық көрді. Әсіресе, қазақ хандары (Кенесары, Айшуақ, Жантөре т.б.), XIX-XX ғасырлары басындағы қазақ-қытай керуен саудасы, 

қалалар тарихы (Семей, Ақмола) туралы терең мазмұнды, көлемді зерттеулері елімізде және шет елдерде жоғары баға алды. Оның жетекшілігімен 30-дан астам ғылым кандидаттары мен 2 ғылым докторы дайындалды. 

ҚР Ұлттық академиясының корреспондент-мүшесі, тарих ғылымдарының докторы, Ж.Қасымбаевтың «Семей қаласының тарихы (1718- 1917 жж.)» атты монографиясының жауапты редакторы К.Байпақов: «Ж.Қасымбаевтың 1970 жылы «Семей қаласының тарихы (1718-1917)» тақырыбында қорғаған кандидаттық диссертациясының жетекшісі Г.Семенюктің ұстаздық орны тым ерекше. Оның жас тарихшыны адамгершілік қасиеттерге баулыған еңбегі тіпті бір төбе. Осы кезден Ж. Қасымбаевтың шығармашылық ізденісінің басты бағыттары қалыптасты. Мәскеу, Санкт-Петербург, Омбы, Томск, Барнауыл, Новосібір, Орынбор, 

Астрахань, Элиста, Ташкент қалаларының бай мұрағат қорларынан жинастырылған, сұрыпталған құнды құжаттар негізінде 1983 жылы «Шығыс Қазақстан қалаларының қазақ ауылымен, орыс шаруа мекендерімен және іргелес мемлекеттермен қарым-қатынастардың орталықтары ретінде дамуы (XVIII ғ. 20-шы жылдары - 1917ж.)» атты тақырыпта қорғалған докторлық диссертациясы – тарих ғылымдарындағы жаңалық. Осы және кейінірек жарияланған басқа да зерттеулерінде тарихшы тұңғыш рет кейінгі феодалдық қоғамның ыдырай бастауы және капиталистік процестіңалшақ отарланған өлкеде орын тебе бастаған жаңа құбылыстардың өзіндік ерекшеліктері хақында жаңа концептуалды теориялық қағиданы тұңғыш рет негіздеді», - деп көрсетті.

«Семей қаласының тарихы (1718-1917)» атты монографиясында автор Семей қаласының революцияға дейін Қазақстандағы ең ірі сауда орталығы болғанын, Ресей мен Қазақстанның, Батыс Қытай қалаларымен экономикалық қарым-қатынастарының дамуына үлес қосқанын, Семей қаласы өз заманының үздік өкілдері болған революционерлер мен демократтарға саяси мекен болған жер екенін және олардың қатысуымен осы қалада көптеген тарихи оқиғалардың болғанын зерттеді. Сауда ісімен қатар, қаланың мәдениеті мен халыққа білім беру, әлеуметтік - экономикалық дамуы және Семей Қазақстанның рухани орталығы болғанын, ұлылар мекені екенін мақтанышпен жазды.
 Әсіресе, XIXғасырдың соңында Семей қаласындағы халыққа білім беру ісі қалай қарқынды дамығаны жайлы нақты деректермен келтірілген. 
1883 жылы «Сибирская газета» басылымында: «Біздің қала оқу орындарына бай емес. Қалалық және приходское училищесі мен әйелдер мектептерінде ғана қажетті білім алатын еді»,- деп келтірілген. 1882 жылы қала халқының ерлері небәрі 24,8% ғана сауатты болса, әйелдердің 10,0% сауатты болды. Ерлердің 72,0% сауатсыз, әйелдердің 85,6% сауатсыз болды. Осы бөлімде, Семей қаласындағы халыққа білім беру ісімен қатар, мәдениеті де қарқынды дамығанын көреміз. Семейге саяси жер аударылып келген студенттер, орыс социал-демократтары және поляк революционерлері өздерінің қоғамдық, ағарту және ғылыми қызметтерін тоқтатпады, керісінше, жергілікті ғылыми және мәдени-ағарту ұйымдарының құрылуына белсене қатысты. Орыс демократтарымен бірге жергілікті көзі ашық қазақтар - Абай Құнанбаев, Шоқан Уәлихановтардың белсенділігімен, сол кезде «Алаш» деп атын ашық атамағанымен, М.Дулатовтың «Оян, қазағы» Семейде жаппай белсенді тарағаны, А.Байтұрсыновтың қайраткерлігі мен еңбектері жайлы мақтанышпен айтылған.
 «1905-1907 жылдардағы бірінші орыс революциясы» бөлімінде 1905 жылы қазан айында әртүрлі партияларға қатысты революционерлер тобы өздерінің «Семипалатинский листок» атауымен газеттерін шығара бастады. 

Сол газетте Семей пошта-телеграф кеңсесінің қызметкерлері наразылық шеруіне шықты. Әскери губернатор наразылық шеруіне қатысушылар мен олардың басшыларын қамауға алу туралы бұйрық берді. Осыған байланысты қаладағы көптеген кәсіпорындар мен гимназиялар наразылық білдіріп, уақытша жұмыстары мен оқуларын тоқтатуға тура келді», - деп жазды.

 Жанұзақ Қасымбайұлының осы еңбегіндегі басты ерекшелік - өзі қазақша білім алып, қазақ ауылында өскен азамат бола тұра, өлкенің тарихын орыс тілінде жазуын басқа ұлт өкілдеріне түсінікті болуы үшін деп түсіндіреді.

Ғалым, тарих ғылымының докторы (1983), профессор (1984), Қазақстан Республикасының білім беру саласының үздігі (1986, 1988), Қазақстанның білім беру ісіне еңбегі сіңген қайраткері (1990), «Парасат» орденінің иегері (1999).

Әдебиеттер:

Әлжан Л. Семей тарихын зерттеуші: (танымал, ғалым, профессор тарих ғылымдарының докторы Жанұзақ Қасымбаевтың туғанына 75 жыл толуына орай) // Семей таңы. - 2015. - 18 тамыз. - Б. 6.

 Жанақова Н. Т.  Ж. Қасымбаев - Семей қаласының тарихын алғаш зерттеген ғалым ҚР ҰҒА хабарлары = Изв. НАН РК. Сер. Общественных и гуманитарных наук. - 2013. - № 1. - 78-80 б.

Қасымбаев Ж. Абайдың орыс достары: архив қазынасынан // Білім және еңбек. - 1984. - №11. - Б. 37.

 Қасымбаев Ж. Кенесары хан. - Алматы: Қазақстан, 1993. - 112 б.


 Қасымбаев Ж. Қ. Қазақ ССР тарихы: 9-сыныпқа арналған оқулық. - Алматы: Рауан, 1990. - 97 б.

 Қасымбаев Ж. Қазақстан тарихы (18 ғ.-1914 ж.): Орта мектептің 9-сыныбына арналған оқулық. 5-ші бас. - Алматы: Рауан, 1998. - 208 б.

Қасымбаев Ж. Құнанбай қажы: (Туғанына 200 жыл) // Жұлдыз. - 2004. - № 5. – Б.173-176. 

 Қасымбаев Ж.Қ. Қазақстан тарихы (YVІІІ ғ- 1914 жж.): Орта мектептің 9-сыныбына арналған оқулық. - Алматы: Рауан, 1993. - 192 б.

Мамырайымов С.  Жанұзақ Қасымбаев  //  Қазақ тарихы. - 2009. - № 2. –Б.23-26

Мамырайымов С. Жасампаз ғалым: (Ж.Қасымбаевтың ғылыми-ұйымдастырушылық және қоғамдық жұмыстары туралы)  // Қазақ тарихы. - 2006. - № 5. –Б.68-73

 Мамырайымов С.Д. Жанұзақ Қасымбаевтың жас ұрпаққа тарихи бiлiм беру саласындағы қызметi  // Отан тарихы. - 2005. - № 4. –Б.151-164 

Айы, күні белгісіз анықтамалары мен әдебиеттері берілген даталар:
Атақты би, кемеңгер ойшыл 
Әнет бабаның туғанына 400 жыл (1626-1723)


Өз заманында атағы алты алашқа танылған, «Билердің биі» атанып, топ бастаған көсемдігімен, ойшыл кемеңгерлігімен, әділдігімен көріне білген дана тұлға Әнет баба Кішікұлы (1626-1723),  Орта жүз биі. Арғын ішінде Тобықты руынан. Бұхар ғылыми медреседе оқытылатын он екі пәннің бірі «Мұсылмандық әдет-ғұрып, заң праволары» курсын толық меңгеріп, тәмам еткен шын мағынасындағы білгірі, ғұлама атанған. 

Әз-Тәуке ханның «Жеті жарғысын» жасағанда кеңесші биі болған. Әнет баба қазақ хандығын нығайтуда, қалмақ-жоңғар шапқыншылықтарынан елін қорғауда ақылшы мәмлегерлігімен халық сеніміне ие болып «Әнет баба» атанған.


Жалпы «Жеті жарғы» арқылы туындаған «Жеті ата», «Жеті ғалым», «Жеті хақ» тағы басқа да эстетикалық ұғымдарды білдіретін тұжырымдамалары Әнет баба есімімен тығыз байланысты. 

Әдебиеттер:


Әнет баба // Қазақ совет энциклопедиясы . Т.2. –Б.42


Әнет баба // Қазақстан Ұлттық энциклопедия, 1998.–Б.685 

Балтақайұлы М. Билердің биі -Әнет баба // Ертіс өңірі.-2010.-4 тамыз.–Б.12
Шынқожа батырдың туғанына 320 жыл 

(1706-1770)
1706 жылы  қазіргі Шығыс Қазақстан облысының Аягөз ауданында дүниеге келген. Қазақ халхының жоңғар шапқыншылығына қарсы күресінде ерекеше ерлік көрсетіп, Қаракерей Қабанбай батыр әскеріне таланты қолбасшы ретінде аты шығып, Тума Шыңқожа батыр есімімен белгілі болған.

1727 жылы Бұланты-Білеуті шайқасында жеке ерлігімен көзге түсіп, Жас батыр атанған.

1730 жылы Аңырақай-Алакөл шайқасына, 1741 жылы Шыңғыстаудағы Шаған шайқасына қатысып, тума, тоқпақ, байғана руларынан құралған жасаққа басшылық еткен.

1752-1754 жылдары Жетісу,  Алтай, Тарбағатай өңірлерін жоңғарлардан азат 

ету жорықтарыда дарынды қолбасы ретінде ел құрметіне бөленді.

Қазақ-қырғыз арасында болған қақтығыста қоршауда қалып, өз бармағын қылышпен шауып, сау қалған батырларға қазақ жеріде көмуге аианат ретінде тапсырады. Өзі сол «Жайыл қырғыны» деп аталатын шайқаста (1770 жылы) ерлікпен қаза табады.

Батырдың денесі қайда жерленгені белгісіз, ал бармағы Шығыс Қазақстан облысының Аягөз ауданыдағы Шыңқожа есімімен аталған аулдыа, Нарын өзенінің бойындағы төбеге көмілген.

1996 жылы батырдың 290 жылдығы осы Аягөз өңірінде кеңінен  атап өтіліп, бармағы көмілген жерге жаңа кесене орнатылды.

Аягөз қаласындағы үлкен бір көшеге Шыңқожа есімі берілген.

Батырдың ерлігі туралы Қабдеш Жұмаділовтің  «Дарабоз»диологиясында жан-жақты суреттелген.

Әдебиеттер:

Шығыс Қазақстан облысы: энциклопедия / бас ред. Б.Ө. Жақып. – Алматы: Қазақ энциклопедиясы, 2014. – Б.523

         Шақантай батырдың туғанына 320 жыл  (1706-1791)

Шақантай Жауғашарұлы (1706 - 1791) - батыр. 1706 жылы, Алтай тауының Сауыр деген жерінде дүниеге келген. Руы – Абақ керей ішіндегі Жастабан. 18 ғасырда өмір сүріп, қиын-қыстау кезеңде қансыраған халқына қалқан, қорған болған. Қазақ-жоңғар соғысында қазақ халқының қас батырлары, бас батырлары Қаракерей Қабанбай, Қанжығалы Бөгенбай, ер Жәнібектермен бірге бірнеше шешуші шайқастарға қатысқан.Орта жүз ішінде керей тайпасынан. 14 жасынан жоңғарларға қарсы күреске бастан аяқ қатысқан. Қазақ — жоңғар соғысында Қабанбай, Жәнібек тархан, тағы басқа батырлармен бірге ірілі-ұсақты 34 шайқаста ерлік көрсеткен. 1724 ж. Қабанбай батыр бастаған отыз мың әскер Аягөз өзені бойында жоңғарлармен арадағы соғысында 18 жасар Шақантай жоңғар батырын жекпе-жекте жеңіп, батыр атанды. Шақантай 1760 ж. Жобалай, Байқотан билермен бірге Алтай, Сауыр тауларын мекендеген өзендеріне қарасты 200 шаңырақты Шұбартау жеріне, Бақанас өзенінің бойына әкеліп қоныстандырды. Шақантайдың артынан ұлағатты, өсиет сөздер көп қалған. Қартайған шағында дулығасын балалары Құлбарақ пен Байбараққа аманат етіп тапсырған. Айтыс ақыны Қалихан Алтынбаев “Ақырғы айқас”, ақын Кеңесжан Шалқарұлы “Шақантай батыр” атты тарихи дастандарын жазған. 
Батырдың мазары қазіргі Шығыс Қазақстан облысы, Аягөз ауданына  қарасты Шұбартау өңіріндегі Бақанас өзенінің бойындағы “Орта қарауыл” төбесінде орналасқан.(1706-1793) Шақантай Жауғашарұлы аруақты батыр ғана емес, артында асыл сөз қалған аузы дуалы шешен, ел бастаған көсем болған.  Өмір бақи аттан түспей, елдің тыныштығын, ұрпақ қамын ойлаған

батыр ұзақ жасап 1793 жылы 87 жасында Бақанас бойындағы Қарауылтөбе

деген жерде қайтыс болады.

Шақантай батырға үлкен күмбез - кешен 1993 жылы, яғни қайтыс болғаннан кейін 200 жыл өткеннен кейін ақ кірпіштен өріліп соғылды. Бұл күмбезді тұрғызуға даңқты композитор Е. Рахмадиевүлкен еңбек сіңірген.

Семей қаласының  елтаңбасының қабылданғанына 175 жыл  (1851)

1782 жылғы 20 қазандағы патша жарлығына сәйкес Семей бекінісі қала мәртебесін алды. 21 жылы 1785 сәуірде Ресей империясының қалаларына құқықтар мен артықшылықтар туралы жоғары сертификат берілді. Атап айтқанда, бұл хатта әр қалада империялық ұлылықпен бекітілген Елтаңба болуы керек, сонымен қатар оны барлық мемлекеттік істерде қолдану керек деп жазылған. Мұрағаттық құжаттар көрсеткендей, бекіністі қала ашқан кезде де қала Елтаңбасының жобасы "қалқан, тәжі мен жазуы бар монограммалар"бейнеленген.

1797 жылы наурызда Колыван губерниясы таратылып, Семей 1785 жылы өз Елтаңбасын алған Тобыл губерниясының құрамына кірді. Содан кейін Семей 1804 жылы Томск губерниясына, содан кейін Омбы облысына және 1838 жылы Томск облысына қайта кірген кезде ғана қаланың өз елтаңбасы жоқ екенін еске алды. 1851 жылы 23 қарашада Семей қаласы өз Елтаңбасын алды. "Қалқанның лазурев алаңында Алтын орамалды түйе және оның үстінде күміс Ай мен бес бұрышты жұлдыз бар. Қалқан алтын қала тәжімен көмкерілген". 1857 жылы Барон Кене елтаңбаларды безендірудің жаңа ережелерін жасады, облыстар, қалалар, қалалар мен посадтар. Осыған байланысты провинциялық, облыстық эмблемалар қайта жасалды және оларда жоқ провинциялар мен аудандар үшін жаңалары жасалды. Мәселен, 1878 жылдың 5 шілдесінде Семей облысының Елтаңбасы бекітілді. Облыстық Елтаңбаның қалқанындағы сурет қалалықтан айтарлықтай ерекшеленбеді. Дәл осындай бес бұрышты жұлдыз, айлакер, бір өркешті түйе: тек қалалық елтаңбада ол жүктелген,ал облыста жүксіз. Осы уақытта үш тіске алтын мұнара тәжі қала Елтаңбасына қосылды.

Ақын Әріп Тәңірбергеновтің туғанына 170 жыл  (1856- 1924)

Абайшәкірттерініңішіндеасаталанттыақынныңбірі - ӘріпТәңірбергенов. 

“…МұраларыныңбәріндедеАбайғажақынкеліп, ой-санажағынанда, шеберлік, стиль, үлгіжағынандаұлыақынныңреалистікдәстүрінеүнеміиықсүйепотыратындығынсездіреді” – дейдіМ.Әуезов.

ӘріпақынбұрынғыСемейоблысы, Жармаауданында 1856 жылыдүниегекелген. 

Ақынныңата-бабаларытарихтабелгілішешен-би, атақтыақын, болған. 
БайғараданАқтайлақбастатқанонжетіақыншыққан. Сондықтан, Әріптіңақындықөнерінеәсереткенөскенортасы, Байғарабастағанақындармектебіболды. 

Ауызшамәліметтергеқарағанда, болашақақын 11-12 жасынанбастап, ауылмектебіндесауатынашқансоң, арықарайбілімалудыарманетеді.

ЖаскезіненболашақақынөлеңдерінАбайғаеліктепжазған. Әсіресе, ағартушылық, сыншылдықбағыттарынажиіназараударған.Серікбайқажыға, Байларға, Қабдоллабиге, Тәрібекболсықат.б. өлеңдеріндеАбайүлгісіндегісыншылдыққасиетікөрінеді.


Жастардыоқу, білімгешақырған “Ғылымтуралы”, “Еңбектуралы”, “Шәкірттеріме” т.б. өлеңдеріндедеАбайдыңағартушылықидеаларыжалғасынтапқан.


ӘріптіңалдынкөргенШұғбан, Шәкірсияқтышәкіртақындарұстазақынныңқасиетінтереңтүсініп, тебіренежырлайды.


АқынөлеңдеріндеШығысдастандарындағығашықтаратыжәнеараб, парсысөздерідекөпкездеседі.БұлмәселеШығысақындарыныңшығармаларынкөпоқығандығынжәнетілдіжақсыбілгендігінкөрсетеді.

Ақын Ақылбай Абайұлының туғанына 165 жыл (1861-1904)


Ақылбай Абайұлы – Абайдың бәйбішесі Дідәдан туған тұңғыш баласы. Құнанбайдың кіші әйелі Нұрғаным баласы болмағандықтан бауырына салады. Бала кезінде 5-10 шамасында молдадан білім ала бастаған Ақылбай 

4-5 жылдан әрі оқымайды. Ерте үйленген Ақылбай серілік құрып, сері-мырза атанады. 

Жас күнінен домбыра тартып, ән салады. Ол домбыра, сырнайда шебер ойнайтын болып алады. Ақындығымен қатар, сазгерлік өнері, әнші, домбырашы, сырнайшы Ақылбайдың көптеген күйлері де болған. «Азаматқожа», «Бұлаң жігіт», «Бес төре», «Асыр қалша» деген күйлерді тартатын. Абайдың әншісі атанған Мұқадан үйренген бірнеше орыс күйлерін де тартқан.  


Ақылбайдың махаббат, жастық тақырыбына арнаған көптеген өлеңдері болған. 1895 жылы Әбдірахман бауырына арнап жоқтау-өлең жазған.  1904 жылы інісі Мағауияға да арнап жазған жоқтауы сақталған. 


Ақылбайды ақын ретінде танытқан шығармалары – дастандары. Ол 3 дастан жазған. «Дағыстан», «Зұлыс», «Жаррах батыр». Соңғы дастаны сақталмаған. 
«Дағыстан» поэмасының тақырыбын ақын шәкірттеріне Абайдың өзі ұсынған. Бұл пэманы жазуға Ақылбай, Мағауия тағы бірер шәкірті кіріседі. Поэманы бәрінен бұрын жазып шыққан Ақылбай болған. Бұл поэманың тақырыбы әділет пен жауыздық күресі, «Махаббат пен ғадауат майдандасқан» тартыс. Ескі әдет-ғұрып, салт-сананы бұзып, еркіндікке бой ұрған, махаббаты үшін құрбандыққа бас байлаған өр мінезді тау халқының ер ұлы, өжет қызы сипатталады. 


«Зұлыс» поэмасын 1900 жылдары жазған. Бұл поэманың оқиғасы ағылшын жазушысы Хаггард, Генри Райдердің (1856-1925) «Сүлеймен патшаның қазынасы», «Копи царя Соломона» атты әйгілі романынан алынған.


Ағылшындардың Оңтүстік Африканы отарлау дәуірі, нағыз жыртқыштың әрекеті басталады. Бейбіт елді жаулап, айуандықпен өлтіру, провокациялар, неше түрлі зұлымдықтар – Англияның отаршылдық саясатына тән іс болатын. Болашақ жазушы Г.Р.Хаггард осы оқиғалардың куәсі де, қатысушысы да болады. Ол сол елде қызметте жүріп зұлыстардың, бурлардың ағылшын отаршылдарына қарсы ерлік күрестерін көреді. Еліне келген соң осы оқиға негізінде көркем шығарма жазуға кіріседі.   


Міне, осы романның негізінде Ақылбай ақын өзінің «Зұлыс» поэмасын жазып, онда өр мінезді, алған бетінен аумайтын, айнымайтын, қиындықтан қашпайтын, табанды, жігерлі ер адамдардың дара бейнесін сипаттайды.  

Ақылбай әкесі, әрі ұстазы Абайдың үлгі-өнегесімен өз заманының саналы азаматы, әдебиет пен өнерге бар ынта-ықыласымен берілген өнерпаз адам болған. Абай әңгімесін тыңдап қана қоймай, орыс әдебиетін терең түсінетін дәрежеге жетті. Әкесі Абаймен бірге 1893-94 жылдары Семей қаласындағы бастауыш білім беру ісіне қамқорлық жасайтын Қоғамның 

толық мүшесі болды. Сөйтіп, өз тұсында мәдени-ағарту ісіне  белсене қатысқан. 


Ақын өмірінің соңғы жылдары ауыр қайғымен өткен. 1895 жылы інісі Әбіш, 1904 жылы екінші інісі Мағауия, соңынан әкесі Абай және әйелі  қайтыс болады. Ақылбай Абай әкесінің  қырқын беріп жатқан күні 1904 жылы 43 жасында кенеттен қайтыс болған. Бейіті Семей облысы, Абай ауданы, өз қыстауы – Тышқан бұлағының қасында. Ақылбайдан үш бала бар: Әлімқұл, Әубәкір және Исраил. 


Баласы Исраил скрипка, домбыраға шебер музыкант болды. Өз әкесі Ақылбайдан және Мұқадан естіп үйренген қырыққа тарта қазақ, орыс күйлерін орындайтын. Оның ішінде: «Ала байрақ», «Бұлаң жігіт», «Кертолғау», «Балбырауын», «Саймақтың Сары өзені», «Азамат қожа», «Бес төре» сияқты қазақтың халық күйлері. Абай әндері, орыс музыкасынан: «Тоска по Родине», «Осенняя мечта» деген өз естуінше атап тартатын күйлерден басқа, аттары есінде жоқ талай ән-күйлерді орындаған.        

«Қазақ тілі» газетінің бас редакторы, журналист, қоғам қайраткері 
Мәннан Тұрғанбаевқа 140 жыл  (1886-1937)

 
«Қазақ тілі» газетінің алғашқы бас редакторы белгілі журналист, белсенді қоғам қайраткері Мәннан Тұрғанбаев болды. Ол – ХХ ғасырдың бас кезінде қазақ халқының мұңын мұңдап, жоғын жоқтап, ұлт-азаттық қозғалысын жаңа сатыға көтерген, қазақ елін әлемдік өркениет қатарына 
шығаруға бар білімін, күш-жігерін жұмсаған ұлттық интеллигенция өкілдерінің көрнекті қайраткері. 


М.Тұрғнабаев 1886 жылы бұрынғы Қарқаралы уезі, Семей губерниясы, Абыралы болысы № 2 Сарыапан ауылында дүниеге келген. Бала кезінен аса зеректігімен көзге түскен Мәннан ауыл молдасынан хат танып, арабша сауатын ашады. 1900 жылы Семей қаласына келіп медреседе оқиды. 1906-1909 жылдары елге оралып мұғалімдік қызмет тақарады. 1909-1915 жылдары Уфа қаласындағы Ғалия медресесінде оқиды. Түркия еліндегі Каирде мұсылмандық, Стамбулда да мұғалімдік курстарды оқиды.


Семейге оралған Мәннан халқы үшін сан-алуан қызметтерде атқарады. Семейде жарық көрген «Сарыарқа», «Абай» басылымдарында қызмет ете жүріп, қазақ халқының сауаты ашуға өз үлесін қосады. 

Мәннан Уфада оқи жүріп, жан-жақты білімдар, озық дарынды жас екендігімен замандастары ортасында ғана емес, өзінен жасы үлкен, ғұлама татар, ғалым ұстаздарының назарына ілігеді. Медреседе оқитындар ішінде бірнеше тіл білетін (орысшаға жүйрік, араб, түрік, татар, парсы тілдеріне жетік, еркін меңгереді. Уфадан Орынборға жиі қатынас жасай жүріп, Ә.Бөкейханов, А.Байтұрсынов, М.Шоқай, М.Әуезов, Ж.Аймауытов, Н.Нұрмақов, Ә.Ермековтермен жақын жүріп, қызметтес  байланыста болады.

Мәннан Тұрғанбаевтың сөзі мен ісінен оның халық мүддесі, тіл, дін мәселелерін ерекше көтере білген, бірден бір ағартушы, ұстаздардың ұстазы екенін, әмбе, ұлтшыл да, түрікшіл де болған азамат ретінде танылып, орынды бағасын алды. Ол жәйлі, семейлік ғалым, университет ректоры Ерлан Сыдықов: «Мәннан араласпаған, ақыл кеңесін бермеген істер болмаған тәрізді. Өйткені, заман талабы соны талап еткенді. Ол көпке өнеге, үлгі көрсеткен. Шәкәріммен де, тығыз байланыста болып, пікір таласта болған жан»- дейді. Мәннанның Семей облысы бойынша басты  ағартушылық жүкті иығына көтергені де ақиқат.


«Қазақ тілі» газетінің тұңғыш редакторы Мәннан газетті аяғынан тік тұрғызып, қатарға қосады. Сонымен қатар, оқу білім саласында, қазақ мектебін қайта құру, мұғалімдердің шеберлігін жетілдіруде аса іскерлік танытады. Ана тілінің рухын, қуатын сезініп, келер күндерде де сол қасиетті аялай білу керектігін мақсат еткен. Оған: «Қазақ тілі жүзге шығады», «Оқуға талаптан» т.б. мақалалары   дәлел. 


1937 жылы 18 тамызда УНКВД-нің Үштігінің үкімімен РСФСР қылмыс кодексінің 58-статьясымен ату жазасына кесілген. 


Мәннан қашанда рухани бастаушы ағартушы-үйретуші ұстаздардың алдыңғы сапындағы Семейлік кесек-тұлға. Мәннан: «Қазақ құқыңа ие бол!» деумен өшпес аманат, өсиет қалдырған жан.

Әдебиеттер:
Молдашева Р. «Сарыарқадан» «Семей таңына» дейін.-Семей, 2004. -128 б.

Сыдықов Е. «Шәкәрім және Алашорда». - 2008.

Тәбәріков С. Мәннан  Тұрғанбаев.-Алматы: «Қайнар»,1999.-48 б.

Тәбәрікұлы С. Қайран, Мәннан. –Алматы: «Қағанат баспа», 2006.

                   Ғалым-биолог Жұмахан Күдериннің туғанына 

135 жыл (1891-1938)

Күдерин Жұмахан Маусымбайұлы – 1891 (1893) жылы сол кездегі Жетісу губерниясының Лепсі уезінде, қазіргі Семей облысы Аякөз қаласында (бұрынғы Сергиополь) дүниеге келген қазақтың алғашқы биолог ғалымдарының бірі, қоғам қайраткері, алаш арысы. Жұмаханның ата қонысы Айқыз селосының жоғары жағындағы Маусымбай қорасы. Ескіше оқыған, көкірегі ояу, көзі ашық Маусымбай ұлдары Жұмахан мен Төлеубектің болашағын ойлап, зерделі, білімді азамат болып өсулеріне бар күш-жігерін жұмсаған.
Жұмахан он жасқа толғанда Маусымбайдың бар малы жұтқа ұшырап, әкесі де, ағасы Жүніс те жалға тұрады. Он жасар Жұмахан ауыл молдасы Мұқаш Бакеновке, одан кейін ауыл мұғалімі Ишенғали Жабағытаевқа жалдана жүріп дәріс алған. Сөйтіп, 1911 жылы «Мамания медресесін» бітіріп, 1912 аға сынып оқушыларына сабақ береді. Жасынан зерек, білімге құштар Жұмахан 1913-1917 жылдар аралығында Талдықорған облысындағы Қапал ауыл шаруашылық мектебінде оқып, оны агротехник, веттехник мамандығы бойынша үздік бітіріп шығады. Білімін толықтыруды мақсат тұтқан ол 1924 жылы Ташкенттегі Орта Азия мемлекеттік Университетінің ауыл шаруашылық факультетіне оқуға түсіп, қазақ жастарының арасынан алғашқылардың бірі болып ғалым-агроном мамандығын алып, 1930 жылы оқуын бітіріп шыққан. Университетте оқып жүріп Түркістанның табиғи ресурстары мен осы өңірді аудандарға бөлуді зерттеумен айналысқан экспедиция жұмысына қатысты.

Алаш қайраткері, әмбебап ғалым, агротехник-зоотехник (1913-1917), ғалым-агроном (1925-1930) Жұмахан Маусымбайұлы Күдерин – биология (улы жыландар, зиянды жәндіктер мен жұқпалы аурулар), ботаника (техникалық өндірістік өсімдіктер – кендір талшықтары, тұт талшықтары, көк сағыз бен тау сағызы, дәнді дақылдар-тары, жүгері, қарақұмық, соя, құмыршық, дәрілік өсімдіктер-көкпек, татыран, итсигек), улы өсімдіктер мен майлы өсімдіктер, мал шаруашылығы (биязы жүн талшықтары) саласы бойынша ғылыми еңбектер мен зерттеулерін жариялаған. Осы саладағы ғылыми- зерттеулері оба індеті тұсында және тоқыма кәсібінде тәжірибеден өтіп, пайдаланылуға ұсынылған. Қазақ мектептеріне арналған оқу құралдарының болмауы болашақ ғалымға үлкен ой салып, сол салада қалам тартып, үлкен ғылыми еңбектер жазуына ықпал етті. Әмбебап ғалым салыстырмалы сөздік пен терминдік сөздіктерді, әдеби оқулықтарды, мектеп оқулығын құрастырған. Жұмахан Маусымбайұлы жаратылыстану саласындағы алғашқы оқу құралдары мен терминдердің авторы.

Әдебиеттер:
Алаш. Алашорда. Энциклопедия /Құраст.: Ғ.Энес, С.Смағұлова.- Алматы: «Арыс» баспасы, 1999.- 544 бет.
Қалымов Д. Жұмахан Күдерин //Семей таңы, 1991.- 12 ақпан.- 4 бет.
 
Сексенбаев Б. Шайқалған Шаңырақтар //Семей таңы, 1991.- 24 сәуір.- 5 бет.
Күдерин Ж.Өсімдіктану.- Алматы:Рауан, 1992.- 261б.
Кудерин Жұмақан Маусымбайұлы //Қазақстан ұлттық энциклопедиясы.- Т.5.- 2003.- б.107.
Шәймерден Омарұлы Тоқжігітовке 125 жыл (1901-1937)

Семей өңірінің, Абай ауданы, Саржал ауылында  дүниеге келген. Журналист, қазақбаспасөзінің ірге тасын  қалаушылардың бірі,  ірі қоғам қайраткері.  «Қазақ тілі» (қазіргі «Семей таңы») газетінің редакторы (1922 қараша-1925 наурыз). «Қазақ тілі» газетінде тек 1923 жылы 60-қа тарта мақаласы жарияланды. 
 «Қазақ тілі» газетінің  редакторы, губерниялық, уездік, партия комитеттерінің басшылығына сайланған, баспасөздің ғажап ұйымдастырушысы, өлкелік, бүкілодақтық партия жиындарының делегаты, Қазақстан Орталық атқару комитетінің мүшесі, қайраткер.  №1 «Таң» журналының редколлегия мүшесі. (1925).  «Еңбекші қазақ» (қазіргі «Егемен Қазақстан» ) газеті редакторының орынбасары.(1926). 1929 жылы «Жаршы» атты журнал шығады, мұның да редакторының бірі – Шаймардан Тоқжігітов. 

1992 жылы Саржал орта мектебіне Шаймардан Тоқжігітовтың аты берілді. 

Әдебиеттер:

          Еспенбетов А. Тоқжігітов // Егемен Қазақстан.-2010.-23 қаңтар.–Б.6

Молдашева Р. «Сарыарқадан» «Семей таңына» дейін.-Семей, 2004-Б.128 

Геологиялық барлау колледжінің құрылғанына  95 жыл

Қазақстан Республикасының геологиялық саласы үшін орта деңгейлі мамандары даярлаудың  бастауы 1931  жылы Семей қаласында геологиялық  барлау техникалық колледжінің ашылуы болды.

Техникалық колледж негізінде Қазақстанның алғашқы техникалық жоғарғы оқу орны -Қазақ геологиялық барлау институты ашылды. Кейінірек тау-кен металлургиялық институты болды, одан кейін Алматыдағы Ленин атындағы  Қазақ политехникалық институтына айналды. Қазір Сәтпаев атындағыҚазақ
Ұлттық техникалық университеті (ҚазҰТУ). Осылайша, техникалық колледж индустрия үшін инженерлік-техникалық кадрлар даярлаудың негізін қалаушысы болып табылады.
Техникалық колледждің алғашқы түлектері Қазақ геологиялық барлау институтының алғашқы студенттері болды. Олардың ішінде ҚазКСР ҒА геологы А.С.Богатырев, академик А.К.Кайупов, Г.Б.Жилинский, Г.Н. Шерба, 

Социалистік  Еңбек Ері В.И. Штифанов және басқалары бар.

Әдебиеттер:
Семейдің кәсіпорындары мен мекемелері.-Семей,2018. –Б.137-140
Кеңес Одағының батыры Василий Бунтовскихтың туғанына

105 жыл    (1921- 1945)

Василий Бунтовских 1921 жылы Шығыс Қазақстан облысы Күршім ауданы Дарственное (қазіргі Барақ батыр ауылы) селосында туған. 1940 жылы Семей педагогикалық училищесін бітіреді. Училищені тамамдаған соң «Қызыл Партизан» елді мекеніңде  мектеп директоры болып қызмет атқарады. Сол жылы әскер қатарына шақырылады. 1-Мәскеу атқыштар дивизиясы 22- инженерлік батальонда қызмет етеді.

Соғыстың бірінші күнінен майданда. Саперлар взводының командирі ретінде Батыс, Воронеж, 3-ші, 4-ші Украина майдандарына қатысқан. Мыңдаған шақырым жол жүріп, үлкенді-кішілі ондаған өзендерге өткел салып, жол ашқан.

 Ингулец және Оңтүстік  Буг, Днестр и Прут, Тисса және Дунай – міне сапер Василий Бунтовскихтің жүіп өткен жолдары.

1943 жылы Чернигов-Припять операциясына қатысып,  Днепр  өзенінен өту кезінде көзге түскен. Воронеж майданы 38-Армия, 180-атқыштар дивизиясы 33-ші жеке саперлар батальонының взвод командирі  лейтенант Бунтовских 28 қыркүйектен 5 қазан аралығында Днепр өзенінен өтетін өткелде жұмыс істеген. Киев облысы Вышгород ауданы Сваромье селосын жаудан азат ет у үшін  қарша бораған оқ астында қайық пен қолдан жасаған суға батпайдын құралдармен 2 бірдей атқыштар батальонын, 2 артиллерия дивизиясын өткелден өткізген.

Кеңес Одағының Батыры атағы Василий Бунтовскихке 1944 жылы 10 қаңтарда берілді. Ленин, Қызыл Жұлдыз ордендерімен, медальдармен марапаталған. 

1944 жылдың қараша айында Бунтовских алғашқылардың бірі болып Дунай өзенінен өтіп. Өткел жұмысын жолға қояды. 26 желтоқсанда Будапешт неміс әскерлердің қоршауында қалып, 1945 жылдың 13 ақпанында кескілескен шайқастан соң қала советтердің қолына көшеді. Неміс әскерлерінің аз тобы ғана қоршаудан шығып  қашып кетеді. Осы ауыр шайқаста В.Бунтовских ерлікпен қаза тапты.  19 ақпан күні В.Бунтовских Будапешттің Орталық офицерлер зиратына жерленеді. Зираттағы ескерткіште «Бұл жерде Кеңес Одағының батыры аға лейтенант Василий 

Василиевич Бунтовских  жерленген. 1921 жылы туған. Будапешт қаласын неміс фашистерінен азат ету жолында қаза тапқан» - деп жазылған. Батыр атында Күршім ауданында мектеп, Батырдың туған ауылы қазіргі  Барақ батыр ауылында Бунтовских атында көше бар.

Әдебиеттер:

Шығыс Қазақстан облысы: энциклопедия / бас ред. Б.Ө. Жақып. – Алматы: Қазақ энциклопедиясы, 2014. - Б.285.

Кеңес Одағының батыры Антон Масликов туғанына 100 жыл

(1926 - 1944)

Антон Трофимович Масликов 1926 жылы Алтай өлкесі Угловое ауданының Угловое ауылында дүниеге келген. Ұлты-орыс. Жеті класты бітірген соң ет комбинатында, Семей жүн өңдеу фабрикасында жұмыс істеген.

1943 жылдан Қызыл Армия қатарында. Майданда 1944 жылдың 24 маусым айынан бастап болған.  43-Армия 306 - атқыштар дивизиясы 938-ші атқыштар полкінің атқышы Масликов  Белоруссияның Витебск облысы Шарипино деревнясы  тұсында Батыс Двина өзенінен өту кезінде көзге түскен. 1944 жылы 24 маусымда А. Масликов 

қарулас жолдастарымен Бешенковичский ауданы Шарапино деревнясы тұсында  Батыс Двина өзенінен өтіп, жасырылған жау қайықтарына тап болады. Ол қайықтарды совет жауынгерлері бекінген жағалауға алып келеді.  Сөйтіп полктің ойдағыдай өзеннен өтуіне ықпал етеді. Өзеннің батыс  жақ жағалауын жаудан тартып алып, бекіністі ұстап тұру кезінде А. Масликов үлкен батырлық көрсетіп,  ерлікпен қаза тапқан.  Белоруссияның Витебск облысы Бешенковичский ауданы Санники деревнясында жерленген. КСРО Жоғарғы Кеңесі Президумының 1944 жылғы 22 шілдедегі Жарлығымен 

қатардағы А. Т. Масликовқа қаза болғаннан кейін Кеңес Одағының Батыры атағы беріліп, Ленин орденімен марапатталған.

